
شەبەق دەبێ بخوێندرێتەوە
حسێن شەبەق، چ لە سیما و ڕوخساریدا دەڵێى نەورەسی 
بە  شیعرەکانیدا  لە  چ  ناسک،  و  هێمن  هێدى،  دەریاکانە،  سەر 
لە  لێوانلێوە  زمانێکى سادە و بێ گرێ و گۆڵ دەدوێ، سادە، 
ژیان و عیشق و خۆشەویستى، سادە و تەنیا، بەڵام پڕ پڕ لە 
مانا و مەدلوول، پڕ پڕ لە هەناسەى گڕگرتووى ناو ژیانێکى پڕ 

چەرمەسەرى، ڕەنج و ئازار.  
هیوا  بــەڵام  قڕ،  و  قات  بیابانى  لەناو  دەکــات  ژیــان  وەسفى 
و  تۆپباران  لەناو  دەکــات  ژیــان  وەسفى  ژیــان،  بە  دەبەخشێت 
ژانى پڕ لە ئازار لەناو هەورامان و بۆتێ، بەڵام وەکو سیمبولى 

خۆڕاگرى و هەستانەوە. 
باسی یاد و یادگارى ئەو هاوڕێ ئازیزانە دەکات، کە سەرمایەى 
پڕ  شینى  ئاسمانى  سوتماکى،  خاکى  لەسەر  خۆیان،  ئینسانى 
ئەستێرەى سور فیداکرد و گیانیان بەختکرد، بەڵام هەناسەى بۆنى 

بۆسۆى زەمەن و یادگارى پڕ لە یاد و بیرەوەرى لێدێت. 
بۆنێک  بەڵام  لەدەستچوو،  یارانى  حەسرەتى  و  ژان  بۆنى 
وەکو میسک و بوخورد لە دوڕا هەست بە ڕاستى و واقیعییەتى 
دەکەى، کە پڕە لە وەفا، سۆز، حەماسەت و خۆ بە قەدر زانى 
ئەو کچ و کوڕانەى زوو ناسینى و زوو جێیانهێشت و ئاوابوون، 
حسێن  شیعرەکانى  ناکات،  یادیان  لە  هەرگیز  و  درەنــگ  بەڵام 
و  مــەرگ  باوەشی  لەناو  ژیاندۆستى  و  ژیــان  لە  پڕن  شەبەق 

مەرگدۆستى جەنگەڵانى پڕ تاوانى جەلادەکاندا.
ڕێگاى  لە  دەگێڕێتەوە  جوانییەکانى  و  ژیان  حیکایەتى  شەبەق، 
گیانلەدەستدانی  و  سیمبوڵ  و  ڕەمز  بەڵام  گیانبەختکردووەکانەوە، 
هاوڕێکانی شەبەق جیاوازترن لە مردووەکانى گۆڕستان و مردووەکانى 

ئەم لە پێناوى ژیاندا، لە پێناوى سۆسیالیزمدا، لە پێناوى ئازادى و 
نیشتمان و عیشق باوەشیان کرد بە ژیاندا و گیانیان بەختکرد. 

لە هەموو  بوون،  لە هەموو کەس عاشقتر  ئەو  مردوەکانى 
ئازار و مەینەتى بە ڕوویاندا دیار بوو،  کەس سیماى ژیان و 
گەڕەکەکانى  زیندوەکانى  سیمبوڵە  و  ئینسان  ئەو  مردوەکانى 
هەژار ئاوا، ستەم ئاوا و فەقیر ئاوا بە ناوچەوان و قەد و باڵاى 

بەژن بەرزیاندا دەناسرانەوە.
دەڵێت  بێکەسەوە  شێرکۆ  بــارەى  لە  عەلى  بەختیار  وەکــو 
»مردن هەمیشە بەشێکى گرنگى جیهانبینى شێرکۆ بوو، بەڵام 
شێرکۆ لەو شاعیرانەیە کە دەتوانین بە شاعیرانى ژیان ناویان 
بەرین، زۆر لەسەر مردوەکانى نوسیوە، نا بۆ ئەوەى مردنیان 
لاى  نوسین  بکاتەوە،  زیندویان  ئــەوەى  بۆ  بەڵکو  بگێڕێتەوە، 

شێرکۆ پرۆسەى ژیان بە بەرداکردن بوە«. 
لاى شەبەق، مردن پرۆسەیەکى ترسنۆکانە و کۆتایی ژیان 
نییە، ئەگەرچى فیزیکى وا لێى بڕوانرێ، بەڵام لە حاست بەرزى 
ئەستێرەى  لە  پڕ  ئاسمانى  و  جاویدانى  ڕوحى  و  ئینسانەکان 
ئەوان، باس لە مردن بە زیندوو ڕاگرتنى ژیانە، زیندوو ڕاگرتنى 
ــگ و  ئــەو چهرە و دەن ــڕاوەى  ــەب ن ــرەوەرى هەرگیز  ــی ب یــاد و 
زەمزەمەى شادى و نەمرییە کە ناکرێت ناوى مردویان لەسەر 
باوەشی  لە  چەندین ساڵ  ئەوانەن  مردوەکانى شەبەق  دابنێت، 
خێمەى  و  لێفە  لەژێر  ئــەوانــەن  ــان،  ژی بۆ  دەجەنگان  مــەرگــدا 
دەچنى،  ژیان  بۆ  ڕەنگاڵەییان  خەونى  هــەزاران  کونەوە،  کون 
وەکو  خۆشەویستانەن  و  سیمبوڵ  ئــەو  شەبەق  مردوەکانى 
بەریئترین ئینسانەکانى سەر گۆى زەوى تەنها و تەنها بە دواى 
ئازادى و سۆسیالیزم، گوڵ و نان و عیشق و موحبەت، جوانى 

ئەو  بوون،  و چەوسانەوە  بە ستەم  کۆتاییهاتن  و  ئاوەدانى  و 
ئینسانانەن کە ژیان و بەرامەى ژیان لە سایەى ئەوانەوە گوڵ 
دەگرێ و باڵا دەکات، ئەو ئینسانانەن تەلیسمى چاویان پڕ پڕە 
لە یادگارى و بێ قەرارى، باڵایان لە چنار بەرزترە لە جیهانى 

دۆڕاو و تەسلیم بوەکان. 
ئــەوەى  لەشێوەى  شۆڕشگێڕى  ئینسانى  شەبەق،  حسێن 
نیچە دروستدەکات و ڕاز و ڕەمزەکانى دەگێڕێتەوە و مێژوو 
دەنوسێتەوە بێ گرێ و گۆڵ، فەرشی ژیان دەچنێ بە تانوپۆى 

ڕوح و عیشقى ئەبەدى. 
 لە کتێبی پارادۆکسی نوسینى رەبیع جابر، کە شوان ئەحمەد 
وەریگێڕاوە لە بارەى کافکاوە دەنوسێت »سەر وەختێک کافکا 
و  ئەیناسیت  ناسیوتە،  پێشتر  دەکەیت  هەست  دەخوێنیتەوە، 
خۆى  دواى  لە  بنەماڵەیەکى  کافکا  ئەیناسین؟  ئایا  نایناسیت، 
باز  جۆرێک  بە  دەبێتەوە  درێــژ  و  دەبێتەوە  درێــژ  بەجێهێشت 

بەسەر ساتەوەختى ئێستاماندا دەدات«. 
شیعرەکانى  کاتێک  ــە،  وای هــەر  شەبەقیش  حسێن  ناسینى 
دەخوێنیتەوە، وا هەست دەکەى ئەم شیعرە یان ئەم حیکایەت 
و چیرۆکەت پێشتر بینیوە، بیستوتە و خوێندوتەتەوە، یان ئەو 

ڕوداوگەلە بە بەرچاودا ڕەت بوە. 
وێنا کەیت؟ گەر  دەتەوێت هەوارانى سەخت و دژوار  گەر 
و  سنە  هــەورامــان،  شاخى  پــاوە،  چەمشار،  وەسفى  دەتەوێت 
کامیاران بکەیت، زۆر مەڕۆ، وەرە شیعرى )بۆ هەواران دێمەوە(  
بخوێنەرەوە و سەرنج بدە چ وەسفێکى پڕ لە ئارەزووى ئاوەز 
بڵند بە گوێی ئینسانیماندا دەدات، چۆن باس لە ترپەکانى دڵى 
شۆڕش دەکات وەکو عیشقى شەم دەکاتە ڕازى دڵى دەرونى پڕ 

لە کوڵ و وەکو وشەى نەرمە باو و بارانى پایزانە دەیخاتە دوو 
توێی گەڵا و گوڵى رژاوى سروشتەوە و بۆن و بەرامە دەخاتە 
تەنها  بە  ئازیزانى،  و  یــاران  لە  دوور  بەجێماوى  شکاوى  دڵى 
بەسە حیکایەتى )ئالان کوردى یان کۆبانێ(ت گوێ لێ بووبێت، 
تراژیدییە، سامناکە  کوردییە،  حیکایەتە  ئەم  تر شەبەق  ئەوەى 
لە شاعیرانى کورد،  یەکێک  نەبێت وەکو  ئەو  دەگێڕێتەوە، گەر 
ڕەنگە دەیان ساڵى تر ئەم کارەسات و حیکایەتە مەرگدۆستە، 
جۆرێک  بــە  چیرۆکەکەش  و  نەمێنێ  ــار  دی ســـەوداى  و  ســەر 
وەکو  ئالانیش  و  بینوسنەوە  ئیجە  دەریــای  دڵى  ڕاوچیانى  کە 
کوردێکى بێ ناسنامە و بێ حاڵ و ماڵ و تاوانبار لە قەڵەمبدەن. 
شۆڕش،  نەهامەتى،  مێژووى  خۆى  لەبەرئەوەى  شەبەق، 
قوربانیدان و خۆڕاگرى کارەساتە گەورەکانە، بۆیە ئەم مێژوە 
پڕ لە تراژیدیا و چەوسانەوە و کارەساتە یەک لە دواى یەکە 
بە شیعر یاداشت دەکات و سادە و ساکار، ئارام ئارام، فۆڕمى 

شیعرى بە بەردا دەکات.
یەکێکى تر لە خەسڵەت و سیما هەرە دیارەکانى شەبەق، شیعر 
و ئەدەبیاتى بەرگرى و چینایەتى و کرێکارییە، ئەو لە زومرەى 
ئەو شاعیرانەیە، کە لەسەر ڕێباز و ئارمان و ئامانجە ئینسانى و 
هیومانیستى و چینایەتییەکانى وەفادار مایەوە، ئەو بۆچوونەشم لە 
ڕوانگە و فاکت و واقیعییەتى شیعرەکانییەوە، دەتوانم سابتى بکەم 
و بیسەلمێنم، نەک هەر لە خۆڕا، واتا شیعر و واقیعییەتى دەقە 
زهنییەکانى کە دەیبینین و هەستى پێدەکەین، ئەوەیە کە بە خوێن 
و ئێسکەوە بە هەموو ئاماژە و دەلالەتەکانى بە هەموو تێڕوانینە 
جیاواز، ئیدۆلۆژى، نیشتمانى و ئینسانییەکانەوە، شەبەق شاعیرى 
کۆمەڵگەى  قوربانییەکانى  و  مەینەتان  بــەش  و  چەوساوەکان 
دڵى  ئەوروپا  لە  دەیە  دوو  پاش  و  هێشتا  شەبەق  کوردستانن، 

دەق  و  دەکــات  ژیان  کوردستان  هەوەسی  و  هەوا  لە  مۆدێرنە، 
بەرهەم دەهێنێت و خەیاڵ دەچنێ و خەون دەبینێ و خۆزگەى 

وەنەوشەیی دەبەخشێتەوە و دڵەکان مەرهەم دەکات. 
مقاوەمەت، جەسورى  و  یــادى ڕۆژانــى شــۆڕش  بە  هێشتا 
هاوڕێیانى دەگێڕێتەوە، شین-یان بۆ دەکات و شاییان بۆ دەگێڕێت، 
ئەو یاد و بیرەوەرییانە پیرۆز ڕادەگرێت لە چوارچێوەى شیعرى 
چینایەتى قاڵبیان بۆ دروست دەکات بۆ ئەوەى هەستى چینایەتى 
و ئینسانى و ئەدەبیاتى پێشڕەو زیندوو ڕابگرێت و دەست بەو 
شانازى و مێژوە خۆش و ناخۆشانەوە بگرێت و خۆیشی دەکاتە 

خاوەنى هەموو مێژوەکە، بە باش و خراپەوە. 
بەڵام خەون بە ڕوئیا و هیوابەخشى شەبەق لە شیعرەکانیدا 
باوەڕێک کە  ئیمان و  بە  ئاماژەیە  ئەمەش  بە ڕوونى دەبینرێت، 
شەبەق بۆى تێکۆشاوە و باوەڕى قایمى پێیبوە و بەردەوام دەبێت. 
وەکــو  سۆسیالیست،  و  چــەپ  کەسایەتى  وەکـــو  شــەبــەق، 
خزمەتى  ژیانى  هەموو  بە  ئینسان  و  شاعیر  وەکو  پێشمەرگە، 
ئینسان و شیعر و ئەدەبی کــردوە، ژیانى پڕیەتى لە حیکایەتى 
و  شیعر  گەورەتر،  حیکایەتى  لە  پڕن  شیعرەکانیشی  و  گــەورە 
ڕووى  دوو  یەک شیعرن،  و  دێر  دوو  ڕێکاوێک  ژیانى شەبەق 
سازشی  کــات  هیچ  و  ئینسانییە  واقیعى  و  ســادە  ژیانى  یــەک 
لەسەر بیروباوەڕە ئینسانییەکانى نەکردوە، گەر ئینسان شەبەق 
بۆ  لێکدانەوە  و  تەحلیل  و  تەفسیر  بەڵام  نەناسێت،  نزیکەوە  لە 
زەمەن  یەک  لە  شاعیر  و  شیعر  تێدەگەیت  بکەیت،  شیعرەکانى 
ئەدەبی  و  ئینسانییەکان  مەسەلە  چوارچێوەى  لە  مــێــژوودا  و 

شۆڕشگێڕانە و بەرگرى و چینایەتى دەسوڕێتەوە. 
لە کتێبی )ژیان و ئەزمونى شیعرییم(ى ئەدۆنیسى شاعیر کە 
شوان ئەحمەد وەریگێڕاوە دەڵێت »هەموو ئەفراندنێک لە خۆییدا 

ڕاستەقینەش  تازە و شاعیرى  لە خوڵقاندنى جیهانێکى  بریتییە 
ئەوەیە کە جیهانێکى تایبەت بە خۆیمان پێشکەش دەکات، نەک 
ڕستێک دید و بۆچوون و زەخرەفە سازیمان بەردەست بخات«.
شەبەق، جیهانێکى تایبەتمان پێشکەش دەکات، کە پڕیەتى لە 
عیشق و ئاسودەگى، پڕیەتى لە ئەفراندن و خۆڕاگرى، ڕەنگە شەبەق 
تاقە شاعیرى ڕۆژهەڵات بێت، کە شیعرى بۆ هەموو کارەسات و 
تراژیدییەکانى کوردستان لە هەر کام لە بەشەکانى وتوە و هەموو 
)کارەساتى  سیمبوڵ و ڕەمزە شۆڕشگێڕییەکانى بەرز ڕاگرتوە 
بێکەس، ساکینە جانسز، گەریلا، شەڕڤان،  ئێزیدییەکان، شێرکۆ 
هەورامان(،  و  بۆتێ  باشور،  ڕەنجى  و  کۆڵبەر  کــوردى،  ئالانى 
ئەم فۆڕمە شیعرییە زۆرتر لاى شێرکۆ بێکەس دەبینرێت، جیا 
هەموانە،  شاعیرى  هەر  نەک  شەبەق  »حسێن  بڵێم  دەبێ  لەوە 
پێشمەرگەیە، شۆڕشگێڕە، ناسک و هێمن لە چهرەى ئەو کەسانەیە 
کە دەور و نەقشی زۆریان بوە لە دەیەى هەشتاکان لە گۆڤارى 
کوردستان«،  کرێکارى  ئەدەبیاتى  و  هونەر  کانونى  و  پێشەنگ 
لەبەرئەو هەموو جوانیانە بۆ ئەوەى ئەزیەت و ماندووبون و خولیا 
و خەون و ڕوئیاکانى شەبەق و ڕەنج و ئازار و ماندووبونەکانى 
بڕیارماندا شیعرەکانى و چاوپێکەوتنەکانى و پاشان  نەفەوتێت، 
چیرۆکەکانیشی کۆبکەینەوە و کاریان لەسەر بکەین و چاپ بکرێن 
بزانێت هێشتا زۆر  لە فەوتان ڕزگار بکرێن و خوێنەرى کورد 
بەهرەى جاویدانى و زۆر ڕستە و وشەى جوان و ئینسانى، زۆر 

بەرهەمى گەورە هەن کە نەیدیتوون و بیانناسێ. 
حسێن شەبەق، باشە و جوانە دەبێ بخوێندرێتەوە.

ئەنوەر حسێن )بازگر(
ئەیلولى 2020

سلێمانى

نامەیەکى حسێن شەبەق
بۆ ئەنوەر حسێن

هاورێ و برام کاک ئەنوەر بازگر

ئەم کاتەت باش،

دیسان ئەوە هاتمەوە لات. ئەو ماوەیە کارێکی زۆر و پڕ بە پڕم کرد بۆ ئەوەی بتوانم 
کۆمەڵێـــک لـــە شـــیعرەکانم و ئەو چەند چیرۆکـــەم  کە لەگەڵ ئەو نامەیە بە دەســـتت 
دەگات، لە زیندانی لای خۆم و لە ڕاستیدا مەرگ نەجاتیان بدەم. بە خۆشییەوە توانیم 
سەرەنجام ئەو کارە بە سەرکەوتووییەوە تەواو بکەم. ئەوی  تری ئیتر دەگەڕێتەوە بۆ 
کار و زەحمەت و هیممەتی ئێوەی ئازیز، کە بتوانن بە دەستی خوێنەری بگەیەنن. بۆ 
ئەوەی کتێبەکانم ون نەبن و تێدا نەچن و لە لیستی کتێبخانەی گشتی جیهانیدا تۆمار 

بکرێن، حەز دەکەم کە حەتمەن شابەک و )ISBN(ی خۆیان هەبێت. 
لەگـــەڵ ئەوەیشـــدا حەز دەکەم کە مافی لەچاپدانەوەیان واتـــە ئیمتیازی لەچاپدانەوەی 
کتێبەکانـــم بـــۆ خۆم پارێـــزراو بێت. بۆیە تکا دەکەم ئەم ڕســـتەیە لە لاپەرەی یەکەمی 

کتێبەکانم بنووسن.
مافی لە چاپدانەوەی ئەم کتێبە، بۆ نووسەرەکەی پاریزراوە. 

یەکێک لە چیرۆکەکانی ئەم کتێبە، واتە چیرۆکی “ســـیبل ی متحرک” دەتوانێت نەک لە 
کوردســـتان، بەڵکوو لە هەموو جیهان دەنگ بداتەوە و ئاگر بکاتەوە و پای خۆیشـــم 

بگرێتەوە. 
ئەم کتێبە ناو دەنێن : “سیبلی متحرک”.

 کتێبەکە لە شەش چیرۆک پێک دێت. حەز دەکەم چیرۆکەکان هەر بەم تەرتیبە کە من 
لە خوارەوە نووسیومە لە کتێبەکەدا جێ بگرن.

1- کیسە گەچەکان ئازار دەچێژن!
2- مامەی نەفتی

3- سەرباز
4- تۆ کمۆنیستی

5- عەلی هات
6- سیبلی متحرک

من خۆم بە سەر تێکستەکاندا چوومەوە بۆ ئەوەی هەڵەی ئیملایی و ئینشایییان ڕاست 
بکەمەوە. لەگەڵ ئەوەیشدا دەزانم حەتمەن هەڵەی دیکەشیان تێدایە کە من نەمدیوە و 
ئەوەیش ئاســـایییە. هەمیشە نووســـەر یان تایپیست لە ئاست هەڵە ئیملاییەکانی خۆی 

کوێـــرە. بۆیـــە داواکارم کە خۆت یان کەســـێکی کوردیزان بەر لە چاپکردن بە ســـەر 
تێکســـتەکاندا بچێتەوە و هەڵەکان ڕاست بکاتەوە. لەو شـــوێنانە کە ویراستار نازانێت 
یـــان ناتوانێت هەڵەیەک ڕاســـت بکاتەوە واتە گومانـــی هەیە کە چی لە هەڵەکە بکات و 
پرسیاری بۆ دروست دەبێت، تکایە خۆم ئاگادار بکەنەوە تا گرفتەکە چارەسەر بکەین. 
نووسینی پێشەکییەکی کورت بۆ ئەم چیرۆکانە دەسپێرمە دەستی خۆت. کاک ئەنوەر 
بازگـــر ئیختیـــاری کاملـــی هەیە کە خۆی یان ئەوەتا کەســـێکی ســـەنگین و بـــە توانا، 

پێشەکی بۆ کتێبەکە بنووسێت. 
لە کەوانەدا بڵێم لە کاتی ناساندنی مندا ڕەنگە ئەم چەند دێڕە بە کەڵکتان بێت.

“نووســـەر ساڵی )bachelor( ،)2012( واتە لیسانسی لە بەشی زمان و کەلتوور لە 
زانکۆی ڤێســـتفۆڵد لە نەرویج وەرگرتوە، پاشان ساڵونیوێکی  تر ماتماتیک و زمانی لە 

هەمان زانکۆ خوێندوە و ئێستا مامۆستای ماتماتیکە  لە بەشی ناوەندی.” 
دیارە بەسەرهات و چیرۆکی ڕابردووی منیش لای خۆتان و لە ناو گفتگۆکەی خۆت 
و خاتوو ســـەمیرەدا هەیە و هەروەها ئەم گفتوگۆیەی گۆڤاری )ئەوین(یش دەتوانێت 
زانیاری زیاترتان بداتێ لە بارەی منەوە. گفتوگۆکەی گۆڤاری )ئەوین( م بۆ ناردووی. 
لە کۆتاییدا دیسان سوپاسی خەمخۆری و دڵسۆزی و هیممەت و زەحمەتەکانی تۆی 
هاوڕێی بەڕێز و خۆشەویستم دەکەم و لەشێکی ساخ و دڵێکی خۆش و داهاتوویەکی 

گەشترتان بۆ بە ئاوات دەخوازم. 

فەرموو ئەمەش وێنەیەکی نە کۆن و نە تازەی من 
هەر بژی بۆ برات

ح. شەبەق 

2020-7-1

نەرویج

پێشەکی نوسەر 

خوێنەری بەرێز!
و  دڵ  قسەی  دەیبینیت،  کتێبەدا  ئەم  توێی  دوو  لە  ئــەوەی 
شەپۆلە  کــە  شاعیرێک  دەربـــــەدەرە.  شاعیرێکی  شــەونــامــەی 
خۆرهەڵاتی  لە  کــورد  ژانــی  و  دەرد  دەریــای  سەرکەشەکانی 
ناوەڕاست، لە گەڵ خۆی بردوویەتی و لە گۆشەیەکی ئەورووپادا 

فڕێی داوە. 
هەر من وانیم، تۆیش وەک من بەم دەردانەوە ژاوی و زام و 
ئازار دڵی پر کردووی و جارجارە لە تەنیایی و تەنگانەدا وەک 
من پەنات بۆ شیعر و گۆرانی، بە گشتی بو هونەر و موزیک 

بردوە. 
نەبێت.  هونەردۆست  و  هونەرمەند  کە  هەیە  کەمی  کــورد 
هەموو  بێت  ژیانمان  ناهەمواری  دۆخی  لەبەر  ئەوەیش  ڕەنگە 
شتێکیان لێ کردووین بە هیوا و ئارەزوو و هەموومان هەوڵمان 
چەنگ  لە  خۆمان  جارجارە  هونەردا  و  شیعر  پەنای  لەم  داوە 

ئێش و ئازاری ڕۆحمان دەرباز بکەین.
شوڕشگێڕی  جووڵانەوەی  و  کورد  نییە.  ئەوەندەیش  هەر 
ئەوەی  بۆ  بوە  و جەربزە  هیممەت  و  هیوا  بە  پێویستی  کورد 
لە کۆست و تەنگانەکاندا بە سەر کیشە و شەڕ و گرفتەکانیدا 
سەر بکەوێت. شیعر و سروودەکانی بەرەنگاری، شان بە شانی 
لە  کورددا،  بەرەی جەنگی  لە  و خەباتکاران  تێکۆشەر  گوللەی 
و  کردوە  شەڕیان  چەوساوەدا،  و  بەشمەینەت  خەڵکی  بەرەی 

شاکاریان خوڵقاندوە. 

شیعر و هونەری بەرەنگاری، کە ئاوێنەی باڵا نوێنی خەبات 
گێڕاوە  سەرەکی  دەوری  حەق  بە  شۆڕشە،  و  بەرەنگاری  و 
ڕەوای  دۆزی  و  جووڵانەوە  بە  بەخشینەوە  ئومێد  و  هیوا  لە 
بوارەدا هێندە چوونە پێش هەتا  لەم  کورد و شاعیرانی کورد 
ڕیزی  لە  ــان  زۆری و  بــەرزی  لوتکەی  ئەوپەڕی  گەیشتوونەتە 

ڕابەرانی پێشڕەوی خەباتی کورددا بوون و هەن. 
خوێنەری ئازیز و هاوڕێی بەڕێزم!

لە  ئێستا  ــوردی،   ک هونەرمەندێکی  یان  شاعیر،  تۆ  ئەگەر 
ناو یەکێک لە شارەکانی کوردستان دەژیت، بێ گومان دەبێت 
هونەرەکەت ڕەنگدانەوەی سەردەمی خۆت و خەون و خەیاڵی 
نوێیانەوە  حــەزە  و  ژان  بەم  دەبێت  بێت.  خەڵکەکەت  و  خۆت 
بژێیت و بژی، کە هەنووکە خەڵک پێوەی دەسووتێن. کۆمەڵگای 
کوردی ئێستا زۆر لە سەردەم و زەمانی ئێمەمانان ئاڵۆزترە و 
دەرد و ژانە کۆمەڵایەتییەکان دەیان قات ئاڵۆزتر و قورسترن. 
چاوی  بە  شــارەکــەت،  کووچەکانی  شیعری  چــاوی  بە  ئەگەر 
شیعری ئەمڕۆی سەرشەقام چاو لە شیعری کەسێکی وەک من 
بکەی، ڕەنگە تۆی ئازیز بە سەهوو بچی و حەزی پێ نەکەیت و 

منیش لە ئیمتحانی ئاخری ساڵی تۆی مامۆستام دەرنەچم. 
بۆیە پێویستە  دووپاتی بکەمەوە، کە شیعری من وەک خۆم، 
و  یاخیبوون  و  سەرکەشی  نیشانانەی  و  مــۆرک  ژیانم،  وەک 
لە خەباتی گەل ڕۆچوەتە  پێوەیە. درەختێکە ڕەگی  بەرەنگاری 

خوار و سەری لە ئاسمانی سەربەرزیدا دەشەکێتەوە. 
بێ خواستی  دەبینم  دەخوێنمەوە  کە سەرگوزەشتەی خۆم 
شاعیرێکی  دەربــــەدەر.  شاعیرێکی  بە  ــووم  ب خــۆوە  لە  خــۆم، 
دەربەدەر شیعرەکانیشی دەربەدەرن. نازانم بۆچی بەڵام ئێستا 



17

وەک قەدیم نییە. لەم ڕۆژگارەی ئێمەدا کەسی دەربەدەر و شیعر 
و شاعیری دەربەدەر زۆر خۆشەویست نین. دووری لە خەڵک، 
یادی بردووینەوە.  ئێستا خەڵک هەیە بۆژۆیی  لە  تا ڕادەیەک 
تیشکی  پاییز،  زەردەی خۆری  دەکەن. چەشنی  بوونمانەوە  بە 

بەرەو ئاوابوونمان کەم تینە. خۆمان دەڵێم ها.
لە گەڵ هەموو ئەوانە چونکە لە هونەردا بە گشتی شتێک، 
و  نەگۆڕ  کە  هەیە  گەوهەرێک  حەزێک،  هەستێک،  خولیایەک، 
گشتییە، هەر بۆیەش شیعری ئێمەمانانیش خوێنەری خۆی هەیە 

و دەیبێت و قەت لەبرەو ناکەوێت و لە بیر ناچێتەوە.
باسی  ئێمە  بــاســی  کــرمــانــجــی  و  کـــورت  خــۆشــەویــســتــان 
ئەم سێ  ئەم سێ کوچکە،  ئازادییە.  خۆشەویستی و مەرگ و 
وشە، ئەم سێ پایە، ئەم سێ سەنگە، ئەم سێ دۆخە، ئەبدین و 
قەت لە بن نایەن. نە باسی ئەشق و خۆشەویستی تەواوبوونی 
هەیە و نە لە لێدوان لە ئازادی سنوورێکی دەناسێت و نە خەبات 
و گیانفیدایی ئازادیخوازان بە پایان دەگات. ئێمە بووین و هەین 

و بێ گومانیش هەر دەبین. 
ئەمە چوارەمین دەفتەری شیعرەکانی منە. ئەگەر عومر باقی 
دەکەمەوە.  کۆی  خۆم  هەر  ئاخریش  و  پێنجەم  دەفتەری  بێت، 
ئەگەریش تەمەن لە کورتیدا، هاوخەم و هاوڕێیەک هەر دەبێت، 

ئاخر وشەکانی من بگەیەنێتە دەستی ئێوەی خۆشەویست.
لە شیعر خۆشتر ژیان خۆیەتی. ژیان و جیهان هەر دووکیان 
زۆر زۆر جوان و شیرین و شازن، بەڵام هەزار داخ و مخابن کە 
زۆردار و چەوسێنەر و گەمژە و زەینکوێر و ستەمکار و گەندەڵ 
و بازرگانانی خوێنی خەڵک، ئەم جیهان و ژیانە خۆشەیان لێ 
کردووینە ژان و برک و بێگاری سەخت و جەهەننەم و ژەهری 

مــار. هەموو تــاودان و تێکۆشان و هــەوڵ و هــاواری ئێمە بۆ 
گێڕانەوەی ژیان و جیهانە بۆ دۆخە جوانەکەی خۆی. 

لە بیرتان بێت، ئەگەر شیعر و شاعیر و هونەر و هونەرمەند 
ناو  کەڵەی  هونەرەکەیان  نەکەن،  گرینگە  ئەرکە  بەم  خزمەت 

بێستان و ژەهری ناو شەکران و بژیوی خۆپەرەستانە. 

هەر بژین بە سەربەرزی. 

  ح. شەبەق 
خەرمانانی 2020 

نەرویج

شیعرەکان

بۆ هـــــــەواران دێمەوە
بە یادی هاورێی جەسوور و جەنگاوەر، هاورێ  
تۆفیقی ئەلیاسی ناسراو بە تۆفیقی حەمە لاو

شـــــەوی ئەنگـــوســتەچـــاو دەبــــڕم
دێـمــــــــــەوە بـــــــەربـــــەیـــانــی 
خـــــــۆ لـــە عیشــقی شــــەم دەدەم
بـــــــــــــــــــۆ ژوانی دێـمــــــــــەوە،

تــــرپـــــەی دڵــی ئـــەم شــۆڕشــــەم
شــەو لە ســـــوێیان دێـمــــــــــــەوە
بەردەدەم شـــــــەوگــار  لـــە  گــــــــڕ 
بـــە گـــــــــــڕبـاران دێـمــــــــــــەوە،

لــە ســەر لـــوتکــەی بــەرزی هیـــــوام
ڕۆژ و شــــــــــەو دەشــنـێـمــــــــەوە
بـــــــــۆ ئـــەوینێـک ســـــــــەر دەدەم
وەک هــــــــــەزاران دێـمــــــــــــــەوە،

ئــــــــــارەزووم هــــــــــــــەزاران  وەک 
دەچمــــــــــە گیــــــانی تـــــــــازەوە
بەهـار شــینـی  تــــــــــۆی  دەبمــــــە 
بـــــۆ هـــــــــەواران دێـمــــــــــــەوە،

چـــــــــاو بـــــە چـــاوان چــا دەکـــەم
ڕووح بــــــــــە گیـــانــــان دادەکـــــەم
خـــــەمڕەوێــن شـــــەمــــاڵی  وەک 
بــــــۆ بێـســـــــاران دێـمــــــــــــەوە،

ڕێ بـــــــــــە مــــــــــن ڕێیــــــــــە
شــاخ  بـــــە ودمـــــی مـــــــــن دەژی
منـــــــە بـــــۆ  دەشــت  بـــاوەشــــی 
بــۆ چــەمشــــــاران دێـمــــــــــــەوە،

بیگـــــــرنـــەوە وەرن  ســـــــــــــــــا 
ڕێچــــەیــە و  ڕێگـــــە  هـــــەرچـــــی 
ســــــــــــــــا وەرن بیســـــــڕنــــەوە
هــەر کــوێ شــوێن پێــی مـــــن هەیە،

مــــــــن دڵــــــی شـــاری ســنـــــەم
چـــــــــڕ هــــــــەورامانــی  شـــاخی 
شــــــان و بــاهــــــۆی پـــــــاوەمـــە
پــــــــــڕ، کــــــوردســتانی  مێشــکی 

بیبــــــڕنــــەوە وەرن  ســـــــــــــــا 
چپــــــەی نــــاو مــــەیـدانــی کــــــار
ئێـــعـدامـــی کــــەن یــەک بـــە یەک
شــــار، خـەڵکــــی  و  بــاس  و  دەنــگ 

ڕاســـــانـم ئـــاورینـگــی  و  گــــــــڕ 
لــە کـــــوورە و کـــــان و کــارگـــــــا
دەکــــــــەن؟ دەریـــــا  لــە  چیــــــێ 
کـــا! تــۆفـــــان  هــاکا  هەمیســان 

بێتــــــــــەدەر دەنـــگ  مـــــەدەن  ڕێ 
بێتــــــــــــەوە بـــاس  مــــــەدەن  ڕێ 
بشــکێ شــەو  ســامی  مــەدەن  ڕێ 
هەســتێـتــــــەوە، گیـــــان  ئــــــاوری 

شــــار پێـخـــوســتانی  مـــەدەن  ڕێ 
کـــــۆڕ و کــــۆمــەڵ ســـــــاز بکــەن
بـــــێ بـــــە هـــــــاواری یەکگــــــری
ڕاســتـەقینـــــــە بـــــاس بکـــــــەن،

هـەیـــە تـــــوانـاتـــان  لــــە  چیـــــی 
تـەیــــــار و  ئـامـــــادە  خــــەن  ڕێکــی 
تــەک تەکــی ئــــەم خەڵکــــە بگـــرن
شــــــار و  دێ  زینــــــــدان  بــە  بــــێ 

ئــەو گــــــڕەی وا لــە ســـەرما بـــــوو
دەگــــــرێتــــــەوە گــــــــــڕ  و  دێــت 
کــــــوردەواری گـــونــدی  و  شـــــار 
دەگـــــــرێتــــەوە، پـــــــڕ  بــە  پــــــڕ 

هـــــــەر قــــــەتـــرە خـــوێـنـێـکـــم
بــــــــەرزە بـــاڵایــەکــی  ئـــــــاڵای 
ڕێدایــە لــــە  وا  دڵـــــــــە  هـــــــەر 
دێتـــــەوە وا  ڕابــــــــــــەرە  هــــــەر 

ســــــەردەمم گـــــــــەورەی  ڕازی 
ســـــــەرەم ئـــەم  بکـــــوتـــــرێ  تــا 
زەبـــــــــــــری قـیـنــــــــــــاوی  تــرە
جــــەنـــــــگاوەری کــــۆمــەڵــــــەم!

  1372 – 1993

زڕگوێز

* ئەم شیعرە لە لایەن هونەرمەندان )بەکری لەگزی - لوقمان ئوەیشى( 

کراوە بە گۆرانى.

به  شه پۆلان دای پۆشن
یان به  خاکی کۆبانی

بۆ ئالان کۆبانی

 که  ڕۆژی )4(، سێپتامبەری، )2015(، 

شه پۆله کانی ده ریای سپی ناوه ڕاست لێی ستاندین.

ــن ــۆش پ دای  ـــــۆلان  شـــــه پ ــــه   ب
ــــخــــی کــــه نــــاران یــــــان بــــه  زی
ـــنـــێ ـــڕفـــێ ـــه ی بـــــا داڵـــــێـــــک ن
ـــــۆ هــــه ڵــــدێــــری دیـــــــــواران ب

زه وی نـــــامــیهــــــــــــــــــــره بــانه 
ـــی بـــه ریـــن؟ ـــووڵ ـــــــای ق ــــان ده ری ی
ـــــــــه ردی مـــــرۆڤ ــــــی ب ــــــان دڵ ی
ــن؟ ــری ــگ ـــان ب ـــه ی ـــه م یـــه خـــه ی ک

ـــرن ـــده گ ـــه ڵ ـــک وێــــنــــه ت ه ـــه ڵ خ
هــێــمــا و  ـــــاد  ی ــــه   ب ده یـــــکـــــه ن 
ـــــــادت هـــه ڵـــگـــرم ــــن کــــــام ی م
بـــیـــکـــه م بــــه  تــــۆشــــه ی ڕێـــمـــا؟

ــــک و ــــێ ــــوور بـــــووه تـــــه  داڵ ــــن س
ـــن ـــردووی ــژ ک ــی ـــێ ت ـــووکـــی ل چـــرن
ـــــاو شـــارانـــیـــش ــــه  ن ــــوور ل ســــن
بــــردوویــــن مـــنـــاڵـــی  و  بـــێـــچـــوو 

ــــه  مـــنـــاڵـــه  و ــــۆ ن ـــی ت ـــرۆک ـــی چ
ـــره  ســـه ی ــــه   ن و  ـــــه   ـــــازه ی ت ــــه   ن
ـــا ـــی ـــــــــالان لــــــه  مـــــێـــــژه  دن ئ
ــــره  ــــه ی ـــــــه م ت ــــه  ب ــــاشــــنــــای ئ

ــــالان گــیــان بـــۆ کـــوێ ده چــــــووی ئ
شینه  ــــه ر  ه ـــره ش  ـــێ ل ئــاســمــان 
ــــان ــــت ــــای دارس ــــاس ــــره ش ی ــــێ ل
ژیـــنـــه.  لـــــــه م  ده دا  بـــــــڕیـــــار 

ـــا بـــه رمـــه  بــــه ر کــوێ ـــه ن مـــن پ
ــه  ــام ــاســن ن ـــێ  ب و  بــه ڵــگــه   ـــێ  ب
ـــــه رم ب کـــــێ  ـــــۆ  ب ـــــۆ  ت دادی 
ــه . ــان ــه ــی ــــه م ج ـــــه ڕه  ئ ـــی ک گـــوێ

ـــدێ ـــون ــــه  گ ــــا ن ــــه  شـــــــارم م ن
ــوو ب زه وی  ــی  ــت ــه خ ت هــــه مــــووی 
دیـــــــوار بــــۆ مــــن هـــــه ر بــــــه رز و
ــــه رد هــــه ر نـــــه وی بــوو ــــام بـــۆ ن

ـــدا ـــان ـــی ــــه  نــــــاو دڵ ــــوور ل ــــن س
ـــووره ـــن ـــش س ـــی چــــــــــوارده وری ڕێ
ــــــــه رزی ئـــاســـمـــان ــــه  قـــــه د ب ب
دووره . لــــــــێــــــــمـــــان  ـــازادی  ــــ ــــ ئ

ــن ــۆش دای  پ ـــــۆلان  شـــــه پ ــــه   ب
ـــی ـــان ــــاکــــی کـــۆب ــــــان بـــــه  خ ی
ــــدووی ــــن ــــۆ وێــــژادنــــێــــکــــی زی ت
ئــــــــالان تـــــۆ کــــوردســــتــــانــــی.

سێپتەمبەری )2015(

ئاوات و ئه فسانه*

به یادی ئه وین و به سه رهاتی ئاوات و ئه فسانه.

ئه فسانه یه خه م،  کانی   دیــاره،  لە م  خۆشه ویستی 
گـرتووخانه یه و  جه غز  کۆڵان،  و  ڕێ  مه کته ب،  و  ماڵ 

به ندیخانه پـــر له دارا و پــــــــر له ئاوات بوونه خـۆ
تــــار و مــاره، دیلــه بـــــۆکان تا له ده س بێگانه  یه

گوڵ و  دار   وه ک  به ر  بێته   خۆشه ویستی  نایه ڵن  قه ت 
وێرانه یه قیبله یان  په ره ستن،  چۆڵ  شوومن،  کوندی 

دیار هه ر  دڵمه  به ندی  نه ماوه،  دیار  ڕۆیــی،  گه رچی 
تاقانه یه گوڵی سوور،  خه باتم،  ڕێی  خۆشه ویستم، 

ده چین و  دێین  برین  پڕ  دڵ  نیین  ئێمه  هه ر  گیان  دایه 
چـــاو بگێـــــڕه دڵی کــوردان ئاگـــر و گــــڕخانه یه

ســۆ به  هه ڵنه قرچابێ  نه بێ  توێ  توێ  نه ماوه  دڵ 
پیــرۆزانه یه جێــــــژنه  ببینــه،  وا  هاوبه ش،  مه رگی 

ژین سه ربــه رزی  چیـــای  ئه ی  دامه نێ،  ماته مێنی 
گورگانه یه ئه و  ڕۆژی  پیلان،  تـه وری  ده وری،  تاکــوو 

شــار و  ئاوات  دێتــه وه  و  درکان  دێتـــه  ئێمه  ڕازی 
ژانـــه یـــه لــــه م  ئــاوه دان  ئه وینه،   ئه م  ده پارێزێ 

پڕ ته مه و  ئاڵـــۆز  ڕێــی خه باتمـــان  ئه مــرۆ  ڕاسته 
ڕانه یه قـه ت  گیان  دایه   ڕووخــان  بابه  بــه رزه ت  وره ی 

کــــۆتایییه و  بێبن  ژانــه  له  پر  ڕۆمــــانی  وه ک 
وانهیه. و  ده رس  له  پڕ  و  هه ست  له  پڕ  چاوگێکی 

 
  2006/12/20

* ئەم شیعرە لە لایەن هونەرمەند )خەبات قورەیشى( کراوە بە گۆرانى .

دارتــــەون

پێش ئـــەوەی تاڵی زێـــرینی خـــۆر
دابـهـێـنێ شــــــاخ  پـــرچێکی 
گزینگ لێوی  سەر  لە  ئەوەی  پێش 
ــێ، ــن ــێ ـــەر دەرب ڕوونـــاکـــایـــی س

بپشکـــوێن گـوڵان  ئــەوەی  پێش 
ــەوە ــات ــک ــاوی ب ـــ ـــ ـــ بـــەیـــان چ
جۆش بێنە  ــەلان  م ئــەوەی  پێش 
ـــــەوە، ــــگ دات ــان دەن ــەی ــک ــری چ

دێ کــــــۆڵانـی  ئــەوەی  پێش 
بێ پــــــــڕ  ـــن  ژی ژاوەژاوی  لـــە 
ترووسکایییەک ـــەوەی  ئ پێش 
بــێ، ــاگــر  ئ کـــوانـــووی  داری  ــە  ل

کـــوورە گیانی  ـــەوەی  ئ پێش 
ــێ ــەراب ــگ ــێ ــی کــــــاری ت ــن ــی ت
ــەی بــەکــارکــــــــــــــەوتــووم ــاک ک
قـــــــووڕی بــــــەیانـــی شێلابێ،

کـــوورە منــاڵانی  ئــــەوەی  پێش 
لە نێــــــو خــــــــۆڵا بـتـلێنــەوە
ــی دەســتــگــیــراو ــکــان بــریــنــی دای
لــە تــــاوانیـــان بکــــــولێنەوە،



30

کـار مـەیـدانی  ئـــەوەی  پێش 
ــاران ــک ــێ ـــە ب ـــا ل ـــر ک ــــی پ دڵ
چێشتان دەمــــەو  ــوو  ــاک ــەت ه
مــاڵان، بـــەرەو  ببــــزوونـــەوە 

ــــەوەی دەرگــــای کــارگــا پــێــش ئ
ڕۆژتــــاڵان ــۆ  ب هەڵگیــــرابێ 
گـــەلــەگــــــــورگانی نــاوبــازار
بیـــانـــگــرێ بـــیـــــری تــــاڵان،

شار قـــوژبنێکی  ــەوەی  ئ پێش 
ـــەرا بێ ــێ گ ـــاری پ پــەنــجــەی ک
ــی ــاوای ــک لـــە ئ ــە کــەســێ ــاق ت
هەڵێنــــابێ، خــــەو  لە  چاوی 

تاریک ــک  ــاری ت شــەو  ــیــوە  ن ــن  م
بــــزڕکــاوە چــاوم  لــە  خـــەو 
قاڵی کــارگــای  ژووری  بـــەرەو 
نـــــاوە، ملـــم  تــۆبـــــزی  بە 

شــەوێ سبــــــەی  تــا  دەڕۆم 
کرێم ــس  ــەب ح ــێــک  ــدان ــن زی ــە  ل
ببینم ڕوونــاکــایــیــیــەک  نـــە 
بــدوێــم، کەسێک  ــەڵ  گ لــە  ــە  ن

ــۆی پ و  ــــان  ت ـــە  ب ـــا  ت دەڕۆم 
ــێ ــم ڕاب ــت ــەر دەس ــاش بـــەن و م
وەستا ببمە  ڕۆژێـــک  تــەمــای  بــە 
ـــێ، داب پــشــتــم  و  ــڵ  ــێ ل چــــاوم 

شێ ــی  ــۆن ب بــە  ــا  ــەت ه دەڕۆم 
بێتەوە خـــاو  گــیــانــم  ــوو  ــەم ه
12 ساعەت! 14 ساعەت! 16 ساعەت
ـــەوە! ـــت ـــڕێ ـــم کــــەی دەب ـــازان ن

تاریک ــک  ــاری ت شــەو  ــیــوە  ن ــن  م
ـــاوە ـــزڕک ـــــاوم ب ـــە چ ــــەو ل خ
دارتـــەونـــم کــردوەتــە ئــاوێــنــە و
ــــاوە. ــــــەڕووی خـــۆم دان ــە ڕووب ل

ــەرزم ــدەل ــەڵ ــا ه ــەرم ــەر س ــەب ل
دەهــۆنمـــەوە پــــرچـــەکانـــی 
چارەنــووس ــام  ک ـــێ  دەزان کــێ 
ئــەمـــڕۆ و ســــبەی بەدوومــەوە،

شێ بــۆنی  و  ڕەنــگ  بـــۆنی 
ـــردووم ک پــڕ  ــداری  ــێ ش ژووری 
ــای نــیــوەشــەو ــەرم هــەوێــنــی س
کـــردووم، ســڕ  سەرپەنجەکانی 

ــڕم ـــڕم دەب ــم، دەب ــن ــم، دەچ ــن دەچ
نیوە ئـــەو  ــا  ت ــەو  ــوەش ــی ن لـــەم 
سەعـــاتــێک دوو  بەقـــەدرایــی 
ڕۆژی ڕوونــــــــــاکــم نەدیـــــوە،

ــک تــاریــک ــاری ــەو ت ــوەش ــی ــن ن م
ـــاو دزیـــومـــەوە خـــەویـــان لــە چ
ــەم ــان ـــەم ژی ـــاری ئ ـــەوگ لــە ش
ـــیـــان ســـڕیـــومـــەوە، ـــاکـــای ڕوون

لــــەم ژێـــرزەمـــیـــنـــە شـــێـــدارە
تــەونــە و  دار  ــم  ــان ژی ــوو  ــەم ه
ــەڵاف ــی بـــەن و ک ــان ــە ت جــیــا ل
ــە، ــەون خ لا  شتێکم  ــوو  ــەم ه

ــو بـــەنـــدا دەئــاڵــۆزێــم ــێ لـــە ن
ــرێ گ پـــر  دڵ  ـــــەوان  ئ وەکـــــوو 
لـــێـــدانـــەوە ــــرێ  گ دەم  ـــە  ب
ــاڵ هــەڵــم دەگـــرێ، ــەی هـــەزار خ

ــن دەیــچــنــم ـــەم قــاڵــیــیــەی م ئ
ــر دەکــا ــوم ـــۆم ع زیــاتــر لــە خ
ــە ســـەرچـــاوان ــت ــێ ــــەدری دەچ ق
ـــا، دەک ــێــپــەر  ت ـــووران  ـــن س زۆر 

سبەی و  ئــەمــرۆ  ــەی  ــەوان ئ ــەی  ئ
دەگـــرن ئێمە  ڕازی  ــە  ل گـــوێ 
گــــۆرانییەکــــــانمان دەبیسنەوە
هــەڵــدەگــرن، دنــیــایــە  ــەم  ل قین 

ئێمە گــرێــیــەک  ــە گــەڵ هــەر  ل
داوە گـــــرێ  بــــیـــرێکیشمان 
و ڕەنــگە  هـــــەزار  قـــاڵییەکی 
لــــە ناو دڵمــــــان چــنـــــدراوە.

بەهاری 1370 -1989

هه ستی راســاو*

بۆ ئیحسان فه تاحیان،

کە ڕۆژی )11(ی نوڤێمبەری )2009( ئێعدام کرا.

 هه ستی راســاوی ئـــه م گه لـــه ی، ئـــاره زووی بــــووژانه وه ی
ئاگـــرینی سـه رده مـی هه ستــانه وه ی و شــــووری   ئه شـــق 

بــه  گیانی سه نگـه ران تـــــازه یدا  ژینـــــی   مــه رگی سوورت 
 به رخــــۆدانت مه شخـــه لێکه  وا بــــــه  ده س تێکـــــۆشـــــه ران

 تـــۆ به زاندت ئـه و سنــــووره ی دوژمنــی دڵـــــره ش تـــــه نی
سه رده می ئــــــازای  ده نگـی  سه روه ریمان،  ســـروودی   وه ک 

 تۆ حیاسه ی خۆشه ویستی، پـــــڕ پـــه یامی بــــــــــــاوه ڕی
 ئــــاوه دانـــی ڕێی خه بـــاتی، جـــه ربــــه زه ی جـــــه نگـاوه ری

 شۆڕشێکی گـــــه رمــــه  نـــاوت، دڵنیــــــامه  هه ڵـــــــده که ی
به رده ده ی. دوژمن  لـــه   گـــڕ  سه رده کێشی،  بوورکان  چه شنی 

ده ی هـــه ڵکــه   ژینـم،   دۆخـــی  نــه وبه هاری  نه سیمی  ئه ی 
هه ڵکه  مـــــوژده ی ڕۆژهــــه ڵاتی یه کبـــوونه وه م هه ڵکه  ده ی

نوامبری 2009

* ئەم شیعرە لە لایەن هونەرمەند )چیا مەدەنى – بەکر لەگزى( کراوە بە 
گۆرانى.

یادێک لە »بـــــــــۆتێ«
بۆتێ ی کۆمەڵە کان

ئەم بابەتە )32( ساڵ بەر لە ئێستا نووسراوە. 
هــەوری  گــەواڵــە  بــەهــاریــدا،  سافی  و  هــەواکــەش  ئێوارەیەکی  لە 
و  شــاخ  ســەر  بــە  هێورهێور  و سپی،  ســوور  خاڵخاڵ  ئــەرخــەوانــی 

دۆڵەکاندا تێ دەپەرین.
بەهاری تێ  پۆیان خوێنی شینی  لق و  تازە  پەڵکەکان  پیرە دارە 

دەگەڕا و چڕ و چڵیان ئاڵەسەوز دەبوون. 
پڕ  ناوەیان  ئەو  ئازاکان  چۆلەکە  و  چــووڕە  چریکەی  و  جریوە 
کردبوو، کێشەوکێشەوەی پووشیان بوو. تازە خەریک بوون  هێلانە 

و ماڵیان چیلکە و چێ دەکرد. 
ئەویندارانی باخی ژین، تازە خەریک بوون گوڵ و شکۆفەی دڵیان 

بۆ باڵداری سرک و نەوەستی خۆشەویستی دەکردەوە. 
لە قەراخ ڕێگە زیخڕێژ و ڕێچکە بەردەڵانیەکانی سەر چەم و کانی، 
هەوای  تازە  ئازادی  دەنووک سووری  مەلی  چەندچەند،  و  دوودوو 

بنباڵیان دەدا.
پرچە  بوو  تــازە خەریک  بە  تــازە  کیژی خۆرهەتاو  بــوو،  ئێوارە 

خاوەکانی لە بەردەم ئاوینەی چەمدا شانە بکات.
تازەبەتازە  ــاوان،  پ گوڵی  سوێی  لە  مەست  و  ئاشق  بولبولێکی 
خەریک بوو گەرووی بۆ چریکەیەکی ئاگرین و سێحراویی نوێ ئامادە 

بکاتەوە.
چرکەی زەمان زەنگی ڕۆژی )25(ی، گوڵانی )1988(ی بە گوێی 

هەموو زیندەوەرانی دۆڵی بۆتێ ڕاگەیاندبوو،

باخ و ژوان  بەهار و سەوزایی  نازی  پڕ هەموو  لە  بوو،  ئێوارە 
ئازادی  ئاشقانی  و سۆزی  بولبولان  چریکەی  و   گوڵان  دڵــداری  و 

تێکئاڵۆزکا و شێوا.
پارچەپارچە بە سەر دەڕە و  تاریک داهات. شاخ  لە پڕ ئاسمان 
دۆڵ و چەم و دارەکاندا ڕووخان.  شریخەی فڕۆکە شەڕکەرەکان، 
پژانی تۆزی سیانور و خــەردەل و  ناپاڵم و  گرمەی و گەردەلوولی 
سارین ئەم ناوەیان تار و مار کرد و هەموو شتێک لەبەریەک ترازا. 

“بۆتێ” یە.  ئێوارە یەی دۆڵی  ئەم  بانگاوازی سووری  ئەم شیعرە، 
وێرانەی  دەوارە  ئەم  هــاواری  تۆزی  لە  تۆزێک  وشە سوورانە  ئەم 

کۆمەڵەیە.
 لێی  گەڕێن با شنە و پشووی سەوز و عەتراوی بەهار لە گەڵ 
خۆی بیبا و هەموو ساڵی بە گوێی ئاشقانی ڕێگای ئازادی بگەیەنێت. 
زەمان  تێپەرینی  نەنیشێت،  لێ  خەم  تــۆزی  قەت  یــادە  ئەم  با    
غروری نەشکێنێت، زریانی فەرامۆشی زولفی نەشەمزێنێت و دیواری 

کارۆخ نەیوەستێنێت. 



36

بانگەوازی سوور

من وەفـــاداری  یـــــارانی  یـــــاران 
من نەوبەهاری  ــوورەی  س گـــــوڵاڵە 
ژیان باخی  لە  بــوون  گـــوڵی  چەپکە 
ــوەران ــەڕ هــەڵ ــەڕپ بــە دەســتــی زریـــان پ

لــــــــەم نــاوە ئـیـتــر بەهار خەزانــە
ڕێــــزانە گــەڵا  و  تــووڕە  بــای  گــــژە 
کەوتوون گوڵ  پای  لە  باخان  لە  بولبول 
کــــەوتوون چریکە  لە  بەهاری  مەلی 

زەرد دەون  و  دار  زەرد،  گــوڵ  زەرد،  گـەڵا 
زەرد چەمەن  و  باخ  و  دەشت  سەراسەر 
گــــەڵای دارەکان وەک ئێــــوە وەریــــن
زەویــن سەر  فەرشی  پەڕپەڕ  شکــۆفە 

خـەزانە زەردی  دەکەم  کوێ  هەر  لە  چاو 
ماڵمان کپ و چـۆڵ » بــــۆتێ« وێـــــرانە
چوو نەوبەهاریش  سوور  کۆچی  گەڵ  لە 
بـــوو؟ چی  کۆچە  ئەم  هاوار!  هاوار  ئەی 

من ئــــەوینــــداری  یـــــارانی  یــــاران 
من نـەوبەهـــاری  ســوورەی  گـــوڵاڵـە 
دەگرین داخیــان  لە  باخ  و  گوڵ  سەدان 
خوێنین سابڵاخی  یەکسەر  سەرشینە 

مهــابـــادەکەم و  سنــە  و  ئیـــــــلام 
کۆن  ئابادەکەم و  هێــدی  هەولێـــری 
ئێــوە ئـەمــڕۆکـە  جــێ  هەر  لە  زیاتر 
لێــــوە سـەر  باری  مەینەتتان  تەمی 

بە دوای کــــۆچـــەوە مـــەبــــادا بگــرین
ئەسـرین بە  بشـــۆن  بێکەسیم  دەردی 
ڕووسوور و  سەربەرز  ئەوەن  من  کەسی 
جــەسوور و  وریــان  دوژمنــان  ئاست  لە 

هـاوار بـە  بکەین  گـریـانمـان  دەبـــێ 
شار مەیدانی  لە  جەنگ  بۆ  هاوارمان 
ژانە ــای  دەری ئەم  هەڵچێ  و  دا  پێچ  با 
شـــەپــۆلانـە ئــەم  تــــۆفان  بە  بیکا 

تــا دوور و نــزیک تـێ بـگـەن لـێـمـــان
پێمان چی  دەکــەن  وەحشی  گورگانی 
دەداتـەوە دەنگ  ســــوور  بانگـــاوازی 
هێــــــــــزی ڕزگــــاریـم کــۆ دەکاتەوە

من وشیــــاری  زۆر  یــــــارانــی  و  مـن 
دەبـرین ڕێیەش  ئەم  ــواری  ب تووشترین 
دەڕوا بــێوچـان  خــەبات  کـــــاروانی 
ئەگا مەقسەد  بە  سەربەرز  سەرەنجام 

بەڕێــوەین ئـێـمەیش  کــۆچەوە  دوای  بە 
ئێــوەین سوورەکەی  ڕێـــگا  ڕێبــــواری 
ئاگر هـــەروەکــوو  دوژمــن  گیـــانی  لە 
بـاگر لـە چیـــای  دەکــەیشین  پەنجــە 

عــەهــد و پـەیـمـانە هـەتـاکـوو مابین
بیـن ڕێـیـەدا  لـەم  دڵ  بــە  و  بە گیـــان 
دەستێنێ پـەرەی  ئێـوە  ســەربـەرزی 
دێـنـێ وشیــاری  دەرسـی  دنیــایەک 

هـەنــاوم سـووتا  هـــاوار!  ئازیـــزان 
بــەرچــــاوم تـــارە  زیـــاتر  ئێـــوە  لە 
نــاڕەوێ دڵ  لـــە  دووریتــان  تاسەی 
ئەوێ لـەیلاکەم  ئێــوەم  مەجنــوونی 

هەڵدێنم دەنگم  شــار  بە  شــار  دەڕۆم 
هەستێنم خـەو  لە  کۆمەڵ  هــەژاری 
مەیدانم ڕۆژی  قـــەڵاکــەی  و  پشت 
دەزانم ئـــەوان  ئــەستێنم  تــــۆڵـــە 

شـاران دەمــاری  خــوێنی  ناو  دەچــمە 
بێـــکاران و  ڕووت  کـــۆڕی  ناو  دەچــمە 
دوێـنــم ئـەیــان  هــــاوار  و  چـــرپە  بە 
دێنم وەخەبەر  خۆم  نووستووی  هێزی 

بـــداتەوە پـــۆنگ  دەریــــا  دەریـــا  تا 
بکاتەوە ڕێ  هـــەستـــاوم  هێــــزی 
پـێشێ بــرواتـە  لـــرفە  بــە  تـــۆفان 
دەرکێشێ بــن  لــە  زۆرداری  خــاشــەی 

کـــوردستانــــی مە دەریـــــایەک هەژار
کــرێکــار چینی  گــەورەی  »باستیل«ی 
دەپسێنێ پـێ  لە  زنجیـران  و  کـۆت 
هەڵدێنێ دەنــگــی  ــەگــەرووی خــۆی  ــڕب پ

یــــــاران یــــــارانی وەفــــــاداری مــــن
من تاری  شـــەوی  ڕێـــگای  ڕووناکــی 
ئــەداتـەوە دەنگ  ژیـانتان  چیـرۆکـــــی 
هێــــــــزی ڕزگـــاریـــم کــۆ دەکاتـەوە. 

لە هۆنراوەکەدا ناوی سابڵاخ و سنە و هەولێر و ئیلام هاتوە. هۆیەکەی 
کرد،  بەخت  گیانیان  بۆمبارانەدا  لەم  هاوڕێیانەی  ئەو  ڕیزی  لە  کە  ئەوەیە 
هاوڕێی مهابادی )سابڵاخی(، سنەیی، هەولێری و ئیلامی تێدا بوو. هاوڕێیەکی 
ناوی  )24(ی مهاباد،   لە گوردانی  ئازا و زیرەکەم هەبوو،  زۆر شیرین و 
ئەحمەد هەولێری بوو، لە یەکێتییەوە هاتبوە ناو کۆمەڵە، یادی بەخێر لەوێ 

گیانی بەخت کرد. بە قەد هەر دووچاوم خۆشم دەویست. 

به  یادی دایه  حوسنی*

دایکی سێ گیانبەختکردووی سه ربه رزمان،

کاک سولیمان، قاسم و زارا دانشفر 

پێشکەشە بە هەموو دایکانى جەرگ سووتاوى کوردستان 

لـــــه  دوای بــۆنی گــوڵی ســــوورت گـــه ڕابــووی
بـــــه  هـــه ڵــدیـــر و تــه لانــان هــه ڵـگــه رابـــووی

چــــۆم و بــاخ و بـــــه نــده ن و ده شتت بـــــــڕین
ئــــــازاری دنـــیــات بـه  گیــان و دڵ کـــــــــــــڕین

چــــه ندبه چـــه ند به ندینخــانه ت کــردنه  هـــاوڕێ
هـــــه واڵێکـــی  ئــــــازیـــــزانی به ڵــکه  لــــێ بێ

ئـــــه ی چیــای ئــــاگـــرینـی ســـــه ربـه رز و سپی
پـــــــه یــــکــــه ری خـــۆڕاگـــری وه ک  چی ده چـی؟

لــــه  تــــــۆ فێــــــر بێ ده بــێ هیـــوا و سه بووری
ئـــــه وه ی وه ک مــــــه  کــــه وته  به رژانـــــی دووری

هــــــه نــــاومــانــــی دایـــه   گیـــان تــا بـمێنیـن
ــان دەچــێــنــیــن. ــم ــدان ــی ــى هــیــواى شــەه ــوڵ گ

* ئەم شیعرە لە لایەن هونەرمەند )بەکر لەگزى( کراوە بە گۆرانى.

شەونامەی تەنیایی )بۆ دایکم(
یـــه که مین وشه م با نـــــــاوی تۆ بێ
یـــه که مین قیبله م با چـــــاوی تۆ بێ

دایه گیـان دایه   چه ن خۆشه  وشه ی 
شیرینتر له  گیـــــان دێته  سه ر زمان

چه ن جــوانه  ناوت ئه ڵمـاسی پاکه 
لــه  هه مـــــوو گه رد و غوبـارێ پاکه 

ســاوای ناو لانک که  پشکوت زاری
دا، دا ،دایـــه یه ک ده کـــاته  دیـــاری

تۆ چاوی  بزه ی  و  خۆشه ویستی  له  
پــــڕ به  دڵی تـورت، دێنێ نــاوی تۆ

یه که مین وشه م  هـــــه ر ناوی تۆیه 
یه که مین قیبله م هــــه ر چاوی تۆیه 

چه ند بیرت ده که م غه ریب و حه زین
وێنه ی جـــــوانی  تۆم له  دڵدا ده ژین

بۆنت له  دڵما پــــونگ ده خــــواته وه 
تـــا کات و ناکات تـۆم بیر خـــاته وه 

ساوام  و  مناڵ  هه ر  من  ئه وێستاش 
باوه شی گـــه رمت یــه که مین داوام.

بۆ کۆچی دایکم

وەک دارێکی بی ئاو
کە ساڵها بە تەنیا لە بیابانێ

چاوەڕێێ هاتنی ڕێژنە بارانێ مابێ
چاوەڕێێ قومێ دیداری تۆ بووم دایە،
ئای کە ئەم ئازارە چەندە سەختە،

ئەم خەمە چەندە قورسە،
ئەم دڵەم بۆ دەرنایە.

2020/3/26 

نەرویج 

بۆ گەریلا،
بۆ پارێزەرانی ڕووناکی و هیوا

پێــکه نـیـنـتـان گـــــوللـه  یه  جـــه رگی دوژمـــن دادڕه 
کـــوانــووی گــه رمی خه بات و په نجه  په نجه ی ئاگره 

گــه مــه ی مـه رگه  وا له  مه یدان به زین پیـاوانی پووت
ئه تــــۆ هاتی و شـۆڕشی جیهانی کــوردی بـــزووت

له  شـه رما تـوامـه وه  گه رچی تا هـه م پێشمه رگـــه مـه
سه د هــه زار جار فیدای بـزه ی تۆ بم  هێشتا کـــــــه مه 

خــه نـده کـه ت زانکۆیه که    لێی ده خـوێنین بـه رخــودان
خــــوێـنـدکـارانی ڕێـگه که ت پــڕ ده که ن ڕۆژێ جیهــان

ئوکتوبری 2014
نەرویج

به  ته نیا به  جێم بێڵن!

بــۆ باکــووری بـرینــدار

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ــــار ــــه دک ـــــی ب ـــــرکـــــه ران داگـــــی
ـــکـــه شـــم ــــــه ر لان مـــنـــاڵـــی س
ـــزار ـــێ ــــان بـــــوه  ب ــــت ــــه  ده ســــت ل

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ـــــم ـــــوان ــــوه  ده ت ــــێ ـــــێ ئ ـــــه  ب ب
گـــه لـــێـــک بـــاشـــتـــر لــــه  ئــێــســتــا
ــــم ــــان ـــــه م ژی ـــــک ــــــی  ب ــــــه ڕێ ب

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ـــی ســــــــه رده م ـــان ـــن ـــی ـــب ـــک ـــاری ت
ـــان ـــه ت ـــگ بــــه  بــــێ ژه هـــــــری ڕوان
ــــــه م. ــــه  دنـــیـــا ده گ ڕوونـــــتـــــر ل

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ــــان ــــت ــــه وه  دارس ــــم ــــه  چ ــــا ن ب
ــوێ ن ـــی  ـــه زم ن و  دیـــمـــۆکـــراســـی 
ــــــرۆزی بـــــــــاڵای خــــۆتــــان ــــــی پ

ـــم بــێــڵــن ــــه  جـــێ ـــا ب ـــی ـــه ن ــــه  ت ب
زۆرن ــم  ـــ ـــ ـــ ـــ ـــ ــان ــه ک ــن ــری ـــ ـــ ـــ ب
ڕژارو ــــه ق  ــــاح ن ــــه   ب ـــی  ـــن خـــوێ
لــــه  جــــۆگــــه ی شــــــارم شـــــۆڕن!

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ـــــه ــــــم هـــــه لاهـــــه لای ــــــه رگ ج
ــــرۆڤ م وه ک  خــــۆشــــم  ئـــیـــتـــر 
ـــه . ـــای ن ــــــــــاوارم  ه و  ده نـــــــگ 

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ــه م ــت س و  زۆرداری  ــه   ـــ ـــ ــه س ب
ـــاگـــرێ چــیــتــر ـــن ــم هـــه ڵ ــک ــش ــێ م
ــه م ــک ــــــرۆڤ بـــانـــگـــتـــان ب ــــه  م ب

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ـــــاوێ ـــم ن ـــی ـــهـــان شــــــــه ڕی جـــی
ــرن ــگ ــه ڵ ده ســـــت لـــه  ســـــه رم ه
ـــــاوێ ــــــــــارام بــــگــــرم ت ـــــا ئ ب

ـــم بــێــڵــن ــــه  جـــێ ـــا ب ـــی ـــه ن ــــه  ت ب
زۆرداری ــــه   ب ــــه م  ــــاک ن ـــــه ز  ح
ـــه ک و خــوێــن بـــه  چ نـــاکـــه م  ـــه ز  ح
ــــداری ــــن ــــه  دی ــــه م ب ــــاک ـــــه ز ن ح

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ــه  ــن ژی و  ئـــاشـــتـــی  ــــه   ل ــــــه زم  ح
لـــــه  ئـــــــــازاد بـــــوونـــــی مـــــرۆڤ
ــه  ــن ــڕی ــه رب ــزم لـــه  س ـــ ـــ ـــ ـــ ـــ ـــ ــێ ب

ـــم بــێــڵــن ــــه  جـــێ ـــا ب ـــی ـــه ن ــــه  ت ب
بــــا دراوســــــــێ بـــیـــن ئـــــه م جـــار
ـــــم وڵات ـــــه   ل ده رێ  ـــه   ـــن ـــچ ب
زۆردار داگــیــرکــه رانـــــــــــــــــــــــــــــی 

ـــم بــێــڵــن ــــه  جـــێ ـــا ب ـــی ـــه ن ــــه  ت ب
ــی ئــه تــۆم! ــب ــۆم ـــه  ب ــه ن ب ــک ــه م م
ـــــــــــدا ـــــه  ده روون ـــــم ل بـــــــڵاو ب
ســــــه ری هــــه مــــووتــــان ده خــــــۆم.

2015/12/23
نەرویج 

بۆ بزەی کچە گەریلا

گــه شخـــــانه یه  ڕوونــــه  شۆرشی  ڕۆژی  پێــکه نینت 
به رخـــۆدانت مــوسیقـــایه    سیحرێکی کـــــوردانـه یه

کـــام چیـــایه  تـه متــوومانه  بــه رزێکه ی ئاسمانگـــره 
له  ژێــر پــاتــا گــۆڕه پانــه  ڕێــکی ئـــه و ده شتــــانه یه 

ســـه رده مێکه چــاو ده گێــڕم بـبـیـنـم شـــاجــوانـــێ
تاقـانه یه ئـــه م  دێتــه ده ر  کـــۆبانی  له   نــه مــــده زانی 

 
شـاجوانه که م گـریـلا  بم  نـاوه که ت  قــوربانی  به   ئه ی 
چــاوانه یه  ئه و  شێــری  دیــــداری  به   ڕوون  من  چاوی 

نـازنـاوه که ت تــاوبه تــاو  گـــوێم  دێته   ئــازیــزه   چه ند 
تۆپانه یه گـــۆی  و  په ست  پێتا  بن  له   دوژمــن  ســه ری 

 
هێــلانه کـه ی دێتــــه وه   دێ،  دێته به ر،  هیوام  باغی 
لانـــه یه  لــه م  بــوه   یاغی  له مێژه   زۆرزۆر  مه له ی  ئــه و 

شه ڕه له م  جه نگه   تیری  تۆ،  بــزه ی  هه ر  ده ی،  پێکه نه  
ئه م چه که ت ڕووخێنـــــه ری له شکـــری بێــگــانــه یـــه  

2014/10/12
نەرویج 

بۆ سەکینە جانسس

هاته وه  سوورم  بـــووکی  شایی  گه ڕی  بگرن  لێـــره  
هاته وه  سوورم  شۆڕشگێری  و  شار  و  شاخ  شکۆی 
پاریسی کـۆچ تاکــوو  باکــووری خــۆینه وه    له   هه ر 
هاته وه . ڕووســوورم  کوردی  گریلای  سەرپێ  هەستنە 

دابکەن وڵات  ئاسمانی  ســەر  بە  یادی  گوڵی  بێن 
بۆنی هیوای بە سەر چـیــاکان و ڕێی خەبات دابکەن
بــەرخــۆدانــى ــان،  ــک دای بــکــەن  ــاس  ب مناڵانی  ــۆ  ب
دابــکــەن. فــرات  رۆخــى  ــى  ــاوان پ بــە  خەونەکانى 

زستانی 2013

بۆ شای وشه ی کوردی
 

بۆ شێرکۆ بێکەس

مردن چنگی نا گاته  باڵای به رزت،
تکایە ئارام به وه ، 

وه ک مرۆڤی ئه م سه رده مه 
خێرا مه ڕۆ، په له ی مه که ،

ئه ی چاوه ی ئه شق و دڵداری،
په له ی چیته ؟ بۆ که وتوویه  تاڵووکه ؟

هه موو ژیانت لێواولێوی شانازییه ،
وڵاتێک به  قه د دنیا له  ده روونتا پشکوتوه ،

تۆ خۆری خۆشه ویستیت هه ڵکردوه ،
که ی مردن  ڕێی به  لای دڵی تۆدا هه یه ؟

له  ڕۆژهه ڵات تا ڕۆژئاوا،
له  ئێستاو تا دنیا ماوە،

به  چوارده وری گۆی زه ویدا
تا ئاشقێک له  ڕێی ئه شقیدا بێ ،
تا خه باتکارێک له  دایک بێ،

هه تا ڕاستی هه بێ و پێ بگرێ،
تا دڵۆپێک شیری خۆشه ویستی،

له  گۆی مه مکی دایکێک هڵچۆڕێ،
هێنده ی ئیقیانووسی ڕێی شیری

مردن له  تۆ دووره ،

تۆ هه ر ده ژی.
ئه ی شای وشه ی کوردی،

باڵای ده نگت له  سه ده کان تێ ده په رێ،
به  قه د ئه ستێره کان بەرز دەبێ،

دڵنیامه ،
تۆ هه تایی، تۆ هه ر ده بی.

وه کوو دانته ، چه شنی لۆرکا، چوون شکسپیر
هه موو ڕۆژێ، هه موو ده مێ
لە یاد دەبی، گەورە دەبی.
تۆ ئەبەدی، تۆ هەر دەبی.

بێ ده نگی ژووری مه رگه 
ئەم شیعرە بۆ گیانی پاک و نەسرەوتووی بۆ )فەرزاد 
کمانگر، عەلی حیدریان، شیرین علم هولی، فەرهاد وکیلی و 
مەهدی( نووسراوە و لە کۆری یادی ئەو ئازیزانە لە ئوسلۆ  
خوێندومەتەوە.

من نه هاتووم لێره  ئه وه  بڵێم که 
ئێوه  سکلی سووری به رخۆدان بوون و 

ئێمه  سبه ی هه ر هه موومان
مه شخه ڵی ئازادیتان پێ هه ڵده که ین.

نا، من نه هاتووم لێره  ئه وه  بڵێم. 

من نه هاتووم لێره  ئه وه  بڵێم.
ئێوه  ی جه سته  ئازار دیتوو
سه ری به رز، به رز ڕاگرتوو

قەڵای وره ی نه به زیوی نه سره وتوون 
وه ک چۆن گیا له  سه ر پنجی خۆی دەڕوێ،
ئێوه  گوڵی ڕه گی گه لێکی نه سره وتوون.

نا من نه هاتووم لێره  ئه وه  بڵێم.

 من نه هاتووم لێره  ئه وه  بڵێم.
له  شه وی به ختی تار و تنووکی کوردستانا

ئێوه  چۆڵه  چرای ده ستی دڵێکی به  خه به ر بوون
دوژمن له  ئێمه  زووتر زانی 

ئێوه  ڕووناکی بوون، چرای ژووری سه ر بوون.

نا، من نه هاتووم لێره  ئه وه  بڵێم.
من نه هاتووم لێره  ئه وه  بڵێم که 

ئاخرین هه واڵی ئێوه 
بۆته  بزمار، بۆته  به رق و تیر و شه للاق

هه ر هوموومانی وه ک مۆته که 
به  ئه رز و ئاسمانه وه  

وشک وشک کردوه ،
دوژمنی گه ش و  شاد و

 دۆستانی تاساندوه .
نا، من نه هاتووم لێره  ئه وه  بڵێم.

من نه هاتووم لێره  ئه وه ش  بڵێم، که 
ئێوه  ده ستی هه ستی وشیاری بوون

خەوی میللەتێکتان زڕان
خه وی قورسی به ربه یانتان لێ حه رام کردن

هێناتانه  سه ر گڕ و کڵپه  و هه ستی هه ستان
من نه هاتووم لێره  ئه وه  بڵێم. نا

من نه هاتووم لێره  ئه وه  بڵێم.

من هاتووم ئه وه  بڵێم که  
بۆنی په یامی چوونه  سه ر دار چۆنه ،

که  دوژمنمان هه ر هه مان دوژمنی کۆن و
خاوه نی هه ر هه مان کارنامه  و خوێنه ،

ئێمه ش هه ر هه مان خەڵکه  ساده که ی جاران

من هاتووم لێره  ئه وه  بڵیم که  
جیهان گوێی خۆی له  ده ردی ئێمه  ئاخنیوه ،

له  گه مه ی نه وت و گاز و بۆمب و سازا
له  بازاڕی سیاسه توانانی درۆ بازا

مافی مرۆڤ، به شه ر هه مووی به  پانه وه  
پێخوست و په ست و وست بوه .

بێجگه  له  خۆم که س به  که سی من ناشێ
بێجگه  له  خۆم که س به  ده ردی من ناژێ

بێجگه  له  خۆم که س منی پێ ڕه ها نابێ 

ئه وه  بوو فه رزاد ویستی پێمان بڵێ
ئه وه  بوو مه هدی و عه لی ویستان
ئه وه  بوو شیرین و فه رهاد کردیان.

من هاتووم لێره  ئه وه  بڵێم که 
له  سه ر دنیا میلله تێک هه ن 

په ت له  سه ر مل
چه قۆ له  سه ر پشت،

لووله ی تفه نگ له  سه ر سینگیان
بێ ده نگ بێ ده نگ 

له  دڕنده  بکوژه کانی خۆیان ڕاده مێنن.
کاتێ هه ڵاوه سران 

کاتێ پشتیان به  خه نجه ر دادڕا
کاتێ دابێژ دابێژ سینگیان به  گولله  دابێژرا،

ئه وسا ڕائه چڵه کێن
ئه وسا دێنه  ده نگ و دێنه  زه نگ و هه ژان!!!!

ئه وه  بوو فه رزاد ویستی پێمان بڵێ
فه رزاد ویستی بڵێ:

بێ ده نگی ژووری مه رگه 
با شه قلی مه رگ بشکــێـنین

که  کۆیله تی خۆدی  مه رگه 
با واز له  کۆیله تی بـێـنـیـن

که  سه رداخستن سه ری مه رگه 
با سه ر به رز که ین ده نگ هه ڵێـنـیـن.

من هاتووم لێره   ئه وه  بڵێم

من هاتووم لێره  به س ئه وه  بڵێم 
وه رن با چی تر پێمان نه ڵین:
له  جیهان میلله تێک هه ن

ده رس له  مێژوو وه رناگرن
ده س له  کۆیله تی هه ڵناگرن

زیندوه کان له  بیر ده که ن
به  مرده کان ده ڵێن زیندوون.

فه رزاد به  نامه کانی 
به  په یام و وانه کانی

ویستی ته نها ئه وه  بڵێ
ده نگ هه ڵبرە
سه رهه ڵبرە

ڕاپـــــــه ڕە!

2010/5/12

  تابلۆی ئەشقێکی زیندوو*

پێشکەش بە هاوڕێیانی ئازیزم
کە لە بۆمبارانە شیماییەکانی بــۆتـێ دا گیانیان بەخت کرد.

لە شوێن بۆمبەکەی پار
             ئەم بەهارەش،

                      چەپک چەپک،
                            گوڵە وەنەوشەکان،

                                          شین بـــوونەوە. 
ئەم بەهارەش،

لە بەرچاوم،  
داربەڕوەکان،   

پەڵکەکانی قەراخ ڕووبار،   
لەشی پر برینی ئیشکبوویان،    

      پـــــــــــڕ ئـــاو بــــــــــوەوە. 
لە جێ پەنجەی،
ڕەنگپەڕیوی  

هەڵوەریوی   
پار بەهارا،    

نەمامی نوێ،     
چرۆی تازە،      

          گڵۆپی تورت،
ڕوان و ڕێگە شین بوەوە.

             بەڵام ئیوە ئازیزانم،
                    ئێوە هاوڕێیانم،

                                   بەهاری پار،
                                        زەرد بوو لە چاوانوو.

خــەزانی دڕ،
ڕەشـــەبا بـــوو،

هەڵی کردە سەر ڕەگی ژیانوو.

من چاوەڕێم دیسانەوە،
     زوڵفی جــــوانـــوو،

        بسـکەکـانــــوو،
         شنەی بەهار،

          دای بهێنێ.

من چاوەڕێم دیسانەوە،
گــۆفـتـی خــۆش و  

                 نەغــمەکـانــوو،
دڵی تینووی شادمانیم،                  

بــلاوێــنــێ.                        
من چاوەرێم دیسانەوە،

ئــــەستـێــــرەتــان،  
   بـــریسکەی بــێ و

بە هیواوە بماندوێنێ.     
من چاوەرێم،

وەک وەنەوشە،  
سەر لەم خاکە،    

دەربـێـنـنـەوە.     
ئەم بەهارەش،

      پــڕ بە هەستم،
           بۆنی خۆشی هەناسەو کەم.

دیسان بە دواتانا،
    لە باریکە ڕێی،

               ئەم کێــوەدا،
                    بـێــم و بـچــم،

تــێــرتــێـــر،                           
چێــژی هەستی،                            

                                        دینی دووبارە کەم.

من نازانم، باوەڕ ناکەم،
ئیتر هەرگیز ئێوە نەبینمەوە.

دێم و دێم و بە ڕوانینم،
لێرە و لەوێ، لە پێچاو پێچی ئەم دۆڵانە،

لە سەر ڕێگەی قەراخ ڕووبار،
لە ئەستێرک و لێوی جۆبار،
لە گوێی ماڵە نایلوێنەکان، 

لە سەر کانی،
لە بن چەتری پیرە دار و

لە سەر سەکۆ و هەڵدێرەکانی بەردەڵانی سەوزەڵانی، 
لە گەڵتانم،  

دەتانبینم،   
بە تاسەی دڵ،    

بـە ڕوانـیـنـم.      

لە ناو چاوتان من دەڕوانم لەم دنیایە،
پــڕواوپـری دڵی کەیل و هەست و گیـانم،  

وەکــــــــــوو ئێــــــــوەم،   
ڕازی ئەشقی پیرۆزتانم لە دڵ دایە.    

چاوتان وا لە چاومدا ئازیزانم،
بۆنی هەناسەو دێ وەکوو بەهار،

دڵتان لە ناو دڵما هاوڕێیانم،
خۆشەویستی ئێوە خوێنە لە ڕەگمایە.

ئێــــوە هەستن، بیــــرن، ئـــــــارەزوون،
پــــەیـکەری پـاکـی نـەسـرەوتــوون،   

ئــەشقـــی زیـنـــدوون.    

شکۆی ژینی پــڕ بەهارن،
ئێوە ڕەمزی خۆشەویستین،  

بەرزترینی تابلۆی قارەمانی و    
دڵ و بـیــری وەفــــــــادارن.    

غرووری سەرکەشی چیا و لوتکەکان وا لە پاتان،

لە بـــەهــاران دڵــرفـێـنـتـر بـــوو، بــەزم و سـەفـاتـان.

ئێوە بەستەن، شیعرن، ئەوینن، داستانن، 
حیماسەی ئەشقی زیندوون،

چیرۆکی سەر زمانی،
دەشت و شاخ و  
 گـــوڵ و بـــاخ و 
لوتکەی چیا و   

گیانی چەم و بەردەڵانن،  
ئێوە، خۆشەویستی شار و گوند و

ماڵ بە ماڵی هەژاران و
ڕێنوێنی هاوچینان و

وزەی پـــڕ لە تاوی ناو هەناوی هاوڕێیانن.

لە هەر جێیەک،
وەک وەنەوشە و گەزیزەکان،

چەپک چەپک دەتانبینم، 
بە تاسەی دڵ بە ڕوانینم. 

 1989/3/21
بۆتێ

* ئەم  شیعرە لە لایەن )محەمەد میسڕی(ەوە کراوە بە فارسى.

دەنگ بدەن بە ئازادی
ئه م شیعره م بۆ یادی ئه و کۆڵبه رانه  نووسیوه  که  
بەردەوام بە شه و و ڕۆژ له  شاخ و دۆڵه کانی کوردستانی 
خۆرهه ڵاتدا ده که ونه  به ر گولله ی داگیرکه ران.  )10(.
سێپتەمبەری، )2017( 

ـــان بـــــێـــــنــن  ـــت  ئــــاڵاکــــەی دەســـت
ــم ــووت ـــ ــاب ــە ســـــــــــــــــەر ت ــیــخــەن  ب
بـێـنن ــــش  ســــووری ــی  ــک ــێ ــوڵ  گ
ــی ڕووتـــــم ــگ ــن ــی بــــیــــدەن لــــە س

ـــم ــڕ لــــــــــــــە داخ ـــ ـــ ـــ ــــی پ ـــا دڵ  ت
ــێــتــەوە ــارام ب ـــ ـــ ـــ ـــ ـــ ــۆزێ ئ ـــ ـــ ـــ ـــ  ت
ــنــە ســــوورەکــــەی ــری ـــ ـــ ـــ ـــ ـــ ـــا ب  ب
بـــە گـــــــــــوڵ بـــــــــــــــــــــــڕازێــتــەوە

ــە دڵ ـــەو  ئ ـــــــــــوو  مــاب  هـــــەتا 
ـــز نــــە ژیـــــا بــــە شــــادی ـــی ـــەرگ  ه
ڕۆژێ ـــە  ک ــــوو  ب هــیـــــــــــــــــوا  ـــە   ب
ــەی بــــێ بــــە ئــــــازادی ــرپ ـــ ـــ ـــ ـــ ت

ـــم ـــاوڕێ ه لاوانــــــی  و  ــج  ــەن ـــ ـــ  گ
ــێــتــان ـــرم پ ـــێ ـــپ ــوام دەس ـــ ـــ ـــ ــی  ه
ــان بــیــگــێــڕن ــام ــەق ـــ ـــ ـــ ـــ ـــە شـــ  ل
ــان ـــ ــت ـــ بــیــکــەن بـــە ئـــــــاڵای ڕێ

ـــان هـــەڵـــێـــنـــن، تــــا بــێ ـــت ـــگ  دەن
ــــــــە بــێــــــــــــــدادی ــایــی ب  کـــــــــــۆت
ــن ــەری ــب ــۆڵ ــــەر ک ـــان ه ـــووم ـــەم  ه
ــــازادی ــی ئ ــۆڵ ـــ کــــــــــــــۆڵــمــان کـــ

ــرێ ــگ ب ڕێ  ــــدار  ــــاس پ ــــاکــــەی   ت
دۆڵان و  شــــــــاخ  و  شــــار   لـــە 
ـــی شــەو ـــان ــاوی ن ـــ ـــ ـــ ـــ ــن ــێ  لـــە پ
بـــــــــــــــــمانداتە بەر گـــــــوللان

لاوان تـــاکـــەی  ــە  ـــ ـــ ـــ ــم زووڵ  ئـــەم 
ــوە ــت ــەس ـــەی ب ـــۆگ  خــوێــنــمــان ج
ــرا ــی ب ــان ــی ـــێ گ  تــەرمــــــــــــــــــــی ب
نـــەکـــەوتـــوە؟ ڕێ  کـــــــــــــــــام  ـــە  ل

بێنن گــیــانــم  بـــێ   جـــەســـتـــەی 
ــان بــیــگــێــڕن  ـــ ـــ ــت ـــە ســــەر دەس  ل
ــــوورم ــــی س ــامــی دڵ ـــ ـــ ـــ ـــ ـــ ـــ ــەی  پ
بنێرن کـــــــــوردســـــتان  بـــــــــۆ 

بـــەرخــــۆدان و  ــات  ــەب خ ــێ   ب
 وەدی نــــــــــــایــــــە ئـــــــــــازادی
ـــام هـــاوڕێـــم ـــەق  وەرنــــــە ســــەر ش
ــە ئــــــــــــــازادی. ـــگ بــــــــــــــدەن ب دەن

دڵ چیـــا

)بۆ کچە شەڕوانێکی کورد(

تـــــۆ مایەوە و وەک چیــا  بووی  دڵ چیا 
تــۆ مایەوە تـــەنیا  و  بە جێیان هێشتی 

لـــە ئارارات تا »قـەڵای قەیـران«ی کـــورد
ئەشقی ڕێگاتن کـــوڕە حــەیرانی کـــورد

چ ئەشقێکە  بەڕاست تـــۆی کردوەتە شێر
لـــــە بەر پێتا ســــەر نەوین ئـازا و بــوێـــر

کـوا وەلی   تاکوو  ببینێ ئـــــەم »شەم«ە
کە بـــڕیاری دەگــــۆڕێ ئـەم ســەردمــە.

2019/1/5 
نەرویج 

مردوە یان ماوە؟

بۆ کچانی ئێزیدی و بۆ ئەو شەرڤانانەی، کە بە تەنیا 
چوونە شەڕی دڕندەکان و »پیاوەکان« جێیان هێشتن.

 ئێستا لە ناو جەنگەڵەی دڕندەکان
 گەلەی کەمتیار و گورگ و ماران

 لێی چوونە پێش دەوریان داوە
 ئەو کچە ئازا و تەنیایەی
 سەدان هەزار پیاوی کورد

 کە خۆیان زۆر پێ پیاوە
بە تەنیا جێیان هێڵاوە.

 ئەو پیاوانەی خۆیان 
 زۆر پێ کوردە
 زۆر پێ پیاوە

 هەر ئەوانەی 
 بەردی پاراستنی نامووسی کچەکانیان

 سەد هەزار جار لە سینگ داوە
 هەر ئەوانەی خوێنی ڕۆڵەکانیان 

 لە دەستی خۆیان چۆڕاوە
 ئێستا دڵیان لێواولێوی ترسە و

 سەرشۆڕ سەرشۆڕ
 کچی خۆیان

 لە دارستانی وەحشییەکان
لە گەمارۆی دڕندەکان
بە تەنیا جێ هێڵاوە.

 لە دوورەوە
 لەو دیو سنوورەوە

 بە ترسەوە لێی دەروانن،
 لە بێگانان دەپرسن 

 کە ئایا
 کچەکەیان 

مردوە یان ماوە.

چاوی بیرت ناخه یته  کار؟

بۆ مه رگی شێرکۆ و حه بیب و ڕه زا و ئه وانه ی له م دوو 
حه وتوویه دا، له  دار دران. 

هیچ وشه یه ک نابینمه وه 
ئه و ئاگره  بوه ستێنێ

ده روونی کردمه  کۆی زووخاو.

هیچ وشه یه ک نابینمه وه 
وه کوو پرسه  پێشکه شی که م 
به  دایکێکی جه رگ سـووتــاو.

هیچ وشه یه ک نابینمه وه 
بۆ دڵدانه وه ی باوکی

باوکی هیوا و ئومێد ڕووخــــاو.

هیچ وشه یه ک نابینمه وه 
بۆ تۆ برای شه هید، بـــرای

 بیر چه ق به ستووی دامـــــاو.

هیچ وشه یه ک نابینمه وه 
بۆ تۆ هاوڕێی شه هید، هاوڕێی

له  زەلکاوی حیزب گــــلاو.

هیچ وشه یه ک نابینمه وه 
بۆ هاوسه ری، ده سگیرانی

بۆ زارۆکی به  کوڵ گریــــاو.

ته نیا یه ک وشه  شک ده به م
بۆخۆم، بۆ تۆ، بۆ ئه و، بۆ ئه م

بیکه م به  خوێن و له  دڵی که م.

ڕوو له  داگیرکه ر هه رچی بکه ی
په نا بۆ هه ر هه ستێک ببه ی

هـــــه ر وشه یه ک به  کار ببه ی،

ئه و به رده وام به  بێ هه ڵه 
هه ر یه ک شتی به  بیردا دێ

یــا بتـــگرێ، یــا بتـکــوژێ.

له  نێـــوانی تۆ و ئـــــه ودا
ته نیا یه ک وشـــه  بــڕ ده کا
تاکه ی مێشکت هه ڵه  ده کا!

تاکه ی وه ک مــــه ڕ کـۆ ده بیەوه 
له  پای داردا هـــه زار هـــه زار

تـــۆ چـــاوت نییه  بیخه یتــه  کار؟

تاکه ی ده ژی بێ سه ر، تاکه ی؟
چاو له  به رخی سه ربـــڕاوت

به  چاوی سه ر ناکه ی، تاکه ی؟

دامــاو، ســـووتـاو، گــریــاو، ڕووخـــاو،
شـــه رم لـه  بــوونی خــۆت نـاکـه ی؟

لــه  داگیــرکه ر تــه مـــــای چاکــه ی؟

ئــه و گـــولله ی نــای به  دڵته وه
بــۆ، بۆ ناو دڵی بــه ڕێ ناکـــه ی، 

تاکه ی؟ تاکه ی جــووڵه ی  ناکه ی ؟

 
14ى، خه زه ڵوه ری، 1392 

5ی نوامبری 2013

شرۆڤه ی ئه م گێـژاوه  چییه ؟

بۆ بەهاری عەرەبی و شێوانی خۆرهەڵاتی ناوەڕاست    

چــــوو، به  چـــاو تروکانێـــک ڕۆی.
ســــووڕا! ڕۆژگــارێــک  چـــه رخی 
پێـش خـــۆی. خه ڵک خۆی کـه وته  
سـه ر له  ڕووناکبیــــــران شێـــــوا.

گـــه لان بـه  پـــڕتــــاوێـک هـاتـن.

داهــات. گــــه وران  لــه   تـاریـکی 

ڕابــــه ران هه مــــــوویان مــــاتن.

ده دات. ڕوو  چــی   نازانێ  کـــه س 

و  ســه ر. چاو  بێ  هاتوه   شــۆڕش 

ته نــی. ئه فریقــای  باکـــــــووری 
خــوێــن، شــه ڵاڵی  شۆڕشوانان 
خه نی. خه نی  خـــۆران  دنیـــــــا 

نـاوه ڕاست، ڕۆژهـــــه ڵاتـــی  لــه  
ڕێ. کـه وتــوه ته    سـۆنــامییه ک  
ده ڵێ، خـــه ڵک  وه ک  بـڵێی  تــۆ 
بــێ؟ پێــوه   ئـــــــازادی   شنه ی  

یان، ده وێ؟  پشووی  خــــۆرئــاوا 
پێــــویستـێتی ئــــارامـــییــه ک؟
بــۆچـی گــــــه لانی ئــــاسیـــا،
یه ک؟ گیــــانی  بـبـنه   بـه ر  ده بێ 

ئێستا، له   به ر  ساڵ  ــه زار  یه ک  ه
داوه.  ڕووی  چیــــرۆکـێـک  ئـــاوا 
مزگه وتێک، و  ماڵ  یه ک  سه ر  له  
کـوژراوه . به شه ر  میلیـۆن  چه ند 

داستــانه، ئه م  گــاڵتـه ی  بڵێی 
بکــــرێتــه وه؟  من  بـه   دیســان 
شـۆڕشێک، له   ــوون  ــازب ده رب بـۆ 
ڕێخـــرێتــه وه ؟ شـــــۆڕش  دژه  

ده ســـووتێنن. ئیشک  و  تـــــه ڕ 

بـه رێ. ســـه ران  دێ  خـــوێـن 
مه به سته  ، کــام  به رهـه ڵه ستی 
کـرێ؟ ته خت  ده بــێ  ڕۆژهـــه ڵات 

تـــورکـــان، ســووری  کڵاو  چۆنه  
ئـــازادیـنــه؟ پــــه رچـــه مــداری 
وه رگرتـــوه؟ مێـژوو  له   ده رسیان 
ژینــه؟ وان  بـۆ   خه ڵک  مـه رگی  یا 

جیهـــانییه ؟ جـــــه نگی  ئـــه مه  
یــــان دســــــاینی مێـــدیـــایه  ؟
سابیــــرییه ؟ شـــه ڕی  ئه مــــه  
خـــــوایه ؟ و  خـــاج  جیهـادی  یان 

نابم، حـــاڵی  ده کــــه م  هه رچی 
به  هیــــچ بارێ بـــــۆم دانـــایـه .
ئه وه ،یان ــوش”ه   “ب ڕۆژهــــه ڵاتی 
بــــه رنــــامــه ی “ئـــۆبــــاما”یه؟ 

پیـــــلانه ؟ ئه م  ده گــرێ  چـــه نده  
ده کا؟ ئـه سه ر  و  ده چــێ  کـوێ  تا 
بێسه ر؟ خه ڵکی  دێ  به   سه ر  چی 
به  کـام ئــــــاواتی خـــــۆی ده گا؟ 

کوان کتێب خــــۆران لـه  کـــــوێـن؟
چییه ؟ گێـــــژاوه   ئه م  شـــرۆڤه ی 
ژه قنـه مـوتی ئیـــده کانیــــــــــان،
نـاوێــکی تـــــازه  ی پــــێ  نیـــیـه ؟!

2011/2/23



71

سووتماک

لە گەڵ من ژیـــــا و مــــاوە دڵێکی پـــڕ ژان و ئاوارە
دڵێکی وێڵ و تەنیـــــا کە هـــــەر ئاهێکی پێ ماوە،

گەلێک سووتا، گەلێک خۆیدا بە  دەست دیدەی نیگاران
گەلێک پێکرا، بە سیحــــری تیری غەمزەی چاوخوماران

گەلێک وەفـــاداری چــوون، لەوی ون بــوون، لە ناو ڕێدا
جەفـــــا و جەوریان بێهـــەدا، لە هــــەر لاوە تلیان پێ دا

چ پــاکبــاز و چ دڵبـاز و چ ســادە و بـێ ڕیـــا بــــــوو
هەموو جارێ، وەک مناڵێ،  لە دوای یاری گــریا بــــــوو

داداوە ڕۆحـــی  بە  داری  غەریبی  هەم  هەنووکەش 
هەم بـێوەفــــایی لە هەر لاوە چـــــڕنووکی لێ داوە

لەو دڵە ئێستا شێت و سووتاوێک بــــۆ خەمان مــــاوە
کەچی ئێستاش  مناڵە  و لــە دوی یــــارە  و نەگـۆڕاوە.

2008
نەرویج 

هـــەر وەکــوو من

هەتــــاو کـزە لێـــرە کـــــــز هـــەر وەکــوو من
ســــارد و بێ تیــن و وەڕەز هـــەر وەکــوو من

دیـــار نیــیــە هـەیـبـێ، چ هیـــــوایە لـە دڵدا
دێ و دەچێ بێکەس و حەز هـــەر وەکــوو من

لێـــــرە پاشا و گــەدا، شــازی میــر و وەزیـــر
دڵـی کـــەوتـــووتە قـەفـەس، هـەر وەکــوو من

خۆشەویستان دەخیــلە ڕوو لێـــرە مــەکــەن
خـۆ مەدەن ئاسان بە  دەس هـــەر وەکــوو من

تەمـای بە  گەر  ئەویـن  چاوی  هەڵنایە  لێــــرە 
تـەمـەنـت دەدەی بـە بـــا هـــەر وەکــوو من

تین بە  و  گـەرم  هەڵێ،  لێـرە  خـۆر  چـاوەڕێـی 
نایـبـیـنی ئەتـۆی نـەبــەز هـــەر وەکــوو من.

2019/4/9
نەرویج 

ئه شقی خاک
که من من  وه ک  خه مــی  کــۆ  ژان،   کــه ژاوه ی 
که من. من  وه ک  مه حــرمی  دڵ،  خانه خوێی  

 خــه ڵــک زۆرن لێـــــــــو بـه بــار و دڵشـــکاو
کـــه من. من  وه ک  چـــــزاوی  چـــزیلکی  دڵ 

خــه تــه ر پــڕ  ژین  ته ر،  دیده   پیـرانی   هـــه ن 
کـــه من. من  وه ک  خوێناوی  غـه رقی  دیــده  

دڵتــه زێن زۆر  چیــرۆکی  هه ن   چه ندبه چه ند 
کـه من. من  وه ک  خوێن  و  ئه شک  پڕ  دڵبه زێن 

هــــه زار  ئــا زیــز  دیــــداری   تــاسه بـــــاری 
کـه من. من  وه ک  ئـه بـه د  تــا  چــــاوه ڕوانی 

ده بـیـنـن یـه ک  بـــێمـــــراد   ئاشقــــــانی 
کـــه من. من  وه ک  نه دیـوی  یــار  ڕوخــســاری 

ئـــــازادی به   دڵــدارن  کـــه س   هــــه زاران 
که من. من  وه ک  نـــه ماوی  ئــــازادی،  بـــۆ 

گه لێک خۆشی  ســه رده مــی  ــاری  ی و   هــاورێ 
کــــه من. من  وه ک  ڕازداری  وه فــــــــاداری 

ڕێن لـــه   وا  ئــه وانـــه ی  بــن  هـــه زاران   بــا 
ڕێگه من. خاکی  پـاکی  خــاک!  ئه شقی  بێ 

2013/4/17
نەرویج

ســــــــەر*
با له  کــــــــــۆڕی گه نجی شاران بێته ده ر ده نگی گه لم
با له  تۆڵه ی مـــــــه رگی شاخان بێته به ر جه نگی گه لم

ڕۆژهـــه ڵاتی کـــورده واری کـــوانوی گــه رمی پێگه که م!
مه شغـــه ڵانی ئـــاوه د انــی بــه رخــۆدانــی ڕێـــگه که م!

ده بێ؟ چۆن  سه ر  بێ  تــۆ،  بێ  کوردستانم،  ئــازادی  ڕێی 
ده چێ؟ کوێ  بۆ  گه ل  هێــزی  خه باتم  ڕێی  ڕوونـاکی  بێ 

ســه نگه رم؟ تیژی  بیری  سروودم  سه رداری  کـــــــوانێ 
کـــــــوانێ ڕۆحی کــۆڵنه دانم گیانی نــوێ کاته  به رم؟

ده گا! پێ  خه باتی  چۆن  چۆن،  نه بێ  خۆی  هێزی  به   گه ل 
نــــــــۆکــه ری بێــگانه کـــردن گــه نده ڵ و کــۆڵت ده کا.

با له  کــــــــــۆڕی گه نجی شاران بێته ده ر ده نگی گه لم
با له  تۆڵه ی مـــــــه رگی شاخان بێته به ر جه نگی گه لم

2014/11/22
نەرویج

* ئەم شیعرە لە لایەن هونەرمەند )خەبات قوڕەیشى( کراوە بە گۆرانى.

ئه ی مرۆڤی
سه ر ڕووی زه وی بزانن*

من ئـــــــاواره م، هه ر له  بوونم تا ئێستا
چـــاره نووسم نادیــــــار و شێــــــــــواوه 
گیــان به  ڕازی ئـازادییـــــه وه ئــاوێتــه م
ژیـــانم لــــه  نــــاو ژان و ژارا کــــووژاوه .

شان سه ر  له   خۆشه ویستی  کۆڵه باری 
کشاوم لایه ک  هــه ر  بۆ  ئاشتی،  له   ڕوو 
بـــوومه  دوور  وڵاتـــــانی  و  وێڵی شـــار 
گه ڕاوم. دڵسۆزیک  بــــۆ  په نایه ک،   بـــۆ 

پاک بــڕیم  بوو  ســه رزه وی  سنووری  چی 
بم گیانی  هـاوڕێیه کی  تووشی  بەڵکــوو 
گیرا لێ  شه قامم  و  ڕێ  و  مــاڵ  ده رگای 
بووم. جانی  و  پیاوخراپ  تووش  به  تووشی 

جــوانیمه  و  فـــــراوانی  ئـــاشقی  من 
ته نگه تـــاو و ڕه ش و نــاحــــه ز کـــراوم
ئازادیم سه ری  ســه ودا  ســـۆزداری  من 
تـه پـــاوم. تاریک  ژووری  و  چــاڵ  نــاو   له 

بـــوونم به   نیم  نــاڕازی  کـــوردستانیم. 
هه ر ئینسانێک له  ڕە گه زێک خوڵقـــــاوه 
ئــازادن زه وی  ســه ررووی  گه لانی  گشت 
بۆ کــــورد بــوونم به  تاوانم دانــــــراوه؟

ئـــــاڵای وڵاتــانی دنیـــام پـێ جـــوانه 
لـه  به رچـاوم ده شه کێن  گوڵستان  وه ک 
ژان وه کـــوو  دڵمــا  به   دێ  داخێک  به ڵام 
بـۆ بێ ئــــاڵا من به  تـه نیا جـێ مـاوم؟

بزانن زه وی  ڕووی  سه ر  مـــرۆڤی  ئه ی 
جیهانه  ڕوونــــاکایی  بــــوونم  تیشکی 
نـــــاوینم ڕۆژهــــە ڵاتی  شه به قی  من 
تـــاوانــه.  من  بـــوونی  له   چاوپۆشیتان 

ئۆکتۆبری 2009
نەرویج

* ئەم شیعرە لە لایەن هونەرمەند )ناسڕ ڕەزازى( کراوە بە گۆرانى.

منــاڵان! هــــاوڕێـکــانی مـــن!

منــــــــاڵان مــن وەک ئـێــــــــــوە  وام
هــەدام بێ   و  ــەدام   ه بێ  و  ــەدام  ه بێ 
هــــــــەزار پــــرسیــار لـــە دڵم دایــە
ڕووبــــــــــارێـــکە و دوایـــی نــــایــە.

ده بـــم تـه نیـــــا  کــــه   جــــارجـــاره  
ده کــــــه مــه وه  شت  زۆر  لــــه   بیــــر 
 نـــهێــنــــــــــــی ئـــــه م جیــــهانه 
ده مـــه وه . لێـک  ده کـــــه م  حـــــه ز  زۆر 

ئاســمـــان بــــــۆ ئــــــاوا دوور دووره ؟
زه وی لــه  بــه ر چــــــی ده ســــــــووڕێ؟
ژیــــــــان بـــــــــــــۆ وه ک ڕووبــــــــار،
ڕاده بـــــوورێ؟ خێـــــــرا  و  تـــــــــوند 

گــوڵ بـــه و هه مــوه  ناســکی و جوانی 
تـــه مــــــه نــی بـــــۆ ئــاوا کــــورته ؟
چــــــــــۆن بــه  ڕە نــگ وا ده نه خشــێ؟
پـــه ڕە کــــانــی بــــــــــۆ وا تـــورته ؟

قــــووڵــــن؟ وا  بــــــۆ  ده ریــــاکـــان 
بـــــــــه رزە؟ ئـــاوا  بـــــۆچــی  شاخ 
کوێیە؟ لە  ئاسمان  کـــــــــــۆتایی 
ئــەرزە؟ وەکــوو  تر  شـوێنی   چــــەند 



78

زه وی چـــــۆن بـــــه  بـێ پشــتـیـــوان
هــــــه ڵواســـــراوه ؟ ئـاســمـانــا  لـه  
ئــــــــــاوه ، پــــــــــڕی  زه وی  ده وری 
ئــــه و ئـــــاوه  بـــــۆچــی نـــــه ڕژاوه ؟

داران گــــــــــــوڵــــی  ده زانـــــــــم 
میـــــــوه  ده بنـــــــــه   هـــاویـنــــان 
بـــــه ڵام تـــــام و ڕە نــــگ و بــــــۆن
چــۆن لــه  نــاو گیـانیــــان خـزیـــــوه ؟

جــوانــی لــه  بـــه ر ده ســتــی زه مــان
بـایـــــه  لـه بـــــه ر  کا،   پـــــه ڕی  وه ک 
بـیپــــارێـــــزێ نیـــیـــــه   هێــــــــز 
زه مــــان بـــــۆ لــــه  وه ســتــان نایـه ؟

ئــــــەوانـــــــە و زۆر پـرســیـــاری تــر
دڵ و مێشــکیـان پــڕپــــڕ کــــــردووم
بە چیـــــای ســەد کتێــب هەڵچــووم
قــەت لــە خوێـنـــدن مـانـــدوو نەبووم

مـــــن! هــــاوڕێـکــانــی  منــــاڵان! 
گـــــەر حـــەز دەکــەن جـــێ نەمێنــن
مەوەســتـــن بیـــرکـــردنــــەوە  لــە 
دامــەمـێـنـــن. پــــرســیـــــاران  لــە 

ــن،  ــاب ــوان ـــەز ئـــەکـــەن بـــە ت ـــەر ح گ
 هــــەمــــوو ڕۆژێـــــــک بـــخـــوێـــنـــەو ،
بن. زانــا  کــە  دەکــــــــەن  ــەز  ح گـەر 
ــــــەوە  ــــــن ــــــن ــــــێ ــــــه ــــــــــــــــوێ ب کــــــتــــــێــــــبــــــى ن

2012/12/12
نەرویج



79

حه ڵقه ی »بازرگان«
لــه  ڕوخســـاری ئینسـانــه کـان که  ده ڕوانـم

زۆریان شۆخوشه نگ و جوانن
بــه ڵام کاتێک  سه ر به  ده روونـیـاندا ده که م

ژیــلـه مــــــۆی ئـازار و ژانـــن.

ماوه یه که  زۆر سه یر، سه یری سروشت ده که م
زه وی هــــــه ر فـــراوانــییـه 

که  تــــۆزقـاڵـێک لـه  کـۆمـه ڵـگا ورد ده بمــــه وه 
باس هه ر باسی گـرانـییه .

هێندیک له  کۆتایی جیهان ده دوێن ئه مرۆ
له  چاڵی ڕە ش، نووری به رین

زۆربه ی خه ڵک به  دوای ژە مێ نانی شه وێ
وه کوو مه ڕ و مانگا ده ژین.

هه ودای ژیان میلیۆن میلیۆن گرێی تێ  که وت
تازه  کوا به  تۆ چا ده بێ

ئه وه ی به  دیلی ڕاهات و پێی ڕازییه 
هه تا مردن هه ر وا ده بێ.

وه ره  وه ک من خۆ بسپێره  ده روونی خۆت
ئینسان خۆی، خۆی بێ باشتره 

که  له  شه ڕی حیزبان که مێک دوور که وتێوه 
تێگه یشتن ئاسانتره. 

زۆر جـــار تـه نیــا بــه  شمشاڵی قـاله  مه ره 
ئـارام ده گـرن ده ردی گیـانم



80

لای ئـێـــــــواران کــه  TVکه م  ده کـه مـــه وه 
خـوێ ده کرێـته  زامـه کانم.

دیموکراسی دوور له  چاوی خه ڵک، خوێنه 
به  کوشتن خۆی ده پاریزێ

من هه موو عومرم له  ڕێی ئازادیدا چوو
هه ر ئه ویش خوێنم ده ڕێژێ.

جاران له  بیرمه  به  چیای سه خت هه ڵده چووم
له  قه دی شاخان ون ده بـووم

ئێسته کانێ شه و هه تا ڕۆژ له  ناو “سایت” ان
چاو له  وشان هـه ڵده سووم.

گــــۆرانی عــه لی مه ردان و شیـعری هێـمن
چــه ند هـه وێنی گیانم بـــوون

ئێستێ چــــه ند کتێبی ڕه ق و ئـێـسکگـران
کاسه ی مێشکم ده جوون.

زۆر جــــار ویستگه ی حه سانه وه م له  ناو ڕازان
سه ر سه کۆکانی کـــانی بوو

ئێستێ  به ڵام که  ماندوو بـــووم له  دانیشتن
ده ست و لاقم ده گرێ ته زوو.

شه وێک چــووم بۆ سه ردانی کۆنه  هاوڕێیه 
خه مێکی دڵ بـــره هێنم

ئه ویش گرفتاری حه ڵقه ی “بازرگان” بوه 
قسان ناکا که  ده یدوێـنـم.

2010/11/8
نەرویج

غـــــــــوربـــــەت
بــــەربـــەیان کاتــــــــێ دەکێـشــێ تیشکــی بــــۆ شانی تـــــەلان
خـــــۆر ئەدا دڵ بــــە قــەنــدیلی بــــــەرزی شـــــاکـــــاری کــــەژان

دڵ هــــەتـا عەرشــی بــان هــەوران دەچـــــێ و  حـــەیرانی دەبێ
کــوردستان خـــاکـــی سـەد ڕەنـگــە، دڵ بــــــــە قـــوربــانی دەبێ

کـــوردستان  وا دڵ   لـــــــە دووریت بـــــــــوەتە  خاک و خۆڵەمێش
رۆژ و شــەو  دایــــم دەســــــووتێ، بــــــــوەتە  پاشای زام و ئێش

چەند دەبــــێ سەبرم لە ســەر دڵ بێتـــــــــــــە بـار و خــەم بخـۆم
من کە شێتی شـاخ و نـــاوبـــــــاخ و هـــــــەوای دڵ پــــاراوی تــۆم

دەردە کــــورد  تیــری  داوە لێــــم، غـــــوربــــەت گەردی وا لـە ڕووم
گەر بـــــزانی  چەندە  موحتــاجی  ئــــــــــــاوی ســەرکانیاوی تووم

سەرچـاوەی ژینـــی ئــــــــــــــازاد و ئاســــــۆی ڕوونـــاکی هــەتـاو
هــەڵــــوەدا بوومــە هـــــــــەوێنی بوونـــــــــم، لە دووتم بێ هەناو

دێمــــــەوە تـابـــێ و دەمــــەکەت، یـــــــــــان بــە بــەرمـا کـاتـەوە
با شنـــەی نەرمی داوێنـــــــــی چیــــــــــــات، زینـــــدووم کـاتـەوە

بـــــــۆنی خـــاک و بـــــۆنی دار و بــــۆنی بــــەردی بـــەر هــەتــاو
بــەسە بــــــۆ مـــن بـێـتــــە هێـــــز و بـێـتــە ژیــن و نـــان و ئـــــاو

خــــۆشەویستم، تـــۆی ئــــەویـنــم، کـــــــوردەواری خــاکـەکــەم
قیبلــــــــــە کەم، دیــن و ئـاییــن و شیـــخ و پــیــــر و چــاکـەکــەم.

2018/3/7
نەرویج 

قەڵای پــۆلایین*

عەفرین شـــــــارەکەم تیشکت گرتی جیهان
جیهانی کـــــەڕی چـــــاو کوێـــری نــــــەزان

هیممەتت هــەواڵی  ئــەتـــۆم  وەک  تـــــەقا 
هەیبـەتت ڕەوایـــی   شکانــد  سنـــــــووری 

پــۆڵایین! قەڵای  ئـەی   ! هــاوڕێکەم  بـــــرام! 
ژیـن ئەوینــــداری  ئەی  عەفـــرین  شەڕڤانی 

هــەژان پڕ  ئــەنــدەڕوون  وەستاوی  شێر  وەک 
فاشیـــــیـــەکان لەشکری  دەن  ئاگرت  دێن 

ســـەنگەرت قاییم، قــامــەتت سەت چیــان
تێکشکان جار  سەد  هەر  و  هاتوون  جار  سەد 

ڕێ وا  نــوێ  مێـژووی  ــی،  ڕۆی کۆن  مێــژووی 
دەگـــــۆڕێ. جیهـــــــانێک  بەرخـۆدانەکەت 

2018/3/14
نەرویج

    
* ئەم شیعرە لە لایەن هونەرمەند )سامان کورد( کراوە بە گۆرانى.

شاری بێ دەنگ

وابەهــــــارە خاکە لێــــوە گـــوڵ بەڕێـــــوە با وەشـــە
کــەش لـەبــارە، شیبـایە لــە شینـگایان، دڵ گــەشــە

شیــــــرینم ئـــــاوەدانی  نیشتمـــانــی  کـــــــــوردەواری 
ونم لـێ  بێسنـووری  ئـــاڵــــەڕەنـگی  دەشتی  و  شاخ 

چـــــارەکەم بـێوچانی  بەرخـــۆدانی  گەرمی  کوانووی 
ماڵ و پێگە و ژیان و ڕێگە و دێ و گوند و شــــــارەکەم،

نـابەزن قــەت  دادەدەن  مردن  بە  چۆک  ئەوانەی  کـــوان 
و دامــاو و کـزن؟ ڕەنگ  و  بێـدەنگ  و  وا مـات  بــۆچـــی 

دەر بێنە  چین  سەر  لە  چین  کوان  نوێ  بیری  هۆگرانی 
بەر؟ بێتە  خـــەباتیان  تــۆویی  یـاخی  کرێکارانی  کـــوان 

پێکەنن مردن  بــە  ڕوو  خـــەندە  بە  ڕوو  کچانی  کــوان 
هەڵکەنن؟ بنڕا  لــە  هەر  ستەمکاری  ریشەی  و  رەگ 

هێــز لە  پــڕ  هـــۆ  با  و  شـــان  چاوەڕوانی  ڕۆژهەڵاتی 
دوورەپـەرێـــز؟ و  ســـوور  شـۆڕشی  شعـوری  و  شــور 

حەزین دەنگی  بێ  شــاری  دەکــا  شێتم  خەریکە  من 
بـەزین. و  ئەژنــۆنان  لە  ســەر  و  کـــورد  ئەقڵم  نایەتە 

2020
نەرویج

هەواڵی ڕۆژانی سەختم تۆ کوای؟

ــــە و ــــاران ــــیــــای ج ـــا دن ـــی نــــە دن
نــە ئــێــمــەش مــرۆڤــەکــەی جــــاران.
ــــە و ــــاران نــــە هــــــەوا هـــــــەوای ی
ــەش یــــارەکــــەی جــــاران. ــم ــێ ـــە ئ ن

ـــــاران ڕۆیــــی و ـــەگـــەڵ ی ـــــاران ل ج
ــــەم مـــایـــنـــەوە، ئــێــمــە ش بـــۆ خ
ـــــی و ــــــاران ڕۆی ـــــادی ی ــــــەوای ی ه
ــــەوە. ــــن ــــوای هــــێــــدی هــــێــــدی ت

ــی؟ ــوێ ـــە ک ـــۆ ل ــمــە ت ــێ ـــی ئ ـــاران ج
ــوای؟ ک تــۆ  هیواکانمان  بــرووســکــەی 
ـــروودی ســەرکــەوتــن؟ ــوا مــارشــی س ک
ــوای؟ ک تــۆ  سەختم  ـــی  ڕۆژان هــەواڵــی 

2020/4/26
نەرویج

ته رمی خاکم بۆ کوێ به رم؟
لــــه ڕێ چــــاو  هـــه ر  ســـووتاوی   دڵ 
پێ ســه ر  هه ستنه   که ن  چــۆڵ  ڕێـگه  

لــــه  ســـه ر شانه   تــــه رمی خـــاکم 
بــــــۆ بــــــاره گای یـــــــوئن ده چـــێ

ڕیــــــــــز ببـــــــەستــن درشت و ورد
 بــــاوک و بـــرام، دایــــکانی کـــــــورد

 تــه رمــــی خــــــاكــی خۆم ده گێــــڕم
بــــەس نــازانــم  بـــۆکــوێ بــــــه رم؟

نەیـویست یوئن  کـــــردم  هـــه رچــــی 
بـــــێ ناسنـــــامە دەنـــگی نەبیست

لــــه  ســـه ر شانه  تــــه رمی خـــاکم 
ــــــــــــــۆرانــە ـــ ـــ ـــ ــی خــــــــــــــۆخـــ ـــ ــاک ـــ ــی خ ـــ ــەرمـــ ـــ ـــ ـــ ـــ ت

کـــــردوە لــــێ  وای  گەندەڵکـــاری 
لای مـــیللــــەتــان بێ بــــایــەخ بـــــوە

نــەوییـــە ســـــەرم و  شـــانم کــــز 
بــەرم؟ کــوێ  بــۆ  خــاکــم  تــەرمــی 

2015/7/8
نەرویج

له  وڵاتی من

 له  وڵاتی من ئه مرۆ
هه موو شتێک دژ به  خۆیه تی.

 لێره  
 به رپرس گه نده ڵ  

 ڕابه ر گوێله مست  
 مامۆستا گه وج و

 دوکتۆریش بازرگانه .

 لێره 
 مه لا سه رچاوه ی شه راره ت 
 سه رباز دژ به  دوژمن خوێڕی  

 که ر  بیرمه ند و
 مه ڕیش پاڵه وانه .

 لێره  
 سیاسه تمه دار دوژمنی خاک و نه ته وه  

 خه ڵک سه رچاوه ی فه ساد 
 ژن مایه ی شه رم و

 پیاویش حیزی ده ورانه .

 لێره 
 چاپلوس خۆشبه خت 

 ڕاستگۆ به دبه خت 
 سه گ گورگه  مێش و

 پڵنگیش چاوله ده ستانه .

 لێره 
 هونه رمه ند شێت 
 بێ هونه ر مۆزه وان 

 دانا سوڵکه ر و
 ئه قڵ سووکیش پرۆژە وانه .

 نازانم، من نازانم.
 ئاخ، که  نازانم ئاره زووی چ بکه م بۆ میلله تێک

 که  به م حاڵه 
 وه ک تۆپی پێ

شه پ شه پێنی داگیرکه رانه .

2013/12/27
نەرویج

سکــــوت ئێستا کاری مــــه ڕە 
دنیــا ســه ری  ئــه م  تا  ســه ر،  لــه م 
كـووبــــا هــــه تا  چیــنه وه  له 
دۆن هه تـاكــــوو  دانـوبه وه  له 
كــۆن و  تــازه  ڕووسیه ی  هه موو 
پاكستــــان تــا  ئورشــه لیم  له 
جیـهــان ڕۆژهــه ڵاتی  هه مــوو 
ون لا  و  ره ش  ئه فــــــریقای  له  
تـاون کتپ   تـا  له   ئه سکه ندروون 
ســـۆیــــه و  نــاڵـــه  و  هــــاوار 
ڕۆڕۆیـــه و  ســووتـان  و  مــه رگ 
داوه  مه وجی  شـــه ڕ  سۆنامی 
بـشـــــــراوه  خــه ڵکادا  سه ر  به  
سه هــوڵبه نــدان باكـــووری  له 
عه ره بستـــــان رڵمی  هه تـــــا 
خــــــۆف و خــــورافه  ڕێــک خـرا
هه ڵــــدرا نـــــه زانی  ئـــــاڵای 
خۆڵ و  خوێن  له  گـــه وزا  منــاڵ 
ڕە نـدوڵ دایکی  گێـــــڕا  شینی 
شـه ڕە لیـپـــاولیـپــی  جیهان 
مــــه ڕە  کــاری  ئێستا  سکــوت 
کاکه  خــزمم،  ــرام،  ب خوشکم، 
کاته  ئێستا  بــــــۆ  وشیــاریی 
مێـژوو ــه وی  خ لــه خــه و  هه ستن 
به سه رچــوو بێـــده نگی  کاتی 
ژان که یلی  دڵ  گه نجانی  ئــــه ی 

ســازان؟ تاکه ی  سووتان؟  تاکه ی 
مــرۆڤ که وتوە   مــرۆڤبوون  له  
ئۆڤ و  ئێش  به   بــوه   لێ  ژیانی 
دڵخـــواز و  خــه مه  هــه ر  ئازادی 
ڕاز هــه وێـنی  بــوه ته  خــۆشی 
شێــوان شێوان،  لێتان  سه ریان 
کـه وته  نێــــوان كه لێنتان  سه د 
فــه وزایــه هــه ر  جێیه   هـه ر  له  
بــــۆ  ئـــاوایــه ؟ ده زانن  کـــه ی 
شه ریك بوونه   گورگ  خوێنتان  له  
تـــه ریك؟ و  تــــاك  ده بن  تاكــه ی 
چــه وسـانه وه؟ و  مـه رگ  تاکـه ی 
كـــــــووژانـه وه هـومێــد  چــرای 
سڵكردن؟ لێــك  و  ســڕ  تاكه ی 
له  تكـردن؟ خۆ  و  جــودایــی  هــه ر 
ڕانـــابی؟ تــــۆ  تاکه ی  مــــرۆڤ! 
بی؟ تـــوانــا  و  ده نگ  بێ  تاکه ی 
ســــه رده م ســــوودپه ره ستانی 
به رهه م کردیه   پێستیان  و  ئێسک 
نه  خـــۆین مــاوه  و نه  ڕچـه  و زێد
چی مــاوه  تا بــه  ســـــه رتا بێت؟
نـــوێ ئینسانی  شیاوی  دنیای 
بنوێ؟ دڵتا  نــــــــــاو  له   تاکــه ی 
قـووڵه ؟ وا  بـۆ  تـۆ  خـه وه ی  ئــه و 
جــووڵـه ؟ دێتــه   ڕابوونت  کـه ی 

نەرویج2008

مرۆڤبوونت مەدە بەدەستەوە!

بۆ ئازادی تا دەتوانی بژی باشە،
ئەگەر دیلی هاتە ڕێگات،

ئەگەر مەڕێک،
لە جیاتی خۆت گرتی جێگات،

گەر وای لێ هات
کە تاڵاوی پووچیت بە گەروو داکەن، 

ئەگەر هاتن،
تابووتی مەرگ بۆ هیواکانت چاکەن،

ئەوسا،
شێری یاخی بوونت خەبەر کەوە،

لە جەنگەڵی ئەم وەحشیانە یاخی بە،
مەمرە وەک مەڕ،

تابووت بشکێنە هەستەوە!

هەرگیز مەبە بە مەڕ
مرۆڤ بوونت مەدە بەدەستەوە!

2020/4/16
نەرویج

قوربان
لەمە زیاتر دەبێ چی بکەم

ئەی بێ وڵات،
بێ کیان، بێ چاوی سەر

بێ ناسنامە،
تۆ ئاخر کەی تێ  دەگەی

ئەم جێژنە سەڵای مەرگی تۆیە
تۆ ئاخر کەی تێ دەگەی ئەمە

ئەنفالی شانە شانەی مێشک و
نوگرەسەلمانی هەموو ساڵەی تۆیە.

ئەم جێژنە،
بۆ سڕینەوەی خۆت و خەونەکانت

قەنناسێکی مەخزەن پڕی لە سەر پێیە.
لە مەککەوە هەتا بەغدا،

لە تاران تا ئانکارا
دووربینەکەی لە دووی تۆیە، لە سەر ڕێیە. 

من نازانم چەند ساڵ و چەند سەدەیە
لەخەودا تۆ دەویرێنی و دەڕۆی بێ سەر

داخەکەم نە خۆت خۆتی و نە ڕێت ڕێیە.

خۆزگە لەم خەوە ڕادەبووی
خۆزگە دەتزانی ئەمە 

سووری سفرەی بەزمی داگیرکەر و
ساتی تەرمی ڕاکشاوی کورد و 

جێژنی مەرگی مێشکی تــــۆیە. 

لە پای چی وەستاوی؟

ئەگەر ژیانیان
کردوویە خەونێکی ئاڵۆز و 

وەکوو پەتێک
لە گەردنی هیواکانیان کردووی،

دوو دڵ مەبە،
ڕایەڵی ئەم خەونە بپسێنە!

ئەگەر ئاوێنەی ئارەزوویان
لێ ورد کردووی،

ئەگەر دەوڵەتدار و ستەمکاران،
بەهەزاران دەردی بێ وادە

جەرگیان بە سیخەوە کردووی،

لە پای چی وەستاوی؟
بۆ واقت وڕماوە؟

هەتا زوە،
لە بکوژی هیواکانت یاخی ببە،

خۆ ڕاپسکێنە
ببزوو هەوڵێک بدە تا، 
برستێکت تێدا ماوە!

2020/4/27
نەرویج

کاتی هاتوە!
زیندان و  ئەشکەنجە  و  بەسیــە سێــدارە 
دانـــــوان و  کــــزی  و  بێبەشی   بەسیە 
لاوەکـان و  گــــــەنج  کەساسی،  بەسیە 
راســـان، دوژمــــن  لە  خـــۆیەتی  کــاتـی 

دەنگت کــەی  بــەرز  هـــــاتوە  کــــــاتی 
تـەنگت دڵــەی  ئـــەو  ئـــازاری  دەرخــەی 
دامــــــان غـــوبــاری  ڕووتـــا   لــە  لادەی 
ســـاڕێــژ بـێـتـەوە سینــەت لــە زامــــان،

کـــۆوەبوون و  گرد  ســـەردەمی  هاتـــوە 
ستــــوون بـبـینـە  یەک  پشتی  بـە  پشت 
لاوان خـــرۆشی  بە  دەمەی  ئەو  هـــاتوە 
چـــاوان بــڕژێـتـە  خـــۆشی  فــرمێسکی 

ببــە یـەک پـەیـکــەر بگـــرە ملــی ڕێـت
پـێـت ژێـــــر  لــە  پشتـی  بلــەرزێ  زەوی 
سنـــــوورشــکانە و  یەکگـری  جـەنگەی 
قـــــرانە. دوژمــــن  و  تـــــۆڵـــە یە  ڕۆژی 

خــــۆرانــێ دوژمـن  ڕۆژەی  ئەو  نـەمــا 
مـــەیدانێ بـێـتە  گـەنجـان  ڕاوی  بــــــۆ 
هـــارە گــــورگـــە  ئەو  ڕۆژەی  ئەو  نەما 
هــارە داشـــە  وەک  بادا  خــۆ  شــار  لە 

شـار لە  بن  کــــۆوە  شۆڕشگێــڕ  لاوی 
هاوکار و  ڕیز  یەک  یەکدەنگ،  و  یەکدڵ 
پێشمەرگە ببـنــە  بێـن  با  کــۆڵبــەران 
شەڕگە بە  بکەن   شاخ  بە  بستی  بست  

زیندانان دەرگــای  بشکێنن  هێــــــز  بە 
بـەندیخــانان لـە  کــــەن  ئــازاد  بـــــــرا 
بێتــەوە گیان  بــۆ  خــوێنی  شــۆڕش  با 
بشــەکـێـتـــــەوە ئــــازادی  ئـــــــاڵای 

بـریــا بـەسیەتی  کــــورد  ڕۆژهــەڵاتــی 
نـادا، دادی  قــەت  کــورد  چـــاوەڕوانی 
هەڵکەی لــێ  قۆڵی  ڕۆژەی  ــەو  ئ هــاتــوە 
دەرکـەی. داگیـرکـەر  شێــــرانە،  ڕابـی 

2019/5/21
نەرویج 

حیزبایەتی لە وڵاتی ئێمە

لە وڵاتی ئێمە
حیزبەکان وەک زەوی جووتیاری فەقیرن

پەڵەپەڵە، کەرتکەرت
بەردەڵانی پڕ زەحمەتی بێ ئاو، بێ قوت

کاتی سەرخەرمان
پێی دەپشکوێ چاوی دوژمن، چاوی حەسوود.

لە وڵاتی ئێمە
جەغز و سنووری حیزبەکان

وەک پەرژینی جووتیاری کوردن
دیواری ئەستووری تیژە بەرد

قاشە شووشە و تووترک و گەسگەسک 
تێل دڕوو و کوڕانی چاو زیت و کەللە ڕەق

دەرس دادراوی دەسوەشێنی ڕۆژی شەڕ.

لە وڵاتی ئێمە
ژینی ئەندامانی حیزب

وەک ژینی خانەدانی مڵکداری داڕێژراوە،
ڕابەر بابە

خاوەن زەوی و ماڵ و سەروەت بابە
خاوەن ماف و قسە و هەڵوێست بابە

بابە خاوەن فکر و خاوەن ناوە

ئەوەی  تر هەر چی هەیە
هیچە، بەردەستە، بێدەستە، جووتیارە، بێگارە، ناسۆرە، 

پێڵاوە.

ئای چ تلسمێکە ئەم ڕووداوە
بێ جەمسەر و بێ سەرداوە

نە ڕێ دەکا بۆ پێشەوە
نە وا هەیە بکشێتەوە.

وەک کەری جووتیاری کورد
بە چوارپەلی چەقاوە قوور

چاوی لە ڕێ ئەوق ماوە
وا دەنوێنێ ناگاتە جێ

مەنزڵێکی مالوومی نێ
بێ جەمسەر و بێ سەرداوە

تەلسمێکە هەموو کوردی تێدا وڕ کراوە.

2002
نەرویج 

بۆ ماچێکی لێوی ئاڵ
» ئه مرۆ جێژنی دڵداره 
له باخی خۆشه ویستان
هه ر تاوێکم لێ گه ڕێن 

لیمۆی بگرم به ده ستان «.
فۆلکلۆر

فه رمووت ده چمه هه واری
جه نگه ی مانگی گولانه
خاکی ڕێگای کوێستانێ

ده ماڵم به و چاوانه.

ئه مڕۆ دوو ڕۆژە دووری
ئارامم لێ بڕاوه

نازانم ڕوو له کوێ که م
قیبله و که عبه م گۆڕاوه.

تاڵی هه ور با بردی
ڕووناک بۆوه به رچاوم

خه ریک بوو گیانم ده رچێ
چاوی که وت به چاوم.

ده نگی خرخاڵ و بازن
به هه شتی موسیقایه
کاتێ که تێکه ڵ ده بێ
به و له نجه و سه مایه.

له باخی هه وای تۆ دا
وه ک بولبولی ده خوێنم
بۆ ماچێکی لێوی ئاڵ

شه ربێ حه ڵاله خوێنم.

2005
نەرویج 

هەستێک

لـــە دەروونی تــــۆدا هەیە هەستێک
پەسا و  پــرس  بێ  دڵی من  دەکێشێ 

هــەر دەســووتێم و مــۆمی تـەمــەنم
وەکوو سەبرم هەر تواوە و لە کەمیدا.

بۆ کازیوه  مهابادی

جوانی کچــێ  جـوانی  کچــێ 
سلفییەکانی ــوو  هــه م شـــازی 
دڵــــڕایه  لــــــه   پـێـکـــــه نینت 
ڕیـــایــه.  بــێ  و  بـێـگــه رد  زۆر 

ئه نوێنی خــۆت  و  خۆتی  تــۆ  کــه  
ده شکێنی ــووران  ــن س و  ڕچــه  
له خــــۆڕادیــو و  بـــــه رز  وره  
ڕاپه ڕیو. تــۆ  جـــیــــاوازی،  تــــــۆ 

پیـــاوانه  لـــه و  به   مننه ت  بێ 
تـــاوانه  پێ  بوونیان  خـــۆ  که  
شــازی کــچــێ  شــــازی،  کــچــێ 
مــــایــه ی هــــومێد و شانـــازی.

کــــازیوه  بـــه،  هـــه ر کـــازێـــوه 
پـــڕ بــــه  دڵـت بـــگه شـــێـــــوه 
پــیاوســــالاری هـــه ڵـــتــه کێنه 
بــــدرکــێنـــه . بــــــوون  ژن  ڕازی 

ئه تۆی هــه ر  ئــازادی  مــــــاکی 
ئه تۆی ــه ر  ه ــادی  ش ــاوه ی  ــه رچ س
جـــــوانییه  هه ر  تــۆ  په یـــــامی 
کــــــــۆبـانییه . تــــۆ  په یــامی 

مــەحـــاڵ

لە خەونمدا
ماوەیەکە هەموو ڕۆژێ تووشت دەبم
گوڵی لێوانت بە ڕوومدا دەکرێنەوە،

کوڵمە ناسکەکانت سوور و سوورتر دەبن،
بە پێکەنین دادەگیرسێن، دەژێنەوە. 

لە خەونمدا،
 تا بۆم بکرێ لە گەڵ تەنیایی دادەنیشم،
تۆ دێیە لام و شان لە شانم دەخشێنی،

کە تاریکی لە دڵی مندا شەپۆڵ دەدا،
بە ئەستێرەت دڵی سەرکەش دادە هێنی.

لە خەونمدا،
 من خمی خەم لەبەر وشەکانم دەکەم،

تۆ دێی و لە بزەی شیرینیان هەڵدەکێشی،
من هەر مت و مات و کپ و خامۆش دەبم،

تۆ  گڕی جوانی  پەرستیم هەڵدەکێشی.

لە خەونمدا 
مەوجی گەرمی، دەنگی نەرمی ئاسمانی تۆ 

تۆز و گەردی پیریم لە ڕوو دەشواتەوە،
ئەوق دەبم لە قوولایی لەرانەوەی،

مێهرەبانیت گەنج و جوانم دەکاتەوە.

لە خەونمدا،
کاتێک لە ناو بیرەکانمدا بێ دەنگ دەڕۆم،
گەنجانە دێیە لام و ئارام دەستم دەگری،
ڕێ دەگۆرم لە دەست ئەشقت ڕزگارم بێ،

بە ڕێیی تردا دێیە سەر ڕێم، ڕێم لێ دەگری.

لەخەونمدا،
لە من ون و لە دڵ دوور و ناتەبا نی،
بە یەک یەکی نهێنیەکانم دەزانی،

ئازای گیان و دڵ و ڕۆحم تۆ دات گرتوە،
تەنیا یەک پێج، یەک کۆد ماوە کە بیزانی.

چەن خۆشە 
لە خەونمدا شاد و بەخشەندەی،

لە تاوت شیعرم ڕێی چیای بەرز دەگرێ،
خۆت دەزانی پەری ئەرخەوانی پۆش،

دوور لە جوانی تۆ، شەبەق نامێنێ، دەمرێ.



103

تـــوانه وه

لادا به   پێـــــچ  پێــچ  ئاڵ،  قـــــژی  تاڵی 
گـونادا و  کــو ڵم  چاو،  بــزه ی  ســه ر  به  
بـایه  و  لــه نجـــــه   بــه   ده لـــه رێتـــه وه  
نـایه . وه سف  له   له نجه ت  ئه و  جــوانی 

چاوت ئــــــه ستێره ت  کل  به   ده ورتــدا 
پـــاراوت نیـــگای  ئـــــارات  بــــــزان   به  
گــه رمه  تیشکه   ئه و  من  دڵی   گـــــرته  
نه رمه . نیگـا  بــــــه م  بووم  هـه لا  هـه لا 

بوو ون  ڕووم  له   ڕە نگ  و  تواوه   دڵ  توێ  توێ 
بوو هه نجن  هه نجن  بـــــرستم  و  هه ست 
که  غــــــونچه ی ده مت بـــه  ده م نیگـــاوه 
ده کــــراوه . نــــازت  ی    زه ڕە   به   زه ڕە   بــــه 

باسکی بلوورت تورت و سپی و ســـــــۆڵ
نه رمونۆڵ و  ناسک  شووشت  ئه نگوستی 
شه نگی بــــاڵاکه ت ئـــــاڵان بـه  ڕە نگــــان
شاخان. کەوتمه     بـــووم  شێت  هاوار  ئه ی 

دێی نــه رم  نــه رم  و  ـــی  ده ڕۆی نــه رم 
دێی ســه رم  هـــه تا  و  نــاکــه ی  شــه رم 
ــاوم چ ــه   ب ده ده ی  ڕوخــســارت  ــی  ــه رم گ
ســــووتاوم. ــی  دڵ لــە  ــەڵام  ب ناپرسی 

کێشـــاوه  باڵی  وشه ت  سه مفــــۆنیای 
دانــاوه  لانــــه ی  من  ڕۆحی  نــــــاو  له  
لانه ن ئــه و   بێچووی  من  شیعری  وشــه ی 
جوانه ن. مـه له   ئــه و  جــریــوه ی  و  چپــه   

کانی وه کـــــوو  ڕوون   من،  ــی  ڕوون دڵی 
نه هێنێیـــه کانی نـــادرێ  حــه شار  پــێـی 
کێشاوم ڕۆحی  ده نگـــــەکەت  سیحری 
هــــه ناوم. و  جه رگ  ڕیشه ی  له   داویــــه  

دیاری وه رناگــــری  منــــاڵه ی  ئه و   وه ک 
به بــاری، لێــــوی  ئـــــازار  گه ستــــوویه  
دیــــاره منــــه وه   به   تــــۆیی  بــێ  ئــاوا 
دیـــاره  . دیـــاریم  نه   و  هــه یه   یاریم  نه  

خه ڵکان با حه ز کــــه ن به  بـــــــوژانــه وه 
به  ماڵ و مڵکان، دڵ گــــه شـــانـــــــه وه 
شــایه  بـــه و  دڵـم  ده رده ،   له و   حه زم  من 
دایه.  ده رده   له م  ژیـــان  خۆشی  هه مــوو 

نـــازانم من چیــم، تۆ ده بـێـه  چـــــی من
من وه ک  ببی  تۆش  بکه م،  چــــی  نازانم 
سینه ت بێ  گــه رم  بێ،  ســوار  هه ناسه ت 
ژینه ت. ئـــه م  تاڵــی  بێ،  شیرین  شیرین 

بــۆچــی نـایـەی

بــــــــــۆچی نایەی بێ تۆ دڵ وێــــــرانەیە
دیــــدە لێــــڵ و وێــڵ و بــێ هێـــــلانەیە،

بــــۆچی نایەی تا مـــاوە ئاهـــــێ لە دڵ
بۆ بەرم من مەیلەکەت بــۆ خـــــاک و گڵ

بــــۆچی نایـــەی لا لە من ناکەیتــــــەوە
بیمــاری دەستی خۆت چا ناکەیتـــــەوە؟

هەبوو هەرچی  من  بە  دای  خۆ  دیدەکەت 
ئـــارەزوو خـــۆشەویستی،  مێهــرەبانی، 

مەیلەکەت وەک مەی بە خوێنا چوەتە دڵ
یەک بە یەک خـــەونەکانی کـردوومە گوڵ

لە خــــەوما شەو ئەبیە خۆر و هەڵئەبی
ون ئـــــەبی ئەمما بە ڕۆژ، ئــــــاوا دەبی

ئەستێـــــرەکەم تۆ بـــۆ بە ڕۆژ ئاوا دەبی
من دەبـــێ چ بکەم کـــە تـۆ ئــاوا نەبی

چی بکەم من تا تیشکەکەت لێــم داتەوە
ڕۆژیشم وەک شەو خۆش  و ڕووناک  کاتەوە.

مهاباد
دوور رێگـای  دەبرێ  ماندوو  دەفـرێ  باڵـدارێ  وەک 
ژوور بـــەرەو  بچــێ  تەنیـا  و  تەک  شاخەوان  وەک 
مــابێ ســــەرگەردان  دەریـــادا  لە  پاپــۆرێ  وەک 
دابــێ لـێ  شــەوی  بـیـــابـان  لـە  کاروانێ  وەک 
بێ بە  هەڵـدێـرێ  هیوای  ئاخـر  شەرڤانێ  وەک 
بێ  کاتـژمـێـرێ  یەک لـە سـەدی  ژیـانی  مــەودای 
بێ تەمەنی  کۆی  بـەهـارێ،  کە  پەپــوولە  وەک 
بێ وەتەنی  جێ و  بـەردێ  تەنیا  گوڵبەردێ  وەک 
تـۆم رێگەی  مانـدووی  بــاڵــداری  من  مـهـابـادم 
تۆم  پێگەی  و  دوونـد  تــوومانی  تـەم  شاخەوانی 
هەڵــداوە سـەوڵـم  خـەم  دەریای  لە  بایـەوانێک 
داوە شەپـــۆل  سەت  کێـوی  لە  خۆم  کەنارت  بۆ 
گیــراوم دەورە  شــەڕڤـانـێـکی  دا  خەمت  لــــە 
خـــاراوم دەنگی  و  بەنـد  گــەرووی  گرتووە  گـڕی 
دەشتم و  گوڵ  بێ  و،  بـەهـار  بێ  پـەپـوولێکی، 
وەشتـم بـارانـی  تینـــووی  ریشە  گوڵبەردێکی، 
هـەتاو لێم  بــووە  ون  تـاریک،  تاریک  دنیام  تۆ  بێ 
زووخاو کـۆی  بوومە  جەنگم،  هەزار  سـووتمـاکی 
شــارانم شـاری  خـوێنم،  شــاری  ئـەویـنـەکەم، 
یارانم هیـــوای  عەزمم،  کـانـی  مهـــــابـــــادم، 
کاتـە بـۆ جەنگ بـۆ سەرکەوتن کـاتـی راســـانە
بــا ولاتـێـک لـە دایـک بێ لـەم شــارە جـــــوانە

2020/7/17

ئێستا و جاران

جاران ژیان بوو کۆی ده کردینـــه وه  
ئێستاکه  مردن. 

جاران   به  مه رگ بوو، پێ  ده که نین 
ئێستاکه  ده گرین. 

جاران له  ئاسۆ هاوسه ری خۆر بووین 
ئێستاکه  نه وین. 

جاران سه ر له  سه ربانی ئازادی
ئێستا له  زه وین. 

جاران بوومان ئه وینێک و چه کێک
ئێستا بێ ئه وین. 

جاران! 
ئای جاران تۆ ئێستا له  کوێی؟

چۆن بێ تۆ ده بین؟

له  تۆ ڕایه  هێــــــز و وزه  و ڕێـــــزم
چۆن بێ تۆ بــژین؟

جاران وه ره وه ، بێنه وه  جاران
ڕوونی که وه  ژین.

له  تاریکی ده ترسێ چاوی مرۆڤ
کوا ڕۆژی ئه وین؟

بۆچی هه موو بێده نگ و کپ و کڕ
بێ پرس و حه زین؟

بێکه س و هەست و تاق و بەته نیا 
تاکەی بکه وین.

لانی کەم  بێن بەر لە مەرگ
بە دڵێکى ئازاد بــژین.

2018
نەرویج 

جیاوازى

ئەم شیعرە ورەی لەوانەیە کە لە ژێرناوی کوردایەتی و چەپایەتی دا، 
ئێرانچیەتی دەکەن.

ئایا خه ڵکینه  جیاوازی نییه،
 له  نێــــوانی ڕازی ئه شـق و دڵـی ســــڕدا
 له  نێــــوانی گــوڵه  بــــــــــاخ و دڕک و دڕ دا
 له  نێــوانی زێــــڕی ســـــوور و زه ردی زڕدا
 له  نێوانی خــــۆری گه ش و تــــۆپی قـوڕدا
 له  نێوانی ئه ستێــــــــر و کوێـــــره  کانیدا 
 له  نێوانی هه ڵگــــــورد و گــــــۆرڕە پانیدا؟!

ئایا خه ڵکینه  جیاوازیی نییه،
 له  نێوان به رخـــــــۆدان و به ر بــه  دوژمندا
 له  نێوان ســــــه ربه رزی و دیلی خـوازیدا
 له  نێوان پێشمه رگایه تی و ســـــه ربازیدا
 له  نێوان خۆ نه  ویستی و خــــۆ خــوازیدا
هه لپـه ره ستیدا و  خاک  خه می  نێوان   له  
 له  نێوان سه ربه خۆیی و ئێـــرانچیه تیدا؟!
بڵێن. ئــێــوه   ــه س  ب ناڵێم،  هیچ    مــن 

2020/10/5
نەرویج 

ئه ڵماسی دۆڕان

ئێـــــواره ی من  وه کــوو ئێــــوه  پـــــــــــڕە  نـاخی له  ئـــازارێ

که  ئــــاسان نییه  قه ت بتـــــــوانم به یانی که م به  گـوفتـارێ

لـــــه  غـــه ریبی  تـێ  پــه ریـوه  ده رده کـــانم بــه  ئــاسپــــایی

دای سپیایی پیری  بـه فـری  هه ستم  و  بیـر  لــوتکه ی  له  سه ر 

چیی دابنێم بــــۆ سه ربــه رگی ئــه و ڕۆمــانه ی بــوو به  ژینم

وشه ی شکان، یان نا مردن یا وه کوو مـــــۆم تــه واو بــوونم؟

ڕێم نه مانی  تـاڵی  هه ستی  ده ریخـــه م  چۆن  من،  بڵێم  چی 

کــــام وشــه یــه  یارمــه تیم دا بۆ لاوانی سـه ر ڕێم بــدوێم؟

مناڵیی من، دڵ، پشکــۆ بوو وه کــوو ئــاگر پــاک و ڕوونـــاک

هه ستــم ده کــرد، که  ئــازادم به رز و شـادم دوورم لـــه  خاک

بوون خــه ونه کانم و سوور  له  چاومدا چه پکێ گوڵی که سک 

بۆ ســه رکه وتن من خوڵقابووم، بـــاوه رم بـــوو بــه  ئــه نجامم

هه موو شت گوڵ، کانی و تاڤگه  و که ژ و چیـا و چه می ژینم

ئه وینم ڕێی  بوو  گه شاوه   هه نگ،  شانه ی  وه ک   دابوو  پــووره ی 

ئازادی ئه ستیـره  ی  چه شنی  ســوور  سه راسه ر  من  لاوێتی 

شادی و  به خت  و  یار  و  کـار  سه ربه خۆیی،  بوو،  پـــه ڕی  پێنج 

ئــه ستێـره  ئــه م  خــۆم  ده ستی  به   دابێ،  ڕۆژێ  بوو  ئاره زووم 

وه رزێـره  یا  ژێــرده ستـه یه   مـــرۆڤـێک  هـــه ر  یه خه ی  له   ده م 

ئارا هــاتــه   ئه ستــه م  و  تــووش  ئه مما    هێنده  ئازادی  ڕێی 

ئه ستێره که ی ئـــاوا کــردم هیـــوا و هێــزم هـــه مـووی تارا.

ئێــــــواره یه  و ئـێـستـا ته نیــا لـــه  ژوورێـکدا قــه تیـس ماوم

چاوم به ر  له   دنیا  کـــردوه  هه موو  ڕه شیـان  پــــووت  پیــاوانی 

نه هاتووبن له  شکان  سه خت  و   ئه ڵماس  چه شنی  بوو  ئاره زووم 

بن داهاتوو  شـــه رمـه زاری  دۆڕاو  و  پــه ست  ئێستا  وه ک  نه  ک 

ئێـــــواره یه  و وه کــوو ئێــــــوه  پــــــــــڕە نـاخـــم له  ئـــازارێ

که  ئــــاسان نییه  قه ت بتـــــــوانم به یانی که م به  گــۆفتـارێ.

2011/6/25 - ) پوشپەرى 1390 (
نەرویج 

قـــەڵــەم

شاعیران کاتێک لە ئاست حەقیقەت و راستەقینە تاڵەکان، لە 
تەنانەت  ئاست کارەساتی سامناکی دەسەڵاتداران، دەتاسێن و 
بواری ئەوەیشیان نابێ تا هاورا و دادی مافخوازییان بە گوێی 
ئینسانەکان رابگا، لە حەسرەتا قین و هەست و سۆزی دڵ و 

کوڵ و ئەسرینی خوێنینیان بە ئاوی شیعرەکانیان دەشۆنەوە.
و  سەنجێک  زەلزەلە  بە  دەبێ  شاعیر  قەڵەمی  کاتانەدا  لەو 
رادەی بەرینی و قووڵایی کارەساتەکان نیشان دەدا. رەنگە من 
قەڵەمێکی  لە  ئەم شیعرم رووی  بەڵام  نەبم،  هەر  ئەو شاعیرە 
قەڵەمێکی  ــژ،  دارێ کۆ  و  کوڵ  و  تیژ  نــووک  قەڵەمێکی  وەهایە. 
کــە بێت و بچێ و  لــە دەســتــی شــاعــیــردا  بــێ گــرێ  رەوان و 
ـــان و هەست و  ئــاســەواری سامناکی رووداوەک دەردەکـــان و 
زاناش  وەستایەکی  وەکوو  و  بەرێ  و  بێنێ  یادەکانیش  و  بیر 
راستیەکان توێ توێ لە سەر یەک هەڵچنێ. ئەم شیعرە روو لە 
شاعیرێک دەنێ کە هەستی، دڵی، وتەکانی و وشە و پیتەکانی و 
جەوهەری خامەکەشی بۆ ئاگردانی خەباتی خەڵکێک پشکۆ بێ 
کە لە مێژووی ئینسانی دا رەنگە هیچ نەتەوەیەک بە گشتی وەک 
رادەی  بێ  نەکبەتی  قووڵ و  دیلی و رەنجی  لە مەرارەتی  ئەو 
ئەم نیزامە هارەدا تا ئێستا وەها بە ساڵا نەچووبێ و هێشتاش 

هەرچی لە مێشک و خەیاڵی کەس دا ناگونجێ بە سەری دێ.

خـەمـانـە کـەیلی  دڵـەکەم  ئەمشـەو  قــەڵــەم 
گـرانـە دەردە  ئــەم  چـــزی  لـەبـەر  نـاگـرێ  خـۆ 

وزە بــــــە  گیـانی  بـــووە  مت  و  کپ  ســەراپـا 
وزە نایــە  لێی  کـەوتـوە  سست  و  سڕ  و  کــاس 

تۆ ئەحواڵەمی  و  ســەر  ــەم  ئ شاهیدی  قــەڵــەم 
گـــــۆ وەرە  تـۆ  بـرینـم  بە  جــەرگی  جیای  لە 

وشەت دایـرێژە  مـن  بـە  نــاگـوتــرێ  ــەوەی  ئ
وشەت و  پـیـت  بگــرێ  ئــاگــر  وەکـــوو  بـــا 

تەلان و  کێــو  گـۆڤەندی  کـوری  هـەمـانم  من 
ژان ــە  ب ــاوی  ــووت س ــــداری  داخ ــی  دڵ چییە  دیــلــی 

بنووسە جەرگم  توێی  بە  تۆ  ئەمشەو  وەر  قەڵەم 
بنووسە جەنگم  بۆ  و  گوللەن  هــــەر  من  وشەی 

شکاوە باڵی  وا  ئاشتی  و  سـوڵـح  کــۆتـرەکـەی 
بــراوە جــەرگی  جێی  بـێ  خــەمی  تیـــری  بە 

کــەرەوە یتژ  هەڵۆت  باڵی  و  پەڕ  و  پەنجە  قەڵەم 
بکەوە ســوور  ئاسۆی  پێــکراوی  دڵــی  بۆ  ــاوەش  ب

ســـوور دڵــی  ئاسمانی  توێی  لە  با  وشەکانم 
ژوور بفـــــرێـنـەوە  بـــــەرز  بن،  شــــاهــەڵــۆ 

دەزانــی و  بینایت  و  کۆ  و  کــوڵ  پـــڕ  دڵ  قەڵەم 
نەبانی؟ و  دووریـــت  گــرانــەم  دەردە  لــەو  وا  چۆنە 

دڵــــۆ لە  پـــڕ  دڵ  قــەڵـەمی  گـــرانم  داخــی 
هەڵـــۆ بــاوی  باو  نیــە  دەڵێن  کـــە  تاڵە  چەن 

خەمانم؟ باسی  نەکەم  هیچ  هیچ؟  نەڵێم،  هیچ 
وشەکانم؟ و  خەت  بن  سست  و  سڕ  و  کاس  هەر 

لەشم دەکرێ  کوت  کوت  و  لەت  دەوەن  و  دار  وەک 
لەشم؟ خوێناوی  و  سـەر  نەرژا،  نەپــژا،  کـــوێ  لە 

تــــــەزان زۆرداری  دڵــی  خەمینم  بەســەرهاتی 
زمــان هـاتـوونـە  نـامـۆم  و  دژومـن  و  دژ  هەمــــوو 

خـەمـانم بـاری  مـن  دڵی  هـەڵنـاگــرێ  قــەڵـەم 
وشــەکـانم سستی  و  سـڕ  و  کـزی  لـە  بێـــزارە 

دەوێ قینداری  و  پـڕگـڕ  وشــەی   هــــاوار  بانگی 
رەنگی سووری شیعری »پشــکـۆ« ی گیانداری دەوێ

قین بە  کـــوردی  منی  هیرۆشیمای)1(  تــۆڵەی  لە 
تەقین.  بێتـــە  دەبــێ  نــەزمی ستــەمکاری  گشت 

)1( هیرۆشیما کورد مەبەست »هەڵەبجە«یە.
     
بۆتێ 1367/1/1   
1988/3/21

هـــــــاوار*

دەنگی هــات و تــۆزێ بــاری     چــاوی ئاسمان کەوتـە تـاری 
بە داسی مـەرگ دروویــــانم     بــوو بـە جـەهـەننـەم ژیـانم 

من دەس خــــاڵی لە سەر زەوی     ئــەو بـە بـۆمبـا لە ئـاسمـان
هەرچی مەرگ و نەگبەتی بوو    بــە سـەر منـی دا دابـــــاران

دڵــی پــــڕ سـۆ سـووتـێـنـدرا  ئــاگــر لە جــەرگم بــــەردرا
لەبــەر چـــاوی ئـەم دونیــایە   شــانۆی مـەرگم هاتە کـــایە

سەرتاسەری دنیــــای زاڵــــم   بێ دەنـــگ و کپ لـــەم رامان
کۆا کێ پرسی، کێ بۆی گرتم   دەستــی تاوان، دەستی تـــاوان

* * *
ئــــەزیـزانـم، ئـــەزیـــزانـم     تــەشــەنـانـە بــریـنــانـــم

باڵــی ئـــازادیــم شکـــاوە     کــــۆشکی خــەیاڵم رووخاوە  

ئەوانــەی وا نەنــگی دنیـان       کەسەری شانی گورگی شاخان
چنـگیـان دایـم بـە خـوێنەوە      لە سەر سەرم دەخــولـێـنـەوە

لەبەر چـاوم سەرم دەبـــڕن       لە هـاواریش دەمــم دەگـــرن
هــاوار هــاوار لە بێــــدادی       هــاوار هــاوار بــــۆ ئـــــازادی

تاکەی بدروون، بــدڕن، بگرن       رێـگـای ئــازادیم لـێ بگـــرن
هــاوار هــاوار لە بێــــدادی       هــاوار هــاوار بــــۆ ئـــــازادی

* بۆ شەهیدانی دۆڵی بالیسان و وەرتێ کە لە بۆمبارانە شیمیایەکاندا گیانیان بەخت کرد.

* ئەم شیعرە لە لایەن هونەرمەندان )بەکری لەگزی (
گوڵان 1368ـ 1989

وەرن با پەرە بە هونەر بدەین!
بەڵام هـونەر چیــە؟

ح.  باسێکی  لە  کورتەیەک  دەیخوێننەوە  لێرەدا  ئەمەی 
شەبەق ە  کە لە پاشکۆی پێشەنگی )12( لە مانگی شەشی 
ساڵی )1991( و لە ژێر ناوی »ژیان و تابلۆکانی رەنج و 
)نووسەر خۆی کورتی  دا بڵاو کراوەتەوە.  ئارەزوومان« 

کردوەتەوە و کەمێک دەستکاری کردووە.(
خۆم  بــۆ  ئـــەوەم  کــات  هیچ   )1991( ئەمسال  تــاکــوو 
دانەنابوو کە لە کاری هونەری دا دەست بۆ رەخنە بەرم. 
نیە.  رەخنەی رووت  هونەرمەندان  کاری  کە  وایە  من لام 
بەڵکوو ناوەرۆکی کارە هونەرییەکانی ئەوان خۆی رەخنەیە 

لە کۆمەڵگا. هونەر خۆی زمانێکی دیاری رەخنەیە. 
و  روونــدەکــاتــەوە  رێگا  چونکە  گرینگە  رەخنە  دەڵێن 
لام  دەردەخات.من  تازە  ناسی  جوانی  و  دێنێ  شەفافیەت 
وایە گرینگترین رەخنە دەتوانێ خۆی لە تابلۆیەکی هونەری 
دا ببینێتەوە. بۆ نموونە رۆمانەکانی »دایک« و »نینا« دوو 
لە  جیدی  رەخنەی  دا  کات  هەمان  لە  و  هونەرین  تابلۆی 

کۆمەڵگای رووسیە و سەردەمی خۆیانن. 
بارەی  لە  شت  زۆر  سەردەمە  ئەم  مرۆڤی  وەک  ئێمە 
هونەرەوە دەزانین. ئاگاداری رەوتە زانستی و هونەرییەکانی 
جیهانین کە هەموویان لە محەکی زەمان و تەجروبە دراون. 
ژیانی  دیاردەیەکی  خۆی  هونەر  کە  دەزانین  نموونە  بۆ 
هۆی  بوونە  زەروورەت  هێندێک  ئینسانەکانە.  کۆمەڵایەتی 

لە سەرەکی  مرۆڤ  »کار«ی  و  »پێویستی«  پەیدابوونی. 
ترین ئەو هۆیانە بوونە.  

هونەریش  کۆمەڵایەتی،  دیاردەیەکی تری  هەموو  وەک 
تا هاتووە ئاڵوگۆری بەسەردا هاتووە و گەشەی کردووە. 
شکڵ و شێوە و ناو و ناوەرۆک و رەنگ و رووی تازەی 
بە خۆیەوە بینیوە. لە جۆرەها »سبک« و »مکتب« دا لە 
قاڵب دراوە. ئەمرۆش زیاتر لە هەر کات جێگای مشت و مر 

و نیقاشی زانایان و رەخنەگرانە.
ئەمە وای کردووە کە کێشە لە سەر تاریفی هونەر و 
رێبازی  و  رەوت  و  ناو  لە  رەخنە  و  مکتەبەکان  شــەڕی 
هونەری زیاتر لە بەرهەمە هونەرییەکان، لاپەڕەی گۆڤار و 

رۆژنامەکانی سەردەمی ئێمە پڕ کاتەوە. 
روون کردنەوەی مێژووی مرۆڤ و کارە هونەرییەکانی، 
بێگومان کارێکی گرینگ و پڕ بایخە. بەڵام لە هەمان کاتدا 
مرۆڤ  رەهەندی یە. شەری  فرە  و  قورس  یەکجار  کارێک 
لەگەڵ سرووشت و شەڕی بەردەوامی مرۆڤ لە گەڵ خۆی 
و لە ناو کۆمەڵگاکاندا، هەر هەمووی لە کارە هونەرییەکانی 
ئەو دا رەنگ داوەتەوە. دوو دڵی بەردەوامی مرۆڤ بەرامبەر 
بە پرسی خودا و ترس لە خوداکانی سەرزەوی لایەنێکی 
هەمیشەیی و بەرچاوی کارە هونەرییەکانی مرۆڤ بووە. 

لەگەڵ ئەوەی کە ژیانی مرۆڤ بە قۆناغە مێژوویەکانی 
»سەرتایی« و »کۆیلەتی« و »فیئودالی« و »سەرمایەداری« 
دا تێپەریوە، هونەریش وەک دوانەی بیر و خەیاڵی مرۆڤ 
ئەو  رووی  و  رەنگ  و  تێپەراندوون  قۆناغی  هەمان  هەر 

دەورە و زەمانانەی بە خۆوە گرتووە. 

مرۆڤەکان  وەک  هونەریش  کە  مانایە  بــەو  ئــەوە  ئایا 
ئەو  نین  کــەم  ؟  چینایەتی یەوە  پێگەی  و  قاڵب  چــووەتــە 
هەر  لە  و  هونەر چینایەتی یە  کە  دێننەوە  بەڵگە  کەسانەی 
هەمهێناوە.  بەر  خۆی  هونەری  چینێک،  هەر  دا  زەمانێک 
ژمارەیەک رەخنەگریش دەڵێن کە کلتور و هونەر لە هەر 
دەورەیەک لە قۆناغەکانی ژیانی کۆمەڵایەتی دا،  مۆرک و 

نیشانەی چینی باڵا دەستی بەسەرەوە دیارە. 
بێگومان لە سەرەتادا هونەر ئەم هەمووە ناو و قاڵب و 
سبک و مەکتەبانەی نەبووە کە ئێستا بوونەتە باری سەر 
ژیانی  رووحیەکانی  پێداویستیە  بە  وڵامی  هونەر  شانی. 
نەبووە.  چینایەتی  هونەر  سەرەتاوە  لە  داوەتــەوە.  مرۆڤ 
هونەر  داهاتووشدا  لە  دەکــرێ  کە  دەدات  نیشان  ئەمەش 

چینایەتی نەبێ. 
سەرفی  تایبەتمەندییەکانی،  و  هونەر  لە  لێکۆڵینەوە 
عومرێکی ئازیزی دەوێ. من نە شانس و نە دەرفەتی ئەوەم 
هەیە کە ئەم کارە بکەم، لە لایەکی دیکەشەوە بە سەدان 
رەخنەگر لەم بوارەدا بابەتی ورد و پر بایخیان نووسیوە. 
ئەوەی کە من دەمەوێ زۆر بە کورتی بە سەریدابێمەوە 
ئێمە  خۆماندا.  ســەردەمــی  لە  هــونــەرە  کــارکــردی  و  پێگە 
خۆمان لە سەردەمی حوکمروایی سەرمایەداری و دەورەی 

گولۆبالیزم دا دەژین.
کۆمەڵگا دایکی هونەرە. کۆمەڵگای ئەمرۆ کۆمەڵگایەکی 
چینایەتی یە. مرۆڤ بە پێی شێوەی کار و پێگەی ئابووری 
خۆی لە ناو ئەم کۆمەڵگایەدا بە سەر دوو لایەندا دابەش 

ئەم دوولایەنە  بە گشتی  کــردووە کە  ئەمەش وای  بــووە. 
شێوەی ژیان و هەست و نیست و حەزو ئارەزوو و بیر و 
لێکدانەوە و خەون و خولیاکانیان لەگەڵ یەکتر جیاواز بێت. 
ئاوایە کە هەموو شت لەم کۆمەڵگای چینایەتیەدا بە ناچار 
رەنگ و رووی چینایەتی دەگرێ. هونەریش بە گشتی بە 

داخەوە بێ بەری نیە لەم دابەشبوونە. 
دا  چینایەتی  کۆمەڵگای  لە  بــەڵام  شتە،  یــەک  پێکەنین 
کە  ئــەوەی  پێی  بە  دەکــات،  پەیدا  لێک جیاواز  مانای  دوو 
ئەم کەسەی پێدەکەنێ لە چینی سەر دەستە یان چینی بن 
ئەی  نەدرایەوە  لێک  بۆ  ئەوەم  هەرگیز  من  بەڵام  دەست. 
نیە  چینایەتی  جیهانی  لە  ئاگایەکی  هیچ  کە  مناڵێک  ئەگەر 
ئێمە چ  مانا دەکرێتەوە. دەبێ  تەفسیر و  پێبکەنێ چۆن  و 

هەڵسەنگاندنێکی بۆ بکەین؟ 
چینایەتی  بەڵام جیهانی  دیاردەیە،  یەک  مناڵ  دڵخۆشی 
ئەمە دەکا بە دوو و، دوو لێکدانەوەی جیاوازی بۆ دەکات. 
لەگەڵ ئەوەی کە هەمیشە دەڵێم خۆزگە وا نەبا، سەرم لەم 
تەواوی سووڕماوە. من  بە  دابەشبوونەی هەستی مرۆڤ 

پێکەنین و خۆشی مناڵانم بۆ چینایەتی ناکرێتەوە. 
رەوتی گەشەی هونەر لە کوردستان خۆی لە خۆی دا 
باسێکی سەربەخۆیە و کەسی خۆی دەوێ تا لێکۆلینەوە و 
داوەری لە سەر بکات. بە راشکاوی یەوە دەڵێم کە ئەمەش 

کاری من نیە.
بەڵام من دەتوانم بە کورتی وڵامی ئەم پرسیارە بدەمەوە 
مەکتەبی  و  سبک  ســەدان  بۆچی  دا  ئەمرۆ  دنیای  لە  کە 

چەندە  مەکتەبانە  و  رەوت  ئەم  هەیە؟  بوونیان  هونەری 
واقعی و رەسەنن؟

من وا بیر دەکەمەوە کە هونەر لە بدایەت و نەهایەتی 
خۆی دا تەنیا یەک دیاردەی کۆمەڵایەتی یە.

من تێناگەم لە ئەو کەسانەی کە پییان وایە »سەرمایەدار«، 
»بورژوا« واتە ئەو بازرگانەی کە هەموو شتێک تەنانەت 
مرۆڤیش بە کاڵا دەبینێ، کە خۆی و خەڵکیش دەفرۆشێ، 
خاوەن هونەرە. ئەو مڵۆزمەی کە مرۆڤایەتی لای ئەو بێ 
میلیونان  خولیای  و  حەز  و  نیست  و  هەست  بۆ  و  نرخە 
مرۆڤی سەر زەوی بەقەدەر پووشێک ئەرزش قایل نیە، کە 
بێجگە لە بەرژەوەندی خۆی و  قالب و بەدەنی خۆی هیچ 
نابینێ، کە خۆپەرەستیەکەی هیچ سنوورێک  شتێکی دیکە 
ناناسێ، من باوەر ناکەم کە هونەری خۆی هەبێ. بە راستی 
ئەگەر کەسانێک هەبن و پێیان وابێ ئەم بوونەوەرە خاوەن 
هونەرە یان، شایانی ئەوەیە کە لە هونەر تێبگا، یان هونەر 
دەکەومە   کەسانە  لەو  من  بۆی،  هەیە  مەفهومێکی  و  مانا 

گومان و سەرسووڕمانەوە.  
هونەر بۆ چینی سەردەستی کۆمەڵگا ئامرازی دابینکردنی 
لە  بازرگانانە و مادیی تاک و کۆی خۆیانە.  بەرژەوەندی 
روانگەی ئەوانەوە هونەر کەرەستەیە نەک نیازێکی رووحی 
و دەروونی مرۆڤ. هونەر بۆ ئەوان سۆز و خۆشەویستی 
و ئارامی و تەبایی و رەحم و بەزێیی و هانا و هاوکاری و 

ئەمەگ و وەفاداری و گوزەشت و خۆبەخشی نیە. 
چینی دەسەڵاتدار کە بە داخەوە هەموو ئیمکاناتی چاپ 
و بڵاوکردنەوە و دەنگ و رەنگی خستووەتە ژیر چنگ و 

چاوەدێری خۆیەوە، هەموو ئەم ئیمکاناتە ی بە هونەریشەوە 
کردوەتە کەرەستە بۆ درێژەدان بە کاری حوکمرەوایی و 
بازرگانی خۆی و لەم رێگایەوە سەری لە میلیونان خەڵکی 
تێکەڵاوی  شتێکی  هەموو  و  خۆیشی  شێواندووە.  ئاسایی 

گەندەڵی کردووە. 
هەر  بە  بــێ،  کــوێ  هــەر  لە  خۆفرۆشە،  بازرگانە  ئــەم 
زمانێک قسە بکات، هەر رەگەزێکی هەبێ، لە هەر تەمەنێک 
دابێ، تەنیا بیر لە خودی خۆی دەکاتەوە. ئەو بۆ مانەوە 
بەرژەوەندییە  و  مولک  و  ماڵ  پاراستنی  و  دەســەڵات  لە 
مادییەکانی خۆی، هونەریش دەکاتە زەلکاوێک و لە دژی 
زۆرینەی خەڵک و لە دژی چینی بن دەستی کۆمەڵگا کەڵکی 
لێ وەردەگرێ. بۆ ئەو بە هەمان شێوە کە ژن و جوانیەکانی 
ژن کاڵایە، شیعر و پەخشان و تابلۆ هونەرییەکانیش کاڵان. 
لە  هەرگیز  ئەو  بکاتەوە.  بیر  دیکە  جۆرێکی  ناتوانێ  ئەو 
مانای بەختەوەری حەزو ئارەزووی مرۆڤ بۆ بەختەوەی 
لە  بەختەوەری خۆیشی  بەڵکوو  ئەوەش  ناگات، نەک هەر 

زەلکاوەکانی گەندەڵی دا نوقم دەکات.
ئەگەر لە وڵامی پرسیارەکەی سەرەوە دوور نەکەوینەوە 
دەتوانم بڵێم کە بیجگە لە رئالیسم و رۆمانتیسم، هەر هەموو 
ئیسمەکانی تری هونەر، هەر هەموو سبک و مەکتەبەکانی 
دیکەی هونەر )کە بە داخەوە زۆریش باون(، تەپلێکی دەنگ 

بەرزی بێ ناوەرۆکن. 
ناوئاخنی ئەم مەکتەبانە )کلاسیسمی نوێ، ناتۆرالیسم، 
هۆویسم،  تەجرید،  ئیمپرسۆنیسم،  سۆنیسم،  سمبۆلیسم، 

کوبیسم، فۆویسم، دادائیسم، ئکسپرۆشۆنیسم، مودەرنیسم، 
پۆست مدرنیسم و ...( هەرچی بێ، هەرچەندیش وردبینانە، 
و  دۆستانە  بەشەر  و  دیموکراسیخوازانە  خێرخوازنە، 
و  معترض  بەڕوالەت سیمای  چەند  هەر  بێ،   جیاوازیش 
لە زەلکاوی  نەهایەتەن هەر  دژە دەسەلاتداریشیان هەبێ، 
بەرژەوەندییەکانی چینی سەردەستی کۆمەڵگاوە رۆدەچن 
بەرژەوەندییەکانی  بە  زیان  خەڵک  سەرلێشێواندنی  بە  و 
چینی بندەستی کۆمەڵگا دەگەیەنن. ئەوان دەبنە کەرەستەی 

دابینکردنی بەرژەوەندی بازرگانە فێڵبازەکە.
لە ژیــان و ســەربــردەی هونەرمەندان و  وردبــوونــەوە 
خوێندنەوەی وردی تاریخ و تەجربەی کۆمەڵایەتی هونەر 
ئەم وتەیە پشت راست دەکاتەوە کە بازرگانە فێڵبازەکەی 
ــاردە  دی هــەمــوو  وەک  هونەریشی  )کاپیتالیسم(،  ئــەمــرۆ 
بێ ناوەرۆکی  و  گەندەڵی  تووشی  دیکە  کۆمەڵایەتیەکانی 
جوان  روویەکی  و  رەنگ  هونەرەکەی  لەوانەیە  کــردووە. 
کە  دیکە  کاڵایەکی  هەر  وەک  بــەڵام  هەبێ،  بریقەداری  و 
بۆنی  کە  دەبینی  نــاوی،   دەچیە  کە  دەیکەیەوە،  قاڵبەکەی 

پووچی و بی بایخی و گەندەڵی تێیدا شەپۆڵ دەداتەوە. 
*     *    * 

دوور لەم زەلکاوە، لەم دیوی چیای ژیانەوە، بە درێژایی 
تەمەنی ســەرمــایــەداری  لــە  کــە  بــە چــوارســەد ســاڵ  نزیک 
رەســمــی،  غــەیــری  خەڵکی،  عــامــی،  هونەرێکی  رابـــــردووە، 
هونەرێکی بێ ناو بەڵام راستگۆ و پر ناوەرۆک شان بە شانی 
زەڵکاوی بازرگانەکە هاتووە و رێگای گەشەی خۆی بریوە. 

ئینسانی  هونەری  هونەرە،  ئەم  رەسەنە.  هونەرە  ئەم 
هونەری  ئینسان،  ئازادیخوازانەی  هونەری  ئازادیخواز، 
قووڵکەکان،  ناو  مناڵانی  هونەری  لێ زەوتکراوەکان،  ماف 
مرۆڤی  هونەری  پێشێلکراو،  و  ژێردەستە  هونەری خەڵکە 
خولقێنەر و داهێنەر، هونەری مرۆڤی رەنجدەر و کارگەر، 
هونەرە  ئەم  سەرکوتکراوە.  و  نەبینراو  خەڵکی  هونەری 
لەم دیوی زلکاوەکەوە، لەم دیوی گەندەڵی یەوە، لەم دیوی 
چیای ژیانەوە، وەک رووبارێک بە مێژوودا هاتووە و دەور 
ئــارەزووی ژیانێکی نوێ  بۆ  و بەری خۆی بە خولقاندنی 

مرۆڤ، نەخشاندووەتەوە.
ئەم هونەرە، گەروو گووشراو بووە و ئێستاش هەر وایە. 
ئێستاش  و  بووە  دەمبەستراو  و  دەسبەسەر  هونەرە  ئەم 
هەر وایە. گەرچی ناوێکی شیاوی باڵا و ناوەرۆکی خۆی 
نیە، بەلام نوێنەری ژیان و تابلۆکانی رەنج و ئارەزوومانە. 
و  ئــاوات  غەوشی  بێ  نوێنی  بــاڵا  ئاوێنەی  هــونــەرە  ئــەم 

ئارەزووکانی چینی بن دەست و چەوساوەیە. 
ئەم هونەرە لە جەرگەی کار و تێکۆشانی پـڕ رەنج و 
مەینەتی تاک و کۆی بندەستاندا پەیدا بووە. باسی جوانی و 
خۆشی و ئەشقی دروستکردن و خولقاندن و باسی رەنج 
و رەنجەرۆیی وەک دوانەی زگێ، وەک کۆنتراستێک، وەک 
قەرینەی سروشتی لە تابلۆکانی دا، لە شیعر و پەخشان و 

لە چیرۆک و رۆمانەکانی دا دەبیندرێن. 
ئەم هونەرە کە من ناتوانم و زۆر بۆم زەحمەتە ناوی 
کۆمەڵ  باڵانوێنی  ئاوێنەی  بنێم،  لێ  چینایەتی  هونەری 

ژیانە  ئەم  شیرینی  و  تاڵ  راستەقینەکانی  کۆمەڵگایە.  و 
چینایەتیە، ورد و درشت، چاک و خراپ، سەهل و سادە 

دەخاتە روو.
ئەم هونەرە هونەری کرێکاری نیە وەک هێندێک ئیدعای 
لە  و  چەوساوەیە  و  کرێکار  خەڵکی  هونەری  دەکــەن.  بۆ 
دیلیەتی  دژی  بەکرێ یە.  کــاری  بە  دژ  دا  خۆی  ناوئاخنی 
ئینسان بە دەستی ئینسان و دژی بەکرێکاربوونی مرۆڤە. 
هونەری ئیعتراز بە ژیان و بەسەرهاتی کرێکاری یە. هونەری 
بێزار لە قەید و بەند و شەرع و عورفی جیهانی ئەمرۆیە. 
ئارەزووە  هونەری  چینایەتی یە.  ژیانی  لە  هاوار  هونەری 
سەهل و سادەکان و خەون و خەیاڵە هێشتا دوور و ودەی 

نەهاتووەکانی مرۆڤە. 
هێـــــز و  بە  ناوەرۆکە،  پڕ  ناوە، بەڵام  ئەم هونەرە بێ 
ئینسان  ژیانی  مێژویی  رەوتی  لە سەرتاسەری  بزوێنەرە. 
دا هەر وابووە. نەترس و چاوکراوەیە. راستەقینەیە. وشە 
پێوە  بە وشەی شیعر و داستانەکانی کوڵی دڵە و جەگی 

چزاوە. 
ئــەم هــونــەرە هــانــدەر و خولقێنەر و دروســتــکــەرە. لە 
جەرگەی کار و تێکۆشانی گشتی و جەماوەری دا پەیدابووە. 
لە گەڵ ئەوە کە رەنج دەکێشێ، بەڵام خۆشی لە، خولقاندن و 
بەرهەمهێناندا دەبینێ. ئەم هونەرە ریتم و دەنگ و رەنگ و 
کێش و سەروای خۆی لە گەرمەی کار و رەنجا دەخولقێنێ. 
کۆمەڵایەتی  ژیانی  راستەقینەی  شاهیدی  هونەرە  ئەم 
پێداویستیە  و  کــار  جیهانی  لە  ـــاوەرە.  ب جێگەی  مــرۆڤــە. 

رووحیەکانی مرۆڤەوە سەرچاوە دەگرێ. عەمەلی یە. تەنیا 
ذهنی نیە.

ئەم هونەرە بەرچاو روونە. خوازیاری گۆرینی وەزعی 
مەوجوودە. دڵی پڕ لە هیوا و ئارەزووە. پۆزەتیو و کارتێکەر 

و پێشرەو و دەستپێشخەرە. 
ئەم هونەرە ساف و سادەیە. بە زمانی سادەی خەڵک 
دەدوێ. هیچ لە کەس حاشار نادا و حەقیقەتی ژیان وەک 

خۆی، وەک ئەوەی کە هەیە دەخاتە روو. 
مایەی  و  مــۆرک  کە  هونەرە  ئــەم  کرمانجی  و  کــورت 
ــــارەزووە  ئ ــەی کــۆمــەڵــگــا و  ــردەســت ــی چینی ژێ ــان ــە ژی ل
وەدینەهاتووەکانی مرۆڤەوە وەردەگرێ، هونەری کرێکاری 
نیە، بەڵکوو بە ژیانی کرێکاری و نابەربەییەکانی ئەم جیهانە 
ناعادلانەیە موعتەرزە. خۆ لە شیعاردان بە دوور دەگرێ و 

بە راستەقینە پشت ئەستوورە. 
بە  پێشرەوبوون و  خۆشەویستان! برشت و برست و 
هێزبوونی هونەری ئەمرۆ بەوە ناکرێ کە لە قالبی بدەی. 
یان ئەوە کە بچی لە پشت ناو و سبک و مەکتەب و ریکلام 
بگری.  دیکە  خەڵکی  لە  دا سەنگەر  ئیدەعاێک  و  و شیعار 
فارس مەسەلیکی هەیە کە دەڵێ: »مشک آن است کە خود 
ئەوەیە  باش  عەتری  واتــە  بگوید.«  عطار  آنکە  نە  ببوید، 
کە خۆی بۆن و بەرامەی بڵاو بێتەوە نەک عەترفرۆشەکە 

ئیدعای بۆ بکات. 
چەندە بەرهەم و بابەت و شیعر و گۆرانی و تابلۆکانمان 
رەنگدانەوەی ژیان و بەسەرهات و خۆزگە و ئارەزووەکانی 

خەڵکی چەوساوە و چینی ژێردەستەی کۆمەڵگایە، بە هەمان 
ئەندازە ش شایانی ناوی هونەرە. 

من هونەر بە یەک دیاردە دەبینم. دیاردەیەک کە ئەرکێکی 
مێژوویی لە ئەستۆیە. ئەوە کە هێز و وزە ببەخشێ. یارمەتی 
پاڵ  باشتر.  بۆ  لە خراپەوە  بدات بۆ گۆرینی ژیان  مرۆڤ 
پشتی مرۆڤ بکات لە کاتی تەنگانە و وشیاری ببەخشێ لە 

کاتی فەرعانە. 
وەرن بە جیگای چینایەتی کردنەوەی هونەر، هونەر و 

هونەرمەندی پەرە پێ بدەین. 

چاوپێکەوتن

دوو چاوپێکەوتنى تایبەتى ح. شەبەق 

حسێن شەبەق، خۆشەویستی  و جوانی، دەبێتە شیعر..........

                                                ئەنوەر حسێن - سەمیرە عەلى 

وتووێژ له گه ڵ شاعیر و هونه رمه ندی شۆڕشگێڕ »شه به ق«..........

                                                گۆڤارى ئەوین - لوقمان ئەیامی

خۆشەویستی  و جوانی، دەبێتە شیعر
حسێن شەبەق

چاوپیکەوتن : ئەنوەر حسێن - سەمیرە عەلى 

حسێن شەبەق لە زمانی خۆیەوە 

 كوڕێكی لادێی، لەدایكبووی گوندی زندەری*، ژیانی منداڵی 
لە لادێ  گوزەراندوە، لە لادێ  ئاوێتەی ژیانی خەڵك بوە، چوون 
لەو  بێستان،  بــاخ  و  بۆ كانی  و  ــەزرا، بۆ ســەرشــاخ،  م نــاو  بۆ 
دروست  لەگونددا  ئێواران  بەیانیان  و  كە  قەرەباڵغەی  ژیانە 
كردوە  ئاشنایان  بەخشیوە  و  پێی  تایبەتییان  چێژێكی  دەبێت، 
سروشت،  لە  نزیكبوونی  كوردستان  و  جوانی  بەسروشتی 
لە  خۆی  وەك  هێشتوە،  جێ  بە  سەر  لە  ــان  زۆری كاریگەریی 
كردین،  باس  بۆی  منداڵیدا  بەسەرهاتی  گێڕانەوەی  ــژەی  درێ
پەریوە،  تێ  درێــژ  چەمێكی  گوندەكەیاندا  نــاوەڕاســتــی  لە  كە 
ئاو  و  كانی  خواریشەوە  لای  باخ  و  چەمەكە  ســەرەوەی  لەو 
بەو چەمە،  بوە،  منداڵیدا زۆر شەیدا  لە  كێو هەبوە،   و شاخ  و 
دەیدۆزیەوە،  كاتێك  دەگــەڕا،  بۆی  زۆر  دایكی  دەبــوو،  ون  كە 
شەبەق  دۆزیویەتییەوە،  لەخوارووی  یا  چەمەكە،  لە سەری  یا 
ئەو  بــوە،  پــەپــوولــە وە ســەرقــاڵ  گــوڵا و گژوگیا  و  بە ماسی  و 
بۆ خوێندن  بەڵام  لە سروشت،  بە بەشێك  ئەوی كردوە  ژیانە 
لەو  ناوەندی  سەرەتایی  و  خوێندنی  و  مهاباد   شاری  چووتە 
شارە تەواو كردوە، دواتر چووتە دانیش سەرای كیشاوەرزی 

)بەرانبەر بە ئامادەیی كشتوكاڵە( لە نێوان مهاباد  و میاندواودا، 
ئێرانی  لەوێ  خوێندویەتی، دواتر شۆڕشی  ماوەی سێ  ساڵان 
لە  تر،  ساڵێكی  چوە  و  تێك  خوێندنگاكەیان  هاتوە،  ســەردا  بە 
شۆڕشی دوای  ژیانی  خوێندوەیەتی،  مــازەنــدەران   ڕەشــت  و 
)57(ی ئێران -ڕووخانی شا )1979(- ژیانێكی زۆر تایبەت بوە 
هەموو شت بەپەلە گۆڕاوە، حسێن شەبەق وەك خۆی ئاماژەی 
لە سەر جۆری  هەبوە  كاریگەریی  گۆڕانكاریەش  ئەو  كرد،  بۆ 
بیركردنەوەی وەك هەر لاوێكی تر ئاڵوگۆڕێكی زۆر قووڵی بە 
سەر ژیان  و جۆری بیركردنەوەیدا هێناوە، شیعر لە شۆڕشی 
پێ  پێشمەرگەیان  كوردی  وشەی  و  شیعر   كردوەتەوە،  نزیك 

ناساندوە، لە ڕێی ئەدەبەوە چوەتە ناو سیاسەتەوە.

سیاسەتكردن  بەنیازی  زۆر  كە  دەنێت  بەوەدا  دان  شەبەق 
گێڕایەوە و  جۆرە  بەم  خۆی  بەسەرهاتی  بارەیەوە  لەو  نەبوە، 

گوتی:
زانكۆ  لە  نــاوم  دەرێ،   بێمە  پێشمەرگە  و  ببمە  ــەوەی  ئ پێش 
هاتبوەوە، نمرەی باشم هەبوو، لەو كاتەدا لە دوو دڵی  و راڕایدا 
بووم، كە ئایا بچم بۆ زانكۆ بۆ تاران، یان بچمە ناو شۆڕشەوە، 
خەڵك ڕووی لە شۆڕش دەكرد، بیرم لەوە دەكردەوە كە ئایا من 
ئامادەیم هەیە بچمە ناو شۆڕشەوە؟ بۆ ئەوە چوومە لای مامۆستا 
هێمنی شاعیر، لە گوندی شیلاناوێ ، لە ماڵێكی بچووكی هەژارانەدا 
بوو، ساڵی)1980( بوو مامۆستا هێمن خزممان بوو، بە مامۆستای 
بكەم، كە من چی  ئــەوەی پرسی پێ  بۆ  ــم،  ژیانی خۆشمی دەزان
بكەم، لە پێشدا شیعرێكم بۆ خوێندەوە باسی پێشمەرگە كە سەنگەر 
جێژوانی منە، شتێكی لەو بابەتە شیعرێكی سیاسی بەرەنگاری بوو، 

زۆر خاو بوو شیعر نەبوو، زیاتر لە شیعرەوە نزیك بوو، كاتێك كە 
سەری هەڵبڕی سەیرم كرد دەگری  و فرمێسك بە چاویدا دەهاتە 
خوارێ ، پێی گوتم: »حسێن مایەی زۆرت تێدایە« پێشنیهادی كرد و 
وەختی  ئێستا  نابیت،  فێر  هیچ  زانكۆ  لە  زانكۆ،  بۆ  مەچۆ  گوتی: 
چوون بۆ زانكۆ نییە، ئەزانی كێ  منی فێری كوردی كرد؟ من دێ  بە 
دێی كوردستان گەڕام، دایە گەورەكان  و باوەپیرەكان منیان فێری 
كوردی كرد، من ئەو زمانەم لەوانەوە وەرگرت، ئەوان زانكۆی من 
بوون. تۆ ئەگەر دەتەوێت بچیت بۆ زانكۆ بچۆ بۆ دێهات، بچۆ لای 
دایە گەورەكان، لای باوەپیرەكان، قسەی ئەوانە لە گوێ بگرە« ئەو 
ئاوا هاتم  قسەیە چوە گوێمەوە  و ڕەوتی ژیانی منی گۆڕی، من 
بەرەو پێشمەرگایەتی، ئەو قسانە منی ساغ كردەوە، هەر ئەو كاتە 
بۆی خوێندمەوە  دەرهێناو  بەڕەكەی  بن  لە  نووسیبوو  شیعرێكی 
گوتی: »تائێستا نیشانی كەسم نەداوە« تازەیە لەو كاتەدا دوو دێی 
شاری كوردستانی لای ئێمە قەتڵوعام كرابوون )قاڕنی  و قەڵاتان( 
خەڵكەكەی كوژرا بوون، پاسدار حەفتا هەشتا كەسیان کوشتبوو 
یان سەربڕی بوو چووبوونە سەریان  و كوشتبوونیان، شیعرەكەی 

ئەمەبوو:

بـــەهــاری كـــوردەواری ســــەوز  و شـینــە
لە دەوری تــەرمی خوێنـین كـۆڕی شــینـــە

پــێــت خــۆشە بـــەهـاری كــورد ببــیـنـی
وەرە گـــونـــدی قـــەڵاتـــانـــێ  بـبـیــنـــە

ساڵی  پێشمەرگایەتی،  بۆ  نەهاتم  دەم  ئەو  هەر  من  دیــارە 
ئەو قسەیەی مامۆستا  بەڵام  پێشمەرگایەتی،  بۆ  )1984( هاتم 

هێمن منی ساغ كردەوە، ئەو دەم ئاڵوگۆڕی سیاسی زۆرم بە 
بۆ خەبات  و  مەیدان  و دەرگەیەك خوڵقابوو  سەر هات، وەها 
بەرەنگاریی و كاری سیاسی  و پێشمەرگانە، كەم كەس دەیتوانی 
خۆی لێ لادات،  ساڵی )1984( هاتمە ناو كۆمەڵە بەنیازبووم 
دوو  چونكە  بكەم،  كار  نهێنینەكاندا  شانە  لە  شار  ناو  بچمەوە 
ساڵان لە شانە نهێنیەكانی ناو كۆمەڵەدا بووم، بەڵام دوایی دڵم 
بازگرم  ئەحمەد  هاتم  كە  نەچوومەوە،  گرت  و  پێشمەرگایەتی 
دیتەوە، هاو كلاس  و كۆنە هاوڕێی خۆم بوو، لە دانش سەرای 
نێوان مهاباد  و میاندواو وانەمان خوێندبوو، ئەو دەم )ئەحمەد 
بــەتــازە شتم  ــازە  ت دەم  ئــەو  منیش  دەگـــوت،  بــازگــر( شیعری 

دەنووسی، بەڵام بە فارسی دەمنووسی.

دكتۆر جەعفەری شەفیعی، شەبەق هان دەدات تا بە 
کوردى بنووسێ

لەبارەی سەرەتای كاركردنی و پێوەندیكردنی بە كانوونی 
ئەدەبی كرێكاری »گۆڤاری پێشەنگ«، »حسێن شەبەق« 

گوتی: 
هونەر  و  ئەدەب   كانوونی  دایە  بابەتم  هاتم  كە  جار  یەكەم 
)پێشەنگ( چیرۆكێكی كورت بوو، بیرمە فارسی بوو، چیرۆكەكە 
لەگەڵ  كە  )رشت(  لە  بوو  خۆم  كرێكاری  ڕۆژێك  بەسەرهاتی 
چیرۆكێكی  كردبوومە  كردبوو،  كــارم  خۆم  هاوڕێیەكی  چەند 
چیرۆكەكەی  كە  شەفیعی،  جەعفەری  دكتۆر  بیرمە  لە  كــورت، 
خوێندبوە، گوتبووی ئەو كوڕەم پێشان بدەن، ڕۆژێك هات بۆ 
تێداكردوە،  پەلەت  دیــارە  خۆشە  چیرۆكێكی  »زۆر  گوتی  لام 
بەڵام خۆزگە تۆ بە كوردی دەتنووسی«، ئەو قسەیە سەرلەنوێ  

فارسی  لە  دەستم  من  دەمــەوە  لەو  ئیتر  كردمەوە،  هۆشیاری 
كێشاوە، ئەو دەمیش خەونەكانم بە فارسی بوون، نووسین  و 
خوێندنی فارسی  و ئەدەبیاتی فارسی هێندە كاری تێ كردبووم، 
وەك كەسێك بیرم دەكردەوە  و كە هەستم دەڕۆیی  و كە خەونم 
دەدی بە فارسی بوو، هەتا ئێستا من خۆم بەقەرزاربارەی ئەدەب  
و هونەری فارسی دەزانم، بە ڕاستی زۆر شتیان لێ  فێربووم، 
ئێستایش هەر پێم خۆشە  و فارسی دەخوێنمەوە، بەڵام ئیتر لەو 
ساڵەوە، كە دكتۆر جەعفەر هوشیاری كردمەوە بە فارسی زۆر 
كەمم نووسی. ئیتر خەونەكانم گۆڕا خۆم بوومەوە بەخۆم، ئەو 

جار دەتوانم زیاتر تەعبیری خەونەكانی خۆم بكەمەوە.

شەبەق بۆ تێڕامان لە گوڵێك، ڕیزی پێشمەرگە تێك 
دەدات

سروشتێكی  و  نــاســك   دڵــێــكــی  ــی  خــاوەن شــەبــەق  حسێن 
بەو  میللەتەكەی  و  كوردستان  بارودۆخی  ئەگەر  ڕۆمانسییە، 
شێوەیە نەبوایە لەوانەیە هەرگیز تێكەڵ بە كاری سیاسی نەبوایە، 
لە  خۆی،  ڕۆمانسییەی  ناسك  و  سروشتە  بەو  هەرسەبارەت 
بەسەرهاتەشی  ئــەم  شــۆڕشــدا  و  پێشمەرگایەتی   ســەردەمــی 

گێڕایەوە: 
 دەڵێت: كەوتمە جەرگەی شۆڕشەوە هەر ئەو سەردەمەی 
لە  ناوچەكاندا  لە  بۆ لای كۆمەڵە، شەڕی سەخت  كە من هاتم 
بــوو، هۆشم زۆر  لە سەر خەڵك  بــوو، من هەر هۆشم  ــارادا  ئ
بووین،  جــەولــەدا  لە  ــك  ڕۆژێ نەبوو،  پێشمەرگایەتی  ســەر  لە 
بڕۆشیتینایە  پەلە  بە  زۆر  دەبوایە  دەچووین،  شەڕێك  بــەرەو 

و خۆبگەیەنینە ئەوێ ، لای چەمێك كە پەڕیمەوە بەردێكم بینی  
کە بە قەوزەیەکى سەوز داپۆشرابوو، گوڵێكی لە سەر بوو، بە 
دەستی خۆم نەبوو دانیشتم زۆر چاوم لە گوڵەكە كرد، كاتێكم 
زانی بە جێ مام، هەتا كەسێكم بۆ گەڕاوە و زۆریشم لێ توڕە 
تێڕامان  بۆ  دەشێوێنیت  پێشمەرگایەتییەكە  ڕیزی  گوتی  بوو، 
لەگوڵێك؟ مەبەستم ئەوەیە بڵێم كە سروشت زۆر لە سەر من 

كاریگەر بوە.

شەبەق حەز بە دانیشتن لە لای پیرێژنان دەكات
بە  حــەزی  كــردبــوو  ئــامــۆژگــاری  هێمن  پێشتر،  وەك  هــەر 
بۆیە  هــەر  بــوو،  پیرەكان  بــاوە  و  داپیرە  لەگەڵ  تێكەڵاوبوون 
خۆشبوو،  پــێ  ئــەوانــی  لای  هاتوچۆی  پێشمەرگایەتیشدا  لــە 
لە شیعرەكانی  هەندێک   لە  قووڵ  بەسەرنجدان  و خوێندنەوەی 
حیكایەتەكانی  و  لە سەرگوزشتە   كە سوودی  دەكەیت  هەست 
گوێی ئاگردان  و ئەفسانەی مێژوویی ناو كەلتووری كوردی  و 
خۆرهەڵاتی وەرگرتوە، لە هۆنراوەی )بە بێ  ئێوە(دا ئاماژەی بە 
ئەفسانەی كۆنی ماروت  و قەقنەس وەك گیاندارێكی ئەفسانەیی 

كردوە، لە كۆپلەیەكیاندا دەڵێت:

بــا هــەر شــارە دەرم كــــــــــەن
مــــن)مــــارووت(ی هـــەردانـــــم

ڕازێــــكــــــم وا لــــەدڵـــــــــدا
ئــــازیـــزتـــرە لــە گــــیــــانــم

هەروەها لە كۆپلەی كۆتایشیدا دەڵێت:

چـــوون ئـــاشـــقـــم بـــە ئــێـوەم
لـــەبـــیرتـــان هـــەردەمــێـــنــــم

)قــەقـــنـــەس(م گــەربسووتێـــــم
ڕەســـەنـــتریـــش دەنـــوێـــنــــــم

هەر سەبارەت بەو شیعرە بەخۆشی  و سەرنجێكی قوڵەوە 
شەبەق گوتی: 

ئەو تۆزە توانایەی كە لە خۆمدا شك دەبەم، كە هەستەكانی 
خۆم بكەم بە وشە زیاتر چیرۆك  و قسەی خۆشی نەستەقی 
ئێمە  پێشمەرگایەتی  دنیای  دیارە  باوەپیرەكانە،  و  پیرە   دایە 
گۆرانیمان  دادەنیشتین  ــوو،  ب خــۆش  زۆر  كۆمەڵە  وەكــوو 
دەگوت، قسەمان دەكرد، شیعرمان دەخوێندەوە، من زۆر جار 
لە ناو پێشمەرگەدا شیعری خەڵكی ترم خوێندوەتەوە هەموو 
ئەوانە منی خاراند لەوەی كە دڵم پڕ بێت ، شانەی بیرم پڕ بوو، 
لە وشەی ڕەسەنی كوردی، وەختێك كە دڵت پڕ بوو لە وشە، 
ئەو دەمە دەتوانیت هەستی خۆشت بهۆنییەوە وەكوو زەنگیانە 
پێوە بكەی ڕایەڵێكی بۆ ببینیەوە، شیعری )بە بێ  ئێوە( زۆر 
ئیمەی  ژیانی  سیاسیی  دەورەیەكی  تایبەتی  مۆركی  تایبەتە 
شۆڕشی  وەختێك  كۆمەڵە  پێشمەرگەی  وەك  ئێمە  پێوەیە، 
ئۆردوگاكان  لە  ــر  زۆرت هاتین  خــوارد،  شكستی  پارتیزانی 
بوو،  ئێستا  زڕگوێزەی  ئەو  ئۆردوگاكان  لە  یەكێك  ماینەوە، 
زیاتر لە )3000( هەزار پێشمەرگەی كۆمەڵە لە و ناوچەیە كۆ 
بوە شەڕی ئێران  و عیراق تەواو بوو، سنوورەكان بەسترابوو، 
بچووینایەتە  ئەگەر  نـــاوەوە،  بچینە  نەبوو  مۆڵەتمان  ئێمە 

بچووینایەوە،  دەبــوایــە  نهێنی  و  بەزەحمەت   زۆر  نـــاوەوە 
لە  ماسی  وەك  چۆن  پێشمەرگە  بــوو،  تەنگەژەدا  لە  خەڵك 
مەنسوری  بوو  سەردەمەدا  لەو  ببوو،  خەڵك  لە  بكەیت  ئاو 
ئەو  پێش،  هێنایە  كرێكاری  كۆمۆنیزمی  باسی  ئەو  حیكمەت 
دەگــەڕان،  خۆیان  ڕزگــاری  بۆ  تاریكەدا  حاڵەتە  لەو  خەڵكە 
لەو چاڵە.  بێنە دەرێ   ئەوەی  بۆ  پەتەوە گرت  بەو  دەستیان 
كۆمۆنیزمی كرێكاری لەو كاتەدا ڕێگای ڕزگارییەكی درۆینە 
بوو، بۆ ئەوەی ئەو خەڵكەی كە لێرە كۆ ببوە وە خەریكبوو 
هیواكانی لە دەست دەدا، خۆی بگوازێتەوە بۆ قۆناغێكی تر، 
پێشمەرگەی كۆمەڵە كۆچی كرد، ئەو چەند هەزار پێشمەرگەیە 
وردەوردە بەرە و توركیا بە ڕێ كەوت، لە كۆتایدا لە ساڵی 
)47( كەسە  لەو  )47( كەس ماینەوە، من یەكێك  )1990(دا 
بهێڵم،  جێ   بە  پێشمەرگەكان  ئێرە  و  نەهات  دڵم  كە  بــووم، 
ئەوانەى ڕۆشتن، ڕێگا و بەبیر و باوەڕێكی دیكەیان هەڵبژارد، 
ئەفسانە  لە  مــارووت  پێوەیە،  دەمەی  ئەو  مۆركی  شیعرەكە 
خۆشەویستەكانم  بۆ  ئێوە(  بێ   )بە  شیعری  هەیە،  كۆنەكاندا 
بۆ ئەو پێشمەرگانەی كە بەجێیان هێشتم، ئەو خۆشەویستییە 
لە دڵی مندا گەورەبوو، ئەوان بیروباوەڕێكی تریان هەڵبژارد، 
دووركەوتنەوە و ئێمە ماینەوە، ئەوان ئێمەیان بە جێ هێشت، 
بەڵام من هەرگیز نەمتوانی لەو بازنەی خۆشەویستیەدا بچمە 

دەرێ ، بۆیە پێم گوتن:
ــــم  ــــز دەب ــــێ  ئــــێــــوە ك ــــە ب ب
ـــی دارســــتــــان، ـــووش ــــــوو پ وەك
ــــــم بــەشــمــشــاڵــی كـــۆن دەب
ــان. ــم ــاس ئ ـــەم دەگــــاتــــە  ـــاڵ ن  

شیعرێك  هــەر  دەگــرێــت،  ســەرچــاوە  ڕاستییەوە  لە  شیعر 
هێندە  ڕاستییە  ئەو  دڵ،  ناچێتە  نەگرێت  سەرچاوە  لەواقیعەوە 
كاری لە من كردبوو، ئەو شیعرە كاردانەوەی من بوو بۆ ئەو 
بووم،  بەشدار  تێدا  مندا هات، كە خۆشمی  بە سەر  دۆخە، كە 
دەكــرد،  دیــاری  هاوڕێكانمی  من  و  چارەنووسی  كە  واقیعێك 
لەو  من  ئێمە،  بە  دا  سەختی  لێكدابڕانێكی  كە  چارەنووسێك 
ئەوەی  پێش  دەنووسم،  دەڵێم  و چی  نەمدەزانی چی  حاڵەتەدا 
ئەم شیعرە بنووسم هارمۆنی  و ڕیتم  و مۆسیقای ئەو شیعرە 
خۆشەی بۆ هەڵەبجە نووسرابوو چووبوە دڵمەوە، شیعری )بە 
تەنیا جێم مەهێڵن( وەك هارمۆنی  و ڕیتم كاریگەریی ئەوی لە 

سەرە، زۆر گریام بەو شێوەی ئەو كاتەی كە بەجێیان هێشتم.

پێشەنگ وەك ونبویەكی خۆشەویستی شەبەق
سەبارەت بە گۆڤاری پیشەنگ  و كانوونی ئەدەب  و هونەری 
كرێكاری لە شەبەقمان پرسی كە پێشەنگ چی بوو بۆ تۆ؟ چۆن 
ئەو  توانی  پێشەنگ  ئایا  دەكەیت؟  پێشەنگ  گۆڤاری  پێناسەی 
خەڵوەتگە ئارامە بێت هەژان  و هەڵچوونەكان  و خەونەكانی تۆی 

تێدا سەوز ببێت، گوتی:
ئەدیبە  ئــەو  كــۆڕی  كۆمەڵە  و  نــاو  بێمە  مــن  ئـــەوەی  پێش 
شۆڕشگێڕانە كە پێگەیەنەرانی كانوون بوون، ئەوان كارەكەیان 
ــوو، هــونــەرمــەنــدان  و ئــەدیــبــان لــە زۆربـــەی  دەســـت پــێ كــردب
ببوونەوە،  لە شوێنێكدا كۆ  هاتبوون  شوێنەكانی كوردستانەوە 
یەك،  ســەر  خستبوە  خۆیان  ئــارەزوەكــانــی  فیكر  و  و  هەست  
پێ  زۆرم  بــووم،  لە خۆشیاندا شاگەشكە  دی  ئــەوەم  وەختێك 
خۆشەویستی  زۆر  ونبووویەكی  كە  ئەوەی  وەكوو  خۆشبوو، 

خۆم دیتبێتەوە، بوارەكەی خۆم دۆزیەوە بە تایبەت كە لەگەڵ 
ئەوەیش  بووین،  ناسیاو  هــاوڕێ   و  پێشتر  بازگریش  ئەحمەد 
زیاتر كاری تێ كردم ئیتر لەگەڵ ئەوانەی كە لە پێشەنگدا پێشتر 
ناسر حسامی  و موسلیحی  لەگەڵ  بووم،  ئاشنا  كاریان دەكرد 
لەگەڵ  ئەلئیسلامی  شێخ  فاتحی  یان  )چاوە(  ئەلئیسلامی،  شێخ 
زۆر دۆست  و هاوڕێ   و خۆشەویستی تر، وەكوو ئەوانەی لەو 
كە  بووم،  ئەوە  ئاوێتەی  زوو  زۆر  هەر  دەكــرد،  كاریان  بوارە 
دیكە  ئەوانی  بازگر  ئەحمەد  لە  بێجگە  بكەم،  پێشەنگ  بۆ  كار 
ئیتر  فارسییەوە  چیرۆكە  ئەو  هۆی  بە  بەڵام  نەدەناسی،  منیان 
من چوومە نێو كۆڕی ئەوانەوە، وردەوردە شتی دیكەم نووسی 
شیعری كورتم بۆ ناردن، یەكەم جار لە بیرمە شیعرم بۆ ناردن 
بڵاویان  شیعرەی  ئەو  هەر  ئــەوەی  دوای  نــەكــردەوە،  بڵاویان 
نەكردەوە بەپەلە گۆڤارێكی تر بڵاویان كردەوە، تا دەهات زیاتر 
ئاوێتەی پێشەنگ  و كانوون و ئەو كۆڕە هونەریە بووم، دیارە 
ئێمە هاموشۆمان هەبوو لەگەڵ ئەو هونەرمەند و ئەدیبانەی كە 
لە دەوروبەری یەكێتی بوون، شێركۆ بێكەس ئەو دەم بەناوی 
جوامێرەوە شیعری بڵاو دەكردەوە، دەهات بۆ ئۆردوگاكانی ئێمە 
بووین،  لێی  ئەو شوێنانەی  و  گاپیڵۆن  و چۆخماخ   مالومە و  لە 
دەهات  و شیعری بۆ دەخوێندینەوە، شیعری )بەیانی( نووسی بۆ 
ئێمەی خوێندەوە، ئەو شیعرەی بۆ دكتۆر جەعفەری نووسی بۆ 
ئێمەی خوێندەوە، ئەوانە هەموویان كاریگەریی خۆیان لە سەر 
من بە جێ هێشت، ئەو كات كەسێكی ئازاد بووم، من پێشمەرگە 
بووم خۆم زۆر سەربەست دەدی هیچ چوارچێوەیەك نەبوو من 
ببەستێتەوە، ئازاد بووم لە شاخ بووم لەگەڵ سروشت بووم، بە 
سروشت گەشتبووم كە گەورەترین خۆشەویستی من بوو، پڕ 

بە دڵی خۆم دەمویست بنووسم، بەڵام ژیانی پێشمەرگانە زۆر 
جار بواری ئەوەی پێ نەدەدایت.

ئەو وێنەكێشەی بوو بەشاعیر
لە درێژی گفتوگۆكەماندا شەبەق بابەتێكی تری بیر كەوتەوە 
كە ئەویش كاری وێنەكێشان بوە لە منداڵیدا، كاتێك لە شار بوە 

وێنەی كێشاوە  و شیعری نەنووسیوە، بۆیە گوتی:
باشتێكی دیكەت بۆ بگێڕمەوە. كە لە سەرەتادا باسم نەكرد، 
كاتێك كە لە قوتابخانە بووم لە تەمەنی )14تا18( ساڵیدا زیاتر 
وێنەم كێشاوە، وەختێك دەستم لە شار بەربوو ئارەزووكانی خۆم 
هەڵگرت  و هاتم بۆ شاخ، مەودایەك بۆ وێنەكێشان نەمایەوە، لە 
پێشمەرگایەتیدا، جێگایەك بۆ وێنەكێشان نەبوو، ناچار ئەوەی لە 
دڵمدا بوو، دەبوایە بە شێوەیەكی دیكە خۆی دەربخات، ئەوەبوو 
وردەوردە وازم لە ڕەسم هێنا و دەستم كرد بەشیعر نووسین 
شتێك لە جوودی مندا هەبوو، نەیدەویست بمێنێتەوە خولیایەكم 
هەبوو، ئەو سەردەمە كە لە شاربووم كە لەئارامیدا بووم ئەو 
خولیایە بوو بە ڕەسم زیاتر، من كە چووم بۆ نەرویج لە وێ  
مامەوە زیاتر هۆگری ڕەسم بوومەوە، ئیستاتیكام خوێند، بەڵام 
كات  ئەو  و  نەهێشتمەوە   بۆ  بوارێكی  هیچ  كە  پێشمەرگایەتی 
خۆشم پێی دڵخۆشبووم، ئەو ئامۆژگاریەشم چووبوە گوێ، كە 
هەرگیز  ڕەنگە  كە  زانكۆیانە  لەو  دەبم،  فێر  لەوێ   كوردی  من 
ڕەسەنترین  كە  خەڵكەی  ئەو  نێو  لە  نەچووبێت،  بۆ  ئۆتۆمبێلی 
دیالێكتی كوردیان هەیە، ئیتر ئەوە ژیانی منی نەخشاند، كە زیاتر 

ڕوو بكەمە شیعر و زیاتر ڕوو بكەمە پەخشان.

* یادەوەریەكی خۆش یان ناخۆشی پێشەنگمان بۆ بگێڕەوە؟
- هەموو شتێكی پێشەنگ بۆ من خۆش بوو، وەكوو چۆن 
خۆشەویستەكەی  كــەی  كە  دەبینێت  بــەوەوە  خــەون  كەسێك 
دەبینێت منیش حەزم دەكرد زوو پێشەنگ دەربچێت  و چاوم پێی 
بكەوێت، نەك لەبەر ئەوەی شتی خۆمی تێدایە، هەستم دەكرد زۆر 
شتی خۆشی تێدایە، پێشەنگ زووزوو دەرنەدەچوو بەداخیشەوە 
لە  كە  خۆشەویستانەی  هــاوڕێ   و  ئەو  دەهــات  هەتا  پێشەنگ 
دەوری پێشەنگ بوون بڵاو دەبوون، شۆڕش بڵاوی دەكردین،  
گیان بەختكرد یان چوون بۆ دەرەوە، هەموو ئەوانە كاریگەریان 
لە سەر من دانا، وەك پێشتر گوتم لە پێكهەێنەرانی كانوون  و 
ئەدەبی كرێكاری  و پێشەنگ نەبووم، بەڵام دوایی چوومە ڕیزی 
بڵێم  دەتوانم  بوون،  نووسەران  دەستەی  لە  كە  كەسانەی  ئەو 
هەتا  وە   )13( ژمــارە  لە   بــووم  پێشەنگ  سەرنووسەری  من 
ژمارە )16(ی پێشەنگ. نەك هەر سەرنووسەری بووم، بەڵكوو 
پێشەنگم  كارەكانی  هەموو  كە  مامەوە  من  تەنها  بڵێم  دەتوانم 
دەكرد، خۆم تایپم دەكرد خۆم مونتاژم دەكرد، وێنەم بۆ دەكێشا 
 و شتم بۆ كۆ دەكردەوە، لە كۆتاییدا دەمهێنا چاپی بكەین، چونكە 
لە دەورەیەكدا بەرپرسی چاپەمەنی كۆمەڵەش بووم، هەر لەوێ  
چاپمان دەكرد، تەنانەت لە بەشی فۆتۆگرافیشدا كارەكە هەر بۆ 
دوایی  كرد،  بۆ  كارم  من  ژمارەیەیی  چوار  ئەو  دەمكرد،  خۆم 
لە ئاخر ژمارەیدا هەستم كرد سەركردایەتی ئەو دەمی كۆمەڵە 
حەزی نەدەكرد شت ئازادانە بڵاو بێتەوە، چونكە لە كوردستانی 
عیراق  و ناوچەكە كەوتبوە كۆتوبەندێكەوە، ئێمەیش سەر بزێو 
بووین، لەگەڵ خەڵك ئاشنا بووین، قسەمان زیاتر لەوە هەبوو 
لە  زیاتر  ڕوانگەمان  بەرچاومان،  بەرینایی  هەبوو،  پێشتر  كە 

پێشەنگ  تائاستێك  دا،  هەوڵمان  بوو،  پێشمەرگایەتی  دەرەوەى 
سیاسی  و سەردەمانە بكەینەوە، هۆشیارییەكی زیاتر لەوەی كە 
بۆ كۆمەڵە قەبووڵ دەكرا بڵاو بكەینەوە، لە دەورەیەكدا كۆمەڵە 
لای خەڵكی سلێمانی زۆر خۆشەویست بوو، خەڵك هاتوچۆی 
لە  لەو خۆشەویستانە  بابەتیان بۆ دەناردین، یەكێك  دەكردین، 
ساڵی )1985(دا، بوە ئاشنام )سارای فەقێ  خدر( بوو، ئێستایش 
خۆش  پێشەنگیان  ئــەوانــە  هەموو  ــاوە،  م دۆستایەتیمان  هــەر 
دەویست، بابەتیان بۆ پێشەنگ دەنارد  و پێشەنگ دەوڵەمەندتر 
دەبوو، ڕێبەرایەتی كۆمەڵە هەستی كرد، لە چوارچێوەی ئیختیار  
و بیرەكانی ئەو دەچێتە دەرێ ، بۆیە ئیتر چیدی یارمەتی پێشەنگی 

نەدا، ئێمەش دەسەڵاتێكی ماددی ئەوتۆمان نەبوو.

شەبەق لە پێشەنگدا شیعر، چیرۆك، وەرگێڕان  و 
پەخشانی دەنووسی

* لەپێشەنگدا شیعر  و چیرۆك پەخشان  و وەرگێڕانت دەكرد، لە یەك 
كاتدا شاعیر  و چیرۆكنووس  و وەرگێڕ  و پەخشان نووسیش بوو، سەرەتا 

بابێینە سەر شیعر بەڕێزتان پێناسەی بۆ شیعر چییە؟

- من شیعر بە وشە دانانێم، من وەكوو هێمن بیر دەكەمەوە، 
پێم وا نییە شیعر كۆن  و نوێی هەبێت، پێم وایە شیعر چاك  و 
خراپی هەیە، شیعر ڕەنگدانەوەی هەست  و شعوری ئینسانە، كە 
بە وشە دەكەوێتە بەرچاوی خەڵك. هەر ئەندازەیەك ئەو شعور 
 و ئەو هەستە ڕەسەنتر بێـت، خۆڕسكتر بێت، پاكتر بێت، چاكتر 
توانیبێتی لە نێو وشەكاندا جێی خۆی بكاتەوە، بە هەمان ئەندازە 
دەچێتە نێو خەڵك، دەچێتە سەر دڵی خەڵك، دەبێت بە گۆرانی. 
هەمیشە  خەڵكدا  نــاو  لە  كە  شیعرانەی  ئــەو  شیعر،  باشترین 

گۆرانی  بە  دەبن  خەڵكەوە  دڵی  نێو  چوونە  چونكە  زیندوون، 
دەنووسرێت  و  شیعر  هــەزاران  بە  ناچێتەوە،  بیری  لە  خەڵك 
ڕۆژانە لە گۆڤارەكاندا بڵاو دەكرێتەوە، خەڵك چاوی لێ دەكات 
 و دەڕوات، بەڵام دەیبنی شیعرێك وەكوو بۆمبێك دەتەقێتەوە، 
زۆر جار دەڵێن شیعری بەرەنگاری كەم تەمەنە لە كوردستان 
وا نییە، ڕەنگە لە وڵاتانی دیكە وا بێت ، من یەكێك لەو كەسانە 
بووم، كە زۆرترین شیعری بەرەنگاریم گوتوە بە دەست خۆم 

نەبوە.

* پێت وا نییە ئەگەر سەردەمێك بێتە پێشەوە بە تەواوەتی كوردستان 
ڕزگاری ببێت  و ئازاد  و سەربەخۆ بێت، كە هیچ كێشەیەكی سیاسی نەما 

ئیدی شیعری سیاسییش ئەو تاموچێژەی نامێنێت؟

 - خۆزگە هەزار خۆزگە، هەزار خۆزگەم ئەوەیە كە ئەو بارە 
زیادەی ئیمڕۆ خراوەتە سەرشانی شیعر  و شاعیران لە كۆڵیان 
بەوپەری ناسكی خۆیەوە  بەو دەورە كە شیعر  بگەین  بێتەوە، 

تەنیا بۆ جوانی  و بۆ خۆشەویستی خۆی تەرخان بكات.

* پێت وانییە شیعر وەزیفەیە؟ دەبێت وەزیفەیەكی پێ ببەخشرێت؟

نابینم،  - من وا بیر ناكەمەوە، من شیعر وەكوو كەرەستە 
بەس  هەبێت،  دەبێت  و  دیاریكراوە  وەزیفەیەكی  كە  ناشیبینم 
تایبەت  بە  تایبەتدا دەژی،  بارودۆخی  لە  هەم شاعیر كە خۆی 
بە  تایبەتە،  زۆر  بارودۆخەكەمان  كورد  نەتەوەی  وەكوو  ئێمە 
تایبەتی لەم قۆناغەی ئێستادا، بتەوێ و نەتەوێ  تۆ كردەوەیەك 
تۆ  چونكە  شان،  سەر  دەكەوێتە  كاردانەوەیەكت  وەزیفەیەك 
ئینسانی ئەو سەردەمەیت، تۆ لە نەتەوەی بندەستی، تۆ بەچاوی 
خۆت دەبینی كە خەڵك دەچەوسێتەوە، كە خەڵك ژیانی سەختە، 

ئایا  كردوەتەوە،  بەرتەسك  لێ  ژیانیان  مەوداكانی  هەموو  كە 
بــە شعوری  دەزانــێــت  و خــۆی  بــە شاعیر  كــە كەسێك خــۆی 
هەڵوێستێكی  نابێـت  دەزانــێــت،  خەڵكە  ئــەو  بەخەبەرهاتووی 
هەبێت؟ ئەی شاعیربوون، ئەی بەهەستبوون، ئەی هۆشیاربوون، 
بەخەبەربوون مانای چییە؟ پێم وایە باشترین شاعیرانی كورد 
لەو قۆناغەدا هەر ئەو كەسانەی كە زۆرتر شیعری بەرەنگاریان 
گوتوە، لەگەڵ ژان  و برك  و ئازار  و خەونەكانی خەڵكی خۆیان 
نییە  كەمبایەخدان  كەمتەرخەمی  و  بەواتای  ئەوە  دیارە  بوون، 
مانایەی  بەو  ڕووت  یان  پاك  بەجوانی  یان  بەخۆشەویستی، 
وڵاتێكی  لە  ئەگەر  نەلکابێ،  پێوە  دیكەی  هیچ شتێكی  بڵێین  كە 
ئەسكەندەنافی بیت، دەبینی کە ئەو شتانە نەماوە، خەڵك ئەگەر 
شیعر بڵێت تەنها بۆ جوانی دەیڵێت  و بۆ دڵی خۆی دەیڵێت، تەنها 
بۆ خۆشەویستەكەی دەیڵێت، بۆ ئەو خۆشەویستەی دەیڵێت كە 
ئەمڕۆ خۆشی دەوێت، شیعر هیچ وەزیفەیەكی لە سەر شان نییە، 
مێژووی هونەر  و ئەدەبیاتی نەرویجم خوێندوەتەوە. كاتێك ئەوان 
خەریكی خۆڕزگاركردن بوون، كە لە لایەن ئەڵمانییەكانەوە لە 
لایەن بەرەی فاشیستەوە داگیر دەكرێن، شیعری بەرەنگاری لە 
دایك دەبێت، شعوری شاعیران بەخۆ دەكەوێت، دەبنە دەمڕاستی 
خەڵكەكەیان، دەبنە ئەو ڕۆحە بەرەنگاریەی كە لە وشەكانیاندا، 
لە شیعرەكانیاندا خۆی نیشان دەدات  و خەڵك دەیكاتە گۆرانی  و 

سروود، لە هەموو وڵاتێكی دنیا وا بوە.

شێتی  چركەساتەكانی  و  هەڵچوون  نووسینەوەی  شیعر  وایە  پێت   *
مرۆڤەكان بێت؟

 - ئەگەر چاكم لە بیر مابێت شاملوش قسەیەكی زۆر خۆشی 
لە  بێجگە  شێتانەیە،  دنیاكەتان  شتێکی  »هەموو  دەڵێت:  هەیە 

پڕ  زۆر  قسەیە  ئەو  نەبێت«  ئێوە  شێتانەکەی  خۆشەویستییە 
مانایە تەنها شیعر نییە فەلسەفەشە، من زۆرتر لە كاتی ناڕەحتیدا 
كە  كاتانەی  ئەو  بــوە،  پڕ  زۆر  دڵم  كاتێكدا  لە  گوتوە،  شیعرم 
دڵم زۆر پڕ بوە، وەك چۆن كەسێك بێ  ویستی خۆی مەست 
دەبێت لە سەر خۆی نامێنێت، من وام بە سەر هاتوە، بە دەست 
نەمزانیوە  نووسیوە،  من شیعرێكم  كە  كاتەدا  لەو  نەبوە،  خۆم 
بۆ  بوارێك  و  باشترین كەشوهەوا   ئەوە  وایە  دەكــەم، لام  چی 

لەدایكبوونی شیعرێك دەخوڵقێت.

* چی لای شەبەق شیعرە؟

ئەو  هەموو  بەرەنگاری  شێتی،  جوانی،  خۆشەویستی،   -  
كاردانەوەی  ئینسان،  دەكاتە سەر  كار  كە  دەوربەر  واقیعانەی 
ئەوانە  و ڕەنگدانەوەی ئەوانە لە شعوری شاعیردا دەبێتە شیعر.

شلێر وەك شوێنێك لە یادەوری شاعیردا

* ئایا شوێن ئەو مەنزڵگەیەیە كە شاعیر وابەستە دەكات بەخۆیەوە؟ 
چ  دەگەیەنێت  و  مانایەك  چ  ناوچەیەك  وەك  بۆ)شلێر(  گوتن  شیعر 

یادەورەیەكی لای شەبەق جێ هێشتوە؟

- ناوچەی شلێر، دۆڵ  و دەرە و شاخێكی بەرینە، لە نێوان 
پێنجوێن تا دەگاتە سنووری بانە، سەر بە كوردستانی گەرمێنە 
كە ئێوەی تێدا دەژین، زیاتر لە )70( ئاوایی  و گوند، لەو دەشت 
 و دۆڵانە بوون، بەڵام دەوڵەتی بەعس هەموو ئەو ئاوەدانیانەی 
كرد،  چیمەنتۆ  كانییەكانی  و  ڕاگواست  خەڵكەكەی  ڕووخاند، 
بەرلەوەی من بێمە شۆڕشی پێشمەرگانەی خۆرهەڵات، هاوینى 
ساڵى )1977( من هاتم بۆ پێشمەرگایەتی یەكێتی، گەرچی تازە 

فامم دەكردەوە، بەڵام هەستێك هانی دام، تازەش پێشمەرگایەتیی 
یەكێتی پەیدا ببوو، لەگەڵ برادەرێكی خۆم هەستام لە مهابادەوە   
بۆ  هاتین  ڕێكەوتین  پێ   بە  بانەوە  لە  ــی  دوای بانە،  بۆ  هاتین 
پێنجوێن، كە لە بانەوە بێیتە پێنجوێن، دەبێت بەشلێردا بێیت، ئەو 
كات لەگەڵ شلێر ئاشنا بووم  و چوە دڵمەوە  و خۆشم ویست، 
حەوت  بەرینە!  خــۆش  و  چەندە  ئێمە  وڵاتــی  كە  كــرد  هەستم 
هەشت ساڵ زیاتر دوای ئەوە چوومەوە شلێر، ئەوسا بە مانگ 
مامەوە، جاری وا بوو بەتاقی تەنیا من لە شلێر بووم، بەو شاخ  
و كێوانەدا دەگەڕام  و ئەو شوێنانەم دەدیت كە پێشتر خەڵكی لێ 
بوە، زۆر ئێواران كە بەتەنیا ئاگرم دەكردەوە، دادەنیشتم بیرم 
لەوە دەكردەوە، كە خۆ ئێرە ئاودانی بوە، خۆ ئێرە خەڵكی لێ 
بوە، خۆ ئێرە وەكوو گوندەكەی ئێمە پڕ لە دەنگی مەڕ وماڵات  
و سەگ  و مریشك  و جووجكە  و منداڵی بچكۆلە  و گەورە  و 
ئەو قەرەباڵغیانەی لە گوندەكەی خۆمان بوو بە بیرم دەهاتەوە، 
ئەوانە زۆر كاریان دەكردە سەر هەست  و دەروونی من، ڕۆژێك 
كە زۆر بەتەنیا بووم، شلێر بێدەنگ بێدەنگ بوو، بەشێكیشی لە 
گۆشەی ئەو لاوە دەمدی كە خەریك بوو، دارستانەكە دەسووتا. 
ڕێژێمى بەعس سەرباقى ئەوەى کە خەڵکى ڕاگواستبوو، کانى 
و  دەهاویشت  تۆپیان  شەوان  کردبوو.  چیمەنتۆ  گوندەکانیشى 
ئەو تۆپانەش دارستانەکەى دەسوتاند. ئەگەر هەموو شیعرەکەى 
هەستى  دەزانیت  کات  ئەو  خوێندبێتەوە،  شلێر  بارەى  لە  منت 
دەشتە  لەم  خەڵکەکە  ڕاگواستنى  بە  سەبارەت  بووە  چۆن  من 
لە  ئــازارە دەبینیت کە لە چۆلى شلێر و  خۆشە. ئەو کات ئەو 
تەنیایی خۆمدا لەوێ دیتوومە دەبینى چۆن لە شیعرەکەدا رەنگى 

داوەتەوە. زۆر خۆشحاڵم کە تۆ ئەو شێعرەت دیوە.

 شەبەق لەگەڕانەوەی بۆ كوردستان
سەگە پیرە بەرەڵاكان دەیهەژێنن

 »پلێك گۆشتی ڕانی دزی
زۆر لەمێژ بوو هەتیوی باوك نەدیوى

بۆ گۆشت دەنوزاوە
كەس فرمێسكی بۆ نەدەسڕی«

هەیە،  ماقوڵ(دا  )خەڵكی  شیعری  پارچە  لە  كۆپلەیە  *ئــەم 
هەژاران  و  چەوساوە   چینی  نەهامەتییەكانی  لە  باس  دەتەوێت 
بكەیت  و ئەو ناعەدالەتییە كۆمەڵایەتییەی كە لە كۆمەڵگادا هەیە؟ 

باكگراوندی پشت ئەو شیعرە چییە؟
دەروونــی  لە  نووسیوە، من  لە سلێمانی  ئەو شیعرەم   -  
چەكم  ڕاستە  نەبوو،  پێشمەرگانەم  هەوایەكی  حاڵ  و  خۆمدا 
پێشمەرگایەتیدا  ڕیــزی  لە  و  بــووم  شاخەوە  بە  هەڵگرتبوو، 
بووم، لە شەڕدا بەشدار بووم، بەڵام ئەوەی منی بەخۆیەوە 
بوو،  خەڵك  هەڵسوكەوتی  بوو،  خەڵك  ژیانی  دەكرد  خەریك 
من زۆرتر لەوە دەگەڕام من هەمیشە دەمڕوانی، نەمدەتوانی 
تێ  شتێكدا  سەر  بە  نەمدەتوانی  ببەستم،  چــاوم  و  نەڕوانم  
ئێرە هاتمەوە،  بەرەو  لە هەولێرەوە  ئەم ساڵ كە  پەڕم، هەر 
سەگی  زۆر  كۆمەڵێكی  ڕاكێشام  سەرنجی  زۆر  كە  شتێك 
پیری بەڕەڵڵام بینى کە لە قەراخ جادەکان دەهاتن و دەچوون. 
لێرە  هـــەژارە،  ئێستا  خەڵكی  ڕاستە  هــات،  جەرگی  لە  كــزەم 
فەقیری  و  ببینی،  چینایەتی  جیاوازیی  دەتوانی  بەچاكی  زۆر 

ئێمە  دەم  ئەو  ئەوەی  بوە،  دروست  تەواوی  بە  دەوڵەمەندی 
شەڕمان بۆ دەكرد زۆر دیارنەبوو، ئێستا زۆر بەچاكی لە ناو 
كۆمەڵگای هەولێر  و سلێمانی دەیبینی، كە ئەو سەگانەم دیت 
كە بەپیری  و بێ  دەسەڵاتی بەرەڵا كرابوون، كتێبەكەی سادقی 
سەگی  وێڵگەرد(  )سەگی  نــاوی  بە  هاتەوە  وەبیر  هیدایەتم 
مرۆڤ  لە سەگی سەرگەردان خودى  مەبەستی  سەرگەردان 
دەبێت،  پیر  كە  كرێكارێك  كۆمەڵگای سەرمایەداریدا  لە  بوو، 
كە دەردەكرێن لە سەر كار، كە مەئوایەكی نییە، كە وردەوردە 
دەڕوات بەبیابانێكدا هەتا ئەو جار داڵ لە سەری دەسوڕێنەوە 
 و دەزانن پیر بوە  و كەنەفت بوە  و تاقەتی نامەوە، چاوڕێن 
چاوی لە سەر یەك دانێت   و بیخۆن، سادقی هیدایەت كە من 
زۆر  كۆمەڵناسەیەكی  سەردەم  ئەو  دەزانم  بەفەیلەسووفێكی 
قووڵ  و بەرینی هەبوە لەو كۆمەڵگایەی كە خۆی تێدا ژیاوە، 
چارەنووسی  ئــەو  بۆ  ســەرگــەردان  سەگێكی  چــارەنــووســی 
دوانــەم  ئەم  من  كــاركــراوە،  بێ   و  دەســەڵات   بێ   كرێكارێكی 
وەك یەك وەبیر هاتەوە، كە وەختێک  هاتمەوە كوردستان ئەو 
شیعرەی سەرەوە کە باست کرد، ئەو شیعرەی سەرەوە کە 
باست کرد، بە یادی ئەو ژنەم نووسیوە کە لە سلیمانی  پلێک 
تێی  کەس  چەندین  بە  و  هەڵگرتبوو  قەسابێک  لای  گۆشتی 
چاوی  بوو  خەریک  دز  ئەوەتا  دز  دز  بە  و  وەرووکــابــوون 
باوکی  برسیەتی،  کورەکەم  دەکرد  هاورای  ژەنەش  دەرێنن. 
نەماوە، هەتیوە. مانێگێک زیاترە گۆشتی نەخواردوو. هەموو 
بــرژاوی بەسەردا  بۆنی گۆشتی  بــازار  ناو  لە  لێرە و  رۆژێ 

بەسەردا دێ. 

شەبەق شیعر بۆ منداڵانی ئەفریقا دەڵێت

هەستە  ئایا  دەڵێت  ئەفریقا  منداڵانی  بۆ  شیعر  بۆ  شەبەق   *

مرۆڤانەكەی پاڵنەر بوە یان وەك بەراوردێك لە نێوان منداڵانی كورد  و 

ئەفریقادا ئەمەت گوتوە؟

-دیارە من نەچوومەتە ئەفریقا، بەڵام ژیانی خەڵكی ئەفریقا 
ڕەنگدانەوەی زۆری لە گۆڤار  و ڕۆژنامە  و تەلەفزیۆنەكاندا هەبوە، 
لە ناو ئەدەبیاتی كۆمەڵەشدا ژیانی خەڵكی ئەفریقا ڕەنگدانەوەی 
هەبوە، من زۆر قەرزداری منداڵانم، هەمیشە لە دەروون  و ناخی 
خۆمدا خۆم سەركۆنە كردووە كە شیعرم بۆ منداڵ نەگوتوە، بەو 
جۆرەی كە دەبێت ئاوڕم لەمنداڵ نەداوەتەوە، ئێستا كە منداڵم 
هەیە زیاتر هەست بە دنیای منداڵی دەكەم، دنیای منداڵی زۆر 
تایبەتە، جا بۆیە من هیوادارم بتوانم ڕۆژێك ئەو قەرزداریەی 
خۆم جوبران بكەمەوە، دنیای منداڵ پاكترین  و خۆشترین دنیایە. 
لە سەردەمی پێشمەرگەییدا، پێشمەرگە دەچوونە سەرکانى یا لە 
یان  دایەپیرەکان  لاى  دەچوومە  من  ڕادەوەستان،  سەربانەکان 

لاى مناڵان دادەنیشتم .

شەبەق كەیفی بە وەرزی بەهار دێت

* وەرزی بەهار لە دەقەكانتدا زۆر باس كراوە بۆچی؟ زیاتر بەهار بە 
هیوایەك دەبینی ڕۆژێك دێت كورد بەهاری سەربەخۆیی ببینێت؟ 

بكەم  خــۆم  دەروونــــی  پێناسەیەكی  بتوانم  ــوادارم  ــی ه  -  
تایبەتە، من سەرشێت بووم، من زۆر یاخی  ئاوا بەهار  بۆچی 
پێشمەرگایەتیدا  لە  هاوڕێكانم،  ناو  لە  خۆمان،  ماڵی  لە  بــووم، 

ئەو  یاخیبوونە  ئەو  من  هەبوو،  بەخۆم  تایبەت  یاخیگەریەكی 
نوێبوونەوەیەی بەردەوام لە بەهاریشدا دەبینم، بەهار ژیانەوەیە، 
دووپاتبوونەوەیە، نوێبوونەوەیە بەبەردەوامی سەوزبوونەوە  و 
بەهاردا  لە  گوڵەكان  بەهار زۆر گەشە،  ڕواندنەوە سەرلەنوێ ، 
بۆنە  دەبیستی،  ــەهــاردا  ب لــە  خــۆشــەكــان  دەنــگــە  دەپــشــكــوێــن، 
خۆشەكان لە بەهارەوە دێن، لە مێژووی كوردیشدا تۆ تەماشا 
دەكەیت بەهار تایبەتمەندیەكی هەیە، ڕاپەڕینەكانمان زۆربەی لە 
بەهاردان، وای لێ هاتوە كە هەموو ساڵێک بەهار دێت دەڵێی 
خوێنی خەڵكی كورد دەكوڵێت لە بەهاردا، خۆ هەر من وانیم خۆ 
منیش یەكێكم لەو خەڵكە، خەڵك دێـتە دەرێ  دەیەوێت ئەوەی لە 
دەروونیدایە بیخاتە دەرێ ، جا بەكردەوە بێت یان بە قسە بێت، 
جەژنی  دەبێتە  خەریكە  نەورۆز  كوردییە،  ساڵی  بەهار سەری 
كاری  زۆر  پیرەمێردیش  ئەو شیعرە خۆشەی  ئێمە،  نەتەوەیی 

تێ كردووم.

كاوە تاج بەخشبوو یان تاج فرۆش

* باش بوو باسی نەورۆزت كرد، بابێینە سەر لایەنە مێژووییەكە بەدەر 

لە شیعر، بەڕێزتان تا چەند بڕوات بەو ئەفسانەیە هەیە، كە فیردەوسی لە 

شانامەكەیدا نووسیویەتی  و كاوە سەری زوحاكی پان كردوەتەوە؟ بەڕای 

تۆ كاوە خەباتكەری بە وەفای كورد بوو یان خیانەتكار؟

نووسیویەتی  شانامەدا  لە  فێردۆسی  شتەی  ئەو  دیــارە   -
ئەوەی لە مێژوودا هەبوە  و ئەوەیشی كە شاملو لە سەر ئەو 
لە  شتێكی  حیسامی  ناسری  خۆی  كاتی  نووسیویەتی،  مێژوە 

من  دیتوە،  و  خوێندوەتەوە   ئەوانەم  كــردەوە،  بڵاو  ئەوە  سەر 
نەمتوانی لە نووسینەكەی شاملودا ئاڵوگۆڕێك لە بیر  و مێشكی 
خۆمدا پێك بهێنم  و باوەڕ بە ئەوە بكەم كاوە پیاوێكی خراپ بوە 

 و زوحاك پیاوێكی باش بوە.

* تۆ لەوبڕوایە دایت كاوە تاج بەخشبووبێـت یان تاج فرۆش؟

لێ  خەونمان  ئەو  بمێنێتەوە  ئاوها  هەر  خۆشە  پێم  -من   
تێك نەدات، كاوە ڕزگاریكەر بوە، ئازادیخواز بوە كۆكەرەوەی 
زوحــاك  بەردەستی  لە  كە  بــوە  ئازایانەی  كــوڕە  ئــەو  هەموو 

ڕزگاری كردوون.

زوحاك  لە سەری  تاجەكەی  كاتێك  بۆ  بەس  نییە،  لەوە  گومانمان   *

دەوڵەتی  گەورەترین  من  بڕوای  بە  نەكرد؟  كوردێكی  پێشكەشی  داگرت 

كوردی لە سەر دەستی كاوەدا لە ناو چوە!

لەو  بێت  زیاتر  و  ــر   وردت من  لە  خویندنەوەت  تۆ  ڕەنگە   -
بارەیەوە، من زۆر ورد نەبوومەتەوە، نەمویستوە ئەو خەونەی 
خۆم ئاڵۆز بكەم، كە كاوە ئینسانێكی ڕزگاریخواز  و ئازادیخواز 
بوە، لەو سەردەمەی خۆیدا، چیرۆكی كاوە لە دەوروبەری مهاباد، 
دەوروبەری شارەكەی من ئاسەواری )شار وێران( ئێستایش هەر 
كاوە  ئەوەی  نەكراوە،  لێ  ئەوتۆی  لێكۆڵینەوەیەكی  بەڵام  ماوە، 
کیانی خۆی  كە كورد  نییە  یەكەم جار  كــردوە خۆ  كــارەی  ئەو 
پێشكەش بەخەڵكی دیكە دەكات، سەلاحەدینیش هەروای كردوە، 
وەختی خۆی كە ماددەكان یەكەم دەوڵەتی كوردیان پێك هێناوە، 
لە خۆرهەڵاتی ناوەڕاستەوە تا دەگاتە، ئەو وڵاتەی كە پێی دەڵێن 
ئێران هەر زۆر زوو فارسەكانیان هێناوەتە ناو بارەگاكانی خۆیان.

* ئەگەر ئەو ئەفسانەیە هاوتەریبی بكەیت بەواقع زوحاك ئاخر پاشای 
مادبوە واتە ئستیاجس بوە؟ 

- دیارە من مێژووم زۆر خوێندوەتەوە، بەڵام ڕەنگە نەتوانم 
خۆم ڕازی بكەم بەوە كە وەڵامی ئەو پرسیارە بدەمەوە.

* من ئەو پرسیارەم لە زۆر كەسی تر كردوە، كەس دڵی نایەت ئەو 
خەونە یان یۆتۆپیا تێك بدات، هەموو بە خەونێكی خۆش دەزانێـت؟

- شاملو قسەیەكی خۆشی هەیە دەڵێت: »كاتێك كە خەڵك 
بڵاو  وشەكە  تا  جــار  یەكەم  هێنا،  كــار  بە  هەڵە  بە  وشەیەكی 
نەبوەوە، دەتوانی پێشی پێ بگری ئەو وشەیە ڕاست بكەیتەوە، 
بەڵام كاتێك زیاتر لە یەك ملیۆن ئینسان وشەیەكیان بە هەڵە 
بە كا رهێنا، تازە ئەو وشەیە جێی خۆی دەگرێت« ئەمە بۆ ئەو 
مێژوەش هەر ڕاستە، تازە تۆ ناتوانی ئەوە لە خەڵك بسێنیەوە، 
تێدایە، خۆسازكردنەوەی  فێربوونی  تێدایە،  چونكە خۆڕاهێنانی 
دەڵێن  ئیبراهیمدا،  حەزرەتی  چیرۆكی  لە  تێدایە،  داهاتووی  بۆ 
ئیبراهیمیان گرت  و لە سەر ئەو باوەڕەی كەبتەكانی شكاند بوو، 
ئاگریان بۆ كردەوە خستیانە ناو ئاگر، بەس ئەفسانەكان پێمان 
خەڵك  ئاسمانەكان،  بۆ  چوو  ئیبراهیم  نەسوتا،  ئیبراهیم  دەڵێن 
پێی خۆش نەبوو ئیبرایم بسووتێت ، چونكە خۆشیان دەویست، 
بۆیە ئەو ئەفسانەیەیان بۆ دروست كرد كە ئیبراهیم ناسوتێت ، 
یان عیسا كە لەخاچ درا، لە سەر باوەڕەكانی خۆی، بەس خەڵك 
و سەرلەنوێ   ژیاوە   عیسا  كە  كرد،  دروست  ئەفسانەیەی  ئەو 
ژیانی بەبەردا هاتەوە، ئەو ئەفسانەیە لە خەڵك بستێنەوە خەڵك 
دەڕوخێت هیواكانی هەرەس دێنێت، ئەوە تاوانێكی گەورەیە كە 

بمانەوێت دەست بۆ ئەوە بەرین.

* بەس تاكەی ئێمە خەونەكانمان لە سەر یۆتۆپیا بنیاد بنێین؟
دەكات  بۆ  مەحاڵمان  یۆتۆپیا  دەدات،  یارمەتیمان  یۆتۆپیا   -
كارێک  كە  بكات،  دەتوانێت كاری كارستان  یۆتۆپیا   ، واقیع  بە 
بە هیچ كەس ناكرێـت، دەتوانێت بە كەسێكی زۆر سادە بیكات، 
فڕینەوە  بە  خەونی  مرۆڤ  پێشتر  واقیع،  دەبێـتە  یۆتۆپیا  هەر 
بفڕێت ، خەونی  ئاسماندا  بە  توانیویەتی  ئەوە  دوای  جا  بینیوە، 
دیوە كە بن دەریاكان چی تێدایە نازانم چیرۆكەكانی )ژۆڵڤرن(ت 
خوێندوەتەوە؟ نووسەرێكی فەڕەنساوییە، ژۆڵڤیرن قەد لە ژیانیدا 
نەگەڕاوە، بەڵام سەفەری بۆ سەر مانگی هەیە، سەفەر بۆ ناو 
دەریای هەیە، سەفەرێكی بەدەوری زەویدا هەیە، لە خەونەکانی 
دەناسێنێت،  پێ   بــەدەوری زەویــدا  و خەڵكت  دا دەڕوات  خۆی 
پێ  ـــای  دەری و  دەریـــا   بــن  دەچێتە  خــۆی  خەونەكانی  لــەگــەڵ 
دەناسێنێت، ئامێری جۆراوجۆر دەناسێنێت، لە كاتێكدا شۆڕشی 
پیشەسازی دەست پێ دەكات لە ئورووپا لە سەدەی )17(، ئەو 
دەمە كۆمەڵگای بەشەری دەتوانێت ئەو خەونانەی ژۆڵڤیڕین بە 
دی بهێنێت  و ئەو شتانە دروست بكات، یەك كاری خراپ كە 
ئەدەبیاتی سۆسیالیست كردی، كە خەونی پاك كردەوە، زۆرتر 
هەوڵی دا، كە واقیع نیشان بدات، ڕەخنە لە واقیع بگرێت، كە پێی 
لەگەڵ  سیاسەتدا  لە  یۆتۆپی  ڕەخنەگرانە،  سۆسیالستی  دەڵێن 
یۆتۆپی لە دەروونی ئینساندا جیاوازی زۆرە، )لەنگستی هیوز- 
Langston Hughes( شاعیرێكی ڕەشپێستی ئەمریكایە پێمان 
دەڵێت: “خەونەكانت لە دەست مەدە، ئەگەر بێت و خەونەكانت لە 

دەست بدەیت، هیچ شتێكت نابێت بۆی بژی”.

* كەواتە ئێمەش بەو شێوەیە لە كاوە بڕوانین؟

 - من پێم وایە ئەو شانازی  و سەركەوتنەی لێی نەسێنینەوە، 
ئەو ئازایەتییەی كە بەجوانی لێ هاتۆتەوە، خەڵكیش ئەو خولیایەی 

چیرۆكە  لــەو  گــوێ   شۆڕشگێڕ  لاوێكی  دەبینی  دڵــی  چۆتە  كە 
دەگرێت، پێی خۆشە، خۆی تێدا دەبینێتەوە، هەستی شۆڕشگێڕی 
 و بەرەنگاری تێدا زیاتر دەبێت، هەستی ئازادیخوازی تێدا زیاتر 
دەبێت، مادام ئەو چیرۆكە  و ئەو ئەفسانەیە فێری ئازادیخوازیمان 

دەكات، غەدرە ئەگەر لە مێشكی خەڵكدا بیشۆینەوە.
کە  بکەین  کارێک  با  کلتورییەوە،  بــارى  لە  هاوکات  بــەڵام 
کــاوەکــانــى داهــاتــوومــان بــۆ رزگـــارى و ســەربــەخــۆى خەڵک 
داگیر  پردەبازى  ببنە  نەک  بدەن  هەوڵ  خۆیان  نەتەوەکەى  و 
خۆیان،  بۆ  دەوڵەت  پێویستە  کورد  ئەمرۆى  کاوەکانى  کەران. 
ــەت بۆ فــارس و تــورک و  بۆ کــورد دروســت بکەن، نەک دەوڵ
عەرەب ڕێکبخەنەوە. ئەمڕۆ ئێمە پێویستمان بە کاوەى قارەمان 

و هاوکات زۆر تیژ و وشیار هەیە  .

شەبەق: شیعر زیاتر لە هەر شۆڕش  و شۆڕشگێڕێك 
خزمەتی بەكورد كردوە

* هەر  چەندە لە بوارەكەی خۆمان دووركەوتینەوە كە شیعر  و ئەدەب 
بوو، با بێینەوە لای شیعر، با بزانین تا چەند خزمەتی بەنەتەوەی كورد 

كردوە؟

شیعر  و  وشــە،  كە  گەیشتووم  بــەوە  دەســاڵــە  لە  زیاتر   -  
گۆرانی زیاتر لە هەر شۆڕشگێرێك  و هەر شۆڕشێك خزمەتیان 
پاراستوە،  ئێمەی  ڕابــردووی  شیعر  كــردوە،  كورد  بەنەتەوەیی 
لەو ڕابردوەی كە بوومانە،  لێكۆڵینەوە  بۆ  بواریان ڕەخساندوە 
ئەگەر )توحفەی مزەفەریە( چاو لێ بکەی كە هێمن كۆی كردوەتەوە، 
شاری  هاتوەتە  كە  بوە،  گەڕیدەیەك  نووسیویەتی  ئۆسكارمان 

مهاباد  و كابرایەكی بە ناوی )حەمەی بەیتان( دیوە ، ئەو بەیتانەی 
بۆ گوتوە، ئەو لە سەر گرامەفۆن تۆماری كردوە، وەختی خۆی 
دکتۆر قاسملو لە مۆزەخانەی بەرلین ئەو گرامافۆنە دەدۆزێتەوە  
و نوسخەیەكی دەدات بە هێمن كە سەرلەنوێ  دای دەڕێژێتەوە 
دنیای  دوای  مێژووناسێك  وەك  ئۆسكارمان  دەینووسێتەوە،   و 
خۆی كەوتوە، كە لێكۆڵینەوە دەكات، بۆ نموونە چیرۆكی زەمبیل 
فرۆشی لێك دەداتەوە بیر لەو كەرەسانە دەكاتەوە كە ئەو دەم 
كورد بە كاری هێناوە، بیر لەو چەكانە دەكاتەوە كە شەڕی پێ 
كردوە، بیر لەو كەلتوورە  و هەڵسوكەوتە كۆمەڵایەتییە دەكاتەوە 
لە كۆمەڵگای  لەوە دەكوڵێتەوە كە ژنسالاری  بوە،  ئەو دەم  كە 
باوەکانى و  بەیت و  ئێمە  بۆ  بەڵام  بوونی هەبوە،  كوردەواریدا 
هۆنراوەکانى ئەو قەڵا مێژووییە قایمانەن کە گەلەکەمان و زمان 
و کەلتوورەکەمانى پاراستووە. زمانەكەمان بەشی زۆری شیعر  
فەرهەنگی  لە  تەنها  دەوڵەمەندین  زۆر  لــەوەدا  باوە،  و  بەیت   و 
كورددا قسەی نەستەق زۆرە، شیعر زیاتر لە هەر تۆبخانەیەك، 
لە هەر شۆڕشێك خزمەتی  زیاتر  لە هەر شۆڕشگێڕێك،  زیاتر 

بەكورد كردوە تا ئەمڕۆ.

شەبەق چیرۆك  و پەخشانیش دەنووسێت

* وەك گۆران دەڵێت: »ئەو خەیاڵەی پێی مەستم 
بۆم ناخرێتە چوارچێوەی هەڵبەستم«

شەبەقیش ڕەنگە لەو ڕوانگەیەی كە هەندێک خەیاڵ مەستی كردبێت، 
ئەو  ئایا  بڕێژێت  دای  شیعرێكدا  چوارچێوەی  لە  نەیتوانیبێت  بــەڵام 
قاڵبی شیعرەوە،  بیخەیتە  نەتتوانیوە  جار هەتبوە،  خەیاڵاتانەی هەندێک 

بۆیە لە قاڵبی پەخشان یان چیرۆكدا دەرتبڕیوە؟

یان  لە شاعیران  زۆر  وایە  پێم  نەبم،  وا  من  هەر  ڕەنگە   -
ڕووبــەڕوو  واقعێك  لەگەڵ  وایە  جاری  وان،  هەر  هونەرمەندا 
دەبن، پێم وایە ئەو واقیعە گەورەترە لەوەی بچێتە چوارچێوەی 
كە  بیرمە  لە شیعر،  گەورەترە  مەودایەكی  پەخشان  شیعرەوە، 
یەكەم جار كەسێكم خۆش ویست نەمتوانی شیعری بۆ بنووسم، 
نەمتوانی نامەشی بۆ بنووسم  و دوو قسەشی لەگەڵ بكەم، بەس 

پەخشانێكم بۆ نووسی.

بەهار،  لە  هاتوە  پێك  وێنە،  سێ   بەناو  هەیە  ئەدەبیت  دەقێكی   *
زیندان، گوڵدان، لە یەك كاتدا چیرۆك ئامێزە و پەخشان ئامێزیشە، كامیانە؟

بەهارە،  وێنەی  دێت،  لێ  چیرۆكی  بۆنی  بەڵام  پەخشانە،   -
لە  دەخوێنێتەوە  داڕشتنێك  پۆلدا  ناو  لە  كچ  خوێندكارێكی  كە 
بێت،  شین  چاوەكانی  دەبێت  بەهار  دەڵێت:  بەهارەوە،  بــارەی 
وەكوو شیركۆی برام، بزەی هەمیشە لە سەر لێو بێت، وەكوو 
سەوزفرۆشەكەی ئەو بەر شەقام، دەبێت پرچەكانی زەرد بن، 
وەكوو پرچەكانی پورە كوبرام، بەڵام بەهار وەكوو شیركۆی برام 
سەوزەفرۆشەكەی  وەكوو  بەرنەكەوتوە،  خۆمپارەی  پڕیشكی 
ئەوبەر شەقام، ڕەنجی فەقیری  و هەژاری كۆمی نەكردوە، وەكوو 
پورە كوبرام دەستی وەبەر دەزگاى پارچەچنین نەكەوتوە. لێرەدا 
دوو شتی دژ بەیەك دەبینی ڕەش  و سپی، ناحەز  و جوان، كە 
ئەو دژیاتییە كە من بیری لێ دەكەمەوە، من ئەو ئازارانەم دیوە 
بەچاوی خۆم، دوور لە یەكتر، بەڵام لێرەدا كۆم كردوەتەوە بۆتە 
پەخشانە شیعر كە وەختی خۆی نەمتوانیوە بیكەمە شیعر دیارە 
ئەوانە بۆ من گەورەتربوون لە شیعر، سەرەنجام خۆیان لەوێدا 

)گوڵدان(دا ویستومە وێنەی جوانی دنیای منداڵ  لە  بینوەتەوە، 
بنەخشێنم، كە منداڵ چ دنیایەكی جوانی هەیە، دنیایەكی پاك  و 
مەعسومی هەیە، ئەو دنیایە بەبێدنگی بە جوانییەكەی خۆیەوە 
لە  ئێمە  بین، خۆزگە  ئەوان  ئێمەش وەكوو  كە  بانگمان دەكات 

منداڵان شت فێر بووینایە.

* چیرۆكە پەخشانی گوڵدانت لە چ سەردەمێك  و چ كاتێكدا نووسی، 
چی پاڵی پێوە نایت ئەو جوانییەمان بەم جۆرە بۆ بەیان بكەیت؟

- دیارە گوڵدانم درەنگ نووسیوە، بەڵام ڕووداوەكەیم زووتر 
بینیوە، ساڵی )1981( ئەوەم دیوە لە شارەكەی خۆمان، مهاباد 
ماوەی یەك مانگ بەر تۆپخانە كەوت، ئێمە لە ناو شاردا بووین 
وەك خەڵك، بەڵام دەوڵەت بە تۆپ لە شارەكەی دەدا، بە تۆپی 
تانگ لە كوچە  و لە كۆڵانەكان لە خەڵكیان دەدا، بە چاوی خۆم 
دیومە كە دوو منداڵ قاوانە فیشەكی گەورەیان هێناوەتەوە، پێیان 
هەڵنەگیراوە داوای یارمەتییان لە خەڵكی دیكەش كردوە، لێیان 
پرسیون چی لێ دەكەن، گوتویانە دەیكەینە گوڵدان، دیكتاتۆرێك 
و  كوشتن   بۆ  دەهێنێت  كــار  بە  شــەڕ  كەرەستەی  وەك  ئــەوە 
دەگەیەنێت،  تێمان  خۆیەوە  دنیای  بە  منداڵ  بەڵام  وێرانكردن، 
كە دەكرێت ئەوە ئینجانەیەك بێت بۆ گوڵێكی جوان، بۆیە دەڵێم 

خۆزگە ئێمە لە منداڵەوە شت فێر بووینایە.

* ئەی باكگراوندی پشت كورتە چیرۆكی مامەی نەفتی چییە؟

- مامەی نەفتین خەڵكی گەڕەك  و كوچەی ئێمە بوو، بەمنداڵی 
زۆر جار دیتومە هەستم بۆی بزواوە وەكوو منداڵێك دیومە لە 
ناو بەفر  و سەغڵەت  و ناڕەحەتیدا، كە چۆن ئەو چەلەنگە نەوتانە 

هەڵدەگرێت  و چ ڕەنج  و زەحمەتێك كار دەكات، دیومە كە منداڵ 
ڕوویەوە  بە  تاقەتپڕوكێن  كاری  ڕەنجی  ئەوەندە  ترساوە،  لێی 
دیار بوو، كە دەموچاوی ئاڵۆسكاوە، لە حاڵەتێكدا دڵێكی گەورە  

و پاك  و جوان  و بەرینی هەبوە.

ئەو  چیرۆكنووسێكی  چ  كاریگەریی  نــاوەرۆك  تەكنیك  و  وەك   *

سەردەمەت لە سەر بوە؟

 - زۆرتر دەتوانم بڵێم مەكسیم گۆرگی، دەتوانم بڵێم هەموو 
بووم،  گۆڕگی  مەكسیم  زۆر شەیدای  خوێندوەتەوە،  شتەكانیم 
ئێستایش هەوڵ دەدەم چیرۆكی كورتی مەكسیم گۆڕگی پەیدا 
ئەو  چیرۆكانە  ئــەو  خوێندنەوەی  كــوردی،  بە  بیكەم  و  بكەم  
لە  واقیع  بكەمەوە،  واقیع  لە  بیر  كە  خوڵقاندم  بۆ  مــەودایــەی 
بتوانێت وەكوو خۆی  ئینسان  ئەگەر  هەموو شتێك گەورەترە، 
بینەخشێنێتەوە، دیارە مەبەستم بەهەستی خۆی، چونكە ناتوانیت 
بكەیتەوە هەمیشە هەستی خۆتی  واقیع وەكوو خۆی دروست 
تێكەڵ دەكەیت، چەند لە واقیع نزیك بینەوە ئەوەندە لە شاكار 

نزیك دەبینەوە.

* بە پێی ئەو چەند ساڵەی لە وڵاتی نەرویج دەژیت تاچەند ئاگاداری 

ئەدەبیاتی نەرویجیت، ئایا هیچ كاریگەرییەكی لە سەرت بە جێ هێشتوە؟

زۆر  مێژوودا  لە  كە  هەیە  كەڵەنووسەریان  دوو  نەرویج   -
بەناوبانگن، یەكێكیان لەبەر ئەوەی زمانی نەرویجی دەوڵەمەند 
ژیانی  لە  هامسۆن  کنوت   )Knut Hamsun( بەناوی  كردوە، 
بەو حاڵەشەوە  هیتلەر  دەبێتە دۆستی  فاشیست،  دەبێتە  خۆیدا 
ئەمەك بوە دەرهەقی، شتی خۆشی نووسیوە هێندە  بە  خەڵك 

زمانەكەیانی دەوڵەمەند كردوە ئەوان ناتوانن حاشای لێ بكەن، 
لە باوەشی خۆیاندا وەكوو نووسەرێكی گەورە پاراستویانە.

نــەك هــەر بۆ  بڵێم  ــم  ــوان نــووســەرانــە دەت ــەو  ل تــر  یەكێكی 
بەشكسپیری  ئەپسنە،  هنریك  گرینگە،  دنیا  بۆ  بەڵكوو  نەرویج، 
ئەسكەندنافیا  و نەرویج ناسراوە، ئەپسن پێش شەڕی یەكەمی 
و سەدەی  نوێ    دنیای  نەدیوە،  جیهانی  ژیاوە، شەڕی  جیهانی 
فێمێنیزمی  مۆدێرنیتە  و  نــەدیــوە،  خــۆی  چــاوی  بە  بیستەمی 
نەدیوە، دنیای پێشكەوتوو خەباتی ژنانی نەدیوە، پێش ئەوەی 
خەڵك هۆشیار بنەوە، هەستی بە ژن كردوە، چیرۆكێكی هەیە 
ئەو چیرۆكەی وا ئەپسنی بەناوبانگ كرد، لەو چیرۆكەدا وەك 
لەو  دەكات،  قسە  فەیلەسووفێك  وەك  ناكات  قسە  نووسەرێك 
ڕۆژەوە یاخیبوونی ژن لەو چیرۆكەدا لە لایەن ئەپسنەوە دەست 
چیرۆكی  كۆمەڵێك  من  بەكاریگەرییش  سەبارەت  دەكــات،  پێ 

نەرویجیم داناوە، وەریان گێڕمە سەر زمانی كوردی.

تاچەند  خوێندوە،  كەلتووردا  لە  ئیستاتیكات  ڕشتەی  پێیەی  بەو   *
كەلتووری كوردی خاوەنی ئێستاتیكایە؟

- كەلتووری كوردی زۆری تێدایە، ئێمە خۆرهەڵاتمان هەیە 
ڕەنگەكان  لێرە  ئێمە  نییە،  گەورەتر  ڕۆژ  لە  حەقیقەتێك  هیچ 
نابینی،  وا  ڕەنگانە  ئــەو  ئەسكەندنافیا  لە  دەبینین  جوانی  بە 
من  كە  ڕەخنانەی  لەو  یەكێك  بوە،  چڵكن  ڕەنگی  فێری  خەڵك 
كانوونی  لە  ئەندام  وەكــوو  بوو،  هەم  ئەوێ   هونەرمەندانی  لە 
وێنەكێشانی ئەو شارانەدا هەم بوو، هەموویان ڕەنگی خۆڵەمێشی 
 و ڕەنگی شینی تۆخ  و ڕەنگێكی بنەوشەی تێكەڵ بە ڕەش بە كار 
دەهێنن، ئەوانە ڕەنگی قورسن ڕەنگی خەمن، ڕەنگی تەماوین، 

دەیانگوت ئەو ڕەنگانە زۆر جوانە، چونكە ئێمە هەر ئەو ڕەنگانە 
دەیبینین، دواتر بۆم دەركەوت ئەوان وەك ئێمە ڕۆژیان وەكوو 
حەقیقەتێكی گەورە نەدیوە، كارتێكردنی ئەو ئاووهەوایە كە تێیدا 
گەورە بوون، ڕەنگدانەوەی كارەكانیانە، وەختێك من وێنەیەكم 

دەكێشا لە ناو سەد تابلۆی تردا دیاربوو.

ئەو شاعیرەی بوە بەوێنەكێش

لە  جۆرێك  غەریبی  ئــاوارەیــی  و  وڵاتــی  لە  كاتێك  شەبەق 
ئارامی  و نیشتەجێی بە خۆیەوە دیت، دەستی دایەوە وێنەكێشان. 

وەكوو خۆی دەڵێت:
هەر کات كە هەستم بە ئاسایش كرد  و زانیم ئیتر ئەوە ماڵێك  
لە شیعر،  بــدەوە  ئــاوڕ  لــەوەی  زیاتر  هەیە،  ڕێگایەك  و  جێگا   و 
ئاوڕم لە وێنەكێشان دایەوە، لە نەرویج لە چوار پێنج پێشانگادا 
بەشداریم كردوە، پێشانگایەكم لە شارەكەی خۆمان لە كتێبخانەی 
گشتی كردەوە كە لە ماوەی مانگێكدا زیاتر لە شەش هەزار كەس 
فارسی  و كوردی  و  بەزمانی  دانابوو  سەردانی كرد، دەفتەرێكم 
یادگاریەكی  وەك  هەڵگرتوە،  دەفتەرم  ئەو  نەرویجی،  عەرەبی  و 
پێشانگای  سێ   لە  كــردوەتــەوە،  تەنیا  بە  پێشانگام  سێ   جــوان، 
هاوبەشدا لەگەڵ خەڵكی تر بەشداریم كردوە، تابلۆیەكم كێشا لە 
تابلۆکە یەکەم هاتەوە.  لە ناو پەنجا خوێندكاردا  زانكۆی خۆمان 
کچێکى  و  چینى  کوڕێکى  و  من  لە  )بێجگە  بوو.   )2006( ساڵى 
لەو  هێندێک  بوون(  نەرویجى  هەموویان  دیکە  ئەوانەى  وێتنامى 
بوون  تر  زانا  لەمن  زۆر   و  قوتابخانە  مامۆستای  خوێندکارانە 

ــى خــۆیــان چــاک دەنــاســى. مــن كارێكم  و کلتور و مــێــژوى وڵات
كردبوو یەكێك لە مامۆستاكانمان زۆر سوپاسی كردم گوتی: »تۆ 
بە  كردبوو  كارێكم  من  دیكە«  ئاستێكی  بــردە،  ئێمەت  پۆلەكەی 
بێ  ئاگایی خۆم نزیكبوو لە كاری وێنەكێشی ناوداری نەرویجی 
ئیدوارد مونگ، لە نزیك ئەو شارەی كە من لێی دەژیم ماڵەكەی 
بۆتە مۆزەخانە، ئیدوارد مونگ لەگەڵ دوو وێنە کێشى بە ناوبانگى 
كەسە  دوو  ئەو  دانا،  ڕێبازێكیان  خۆیان  بۆ  ئەورووپای  دیکەى 
ئــەو سێ   )گــوگــن(ە،  تریان  ئــەوی  وانــگــۆگ(  )ونستۆن  یەكێكیان 
كلاسیكییە  ڕەوتــە  هەموو  بە  هێنا  كۆتایییان  ڕاستییدا  لە  كەسە 
كۆنەكان، ڕەوتێكی تازەی گرینگیان لە وێنەكێشان لە دنیادا دانا، لە 
دەرەوە پێی دەڵێن )ئیكس برۆشۆنیزم( واتا دەرخستنی دەروونی 
خۆت، بەڵام ئیدوارد و هاوڕێكانی وێنەكێشانیان هێنایە دەروونی 
خۆیان، بۆ نموونە هاتوون خۆشەویستی، تەڵاق، جودایی، گریان، 
حەسودی،نەخۆشیان بە وێنە کێشاوەتەوە. بە بێ  ئەوەی شەرم 
بکەن هاتوون ناخى خۆیان  دەرخستوە، منیش پێش ئەوەی لەو 
ڕێبازە بگەم ئەو كارەم ئەنجام دا، من لە خۆم نەدەگەیشتم، بەڵام 

مامۆستاكان لە من دەگەیشتن.

* لە كۆتاییدا چ تێبینییەكت یا پێشنیارێكت لە سەر ئەدەبیاتی ئێستا 
هەیە؟

 - بەداخەوە وەك تۆش بۆت دەركەوت زۆر دووركەوتومەتەوە 
من  بەڵام  هەیە،  خۆماندا  كوردستانی  لە  ئەدەبیەی  كەشە  لەو 
گەشەیەكی یەكجار بەرین دەبینم چ لە نووسین  و چ لە ئەدەبیات، 

شتێك چونكە ئێستا ئێمە لە ناوەندیداین بە چاكی نایبینین.



161

وتووێژ له گه ڵ شاعیر و هونه رمه ندی 
شۆڕشگێڕ »شه به ق«

ئامادەکردنی : لوقمان ئەیامی
گۆڤارى : ئەوین*

شه به ق شاعیر و هونه رمه ندی به ره ی به رەنگاری و شۆڕشه . 
مه هاباد  نزیك  له   كوردستان  خۆرهه ڵاتی  له    )1961( ساڵی  له  
گرتوەته  به ر،  شاخی  ڕێگای  لاوێتیدا  هه ڕه تی  له   بــوه .  دایــك  له  
كورد  به ره نگاری  گه رمه ی شه ڕی  له   ئه زموونی شاعیری خۆی 
دژی داگیركه ران و شان به  شانی پێشمه رگه  و كۆمه ڵانی خه ڵكی 
بینه ری  تێپه ڕ كردوه . خاراوی كووره ی شۆڕش و  زه حمه تكێش 
ده یان حیماسه  و به سه رهاتی تاڵ و شیرینی خه ڵك و پێشمه رگه  
بــوه . هــونــه ری ئــه و ڕه نــگــدانــه وه ی ئــه م ده وره  و ئــه م ڕه وتــه یــه . 
زۆربه ی شار و گونده كانی خۆرهه ڵات و باشووری كوردستان 
گه ڕاوه  و ساڵه ها مامۆستای شۆڕش بوه  وانه ی »مێژوو«ی بۆ 
لاوانی پێشمه رگه  گوتوه ته وه . دوو ده فته ری شیعری به  ناوه كانی 
چه ندین  و  دراوه   چاپ  له   بینا«  و  نه بین  چاو  »له   و  »قه ڵه م« 
گۆڤاری  له   نووسینه كانی  ســـروود.  و  گــۆرانــی  بوونه   شیعری 
كاری  بوونه وه .  بڵاو  پێشڕه و و شــۆڕش...دا  ئاڵترناتیو،  پێشه نگ 
ته رجه مه ، كورته  چیرۆك، ڕه خنه ی هونه ری و سیاسی و مەقا له ی 
ئه ده بی و مێژوویی، به شێكی تری له  كاره كانی ئه م هونه رمه نده  
پێك دێنن. شه به ق ئێستا ماوه ی )4( ساڵه  له  وڵاتی نەرویج ده ژی . 

له   و  بكه ، چۆن  باس  بۆمان  و   بناسێنه   به  خوێنه ران  تكایه  خۆت   *
كه یه وه  ڕووت كرده  كاری هونه ری ؟ 

- ناساندنی خۆم به  خوێنه ران خۆ ئه گه ر هه ر به  نووسینی 
دوو وشه ی ناو شۆره ت كۆتایی پێ هاتبا گران نه بوو. بەڵام لە لە 
لایەکەوە خەڵک هەر بەو دوو کەلیمە لێخەت نابنەوە و لە لایەکى 
دیکەشەوە بە ناشوکرى نەبێ دوو کەلیمەکەش خۆى پێویستى 
بە شى کردنەوە هەیە. به  شه به ق كه  بم ناسن و بانگم بكه ن هه ر 
دوو لامان، هه م من و هه م خوێنه ر ئاسووده ترین. ده نا منیش 
وه ك »هێمن« ناوێكی دوورودرێژی سه خت و ناخۆشم هه یه . 
چاكه  له  سایه ی سه ری هونه ر و پێشمه رگایه تییه وه  ئه وه   )23( 

ساڵه  له  كۆڵ ئه و ناوه  یه ك جار دوورودرێژه  بوومه وه .
چه ند  كه وتوه ته   گونده كه   »وزنـــدرێ«م،  دێــی  خه ڵكی  من 
كیلۆمه تری خۆرئاوای خوارووی مهاباد، له  مهاباد و میاندواو 
و ڕه شت ده رسم خوێندوه . دوای ڕاپه ڕین پاش ئه وه ی زۆربه ی 
شاره كانی ئێران و خۆرهه ڵاتی كوردستان گه ڕام، ئه و جار له  
ساڵی )1363(ی هه تاوی )1984( هاتمه ده ر و ڕێگای شاخ و 
له    هه تاوی  )1340(ی  ساڵی  من  گرته به ر.  كوردستانم  دێهاتی 

)1961(ى زائینى دایك بووم. 
لانكی دێ، باوه شی كراوه ی ده شت و مه زرا و هه وای سافی 
چیای به رز و به فرگر، قه ڵبه زه ی ئاو و بۆنی گوڵه باخه كانی قه راغ 
ئازا  پاسارییه   به هاری دڵڕفێن و جریوه ی كۆڕی  چۆم، شنه ی 
شوان،  شمشاڵی  و  نزیك  و  دوور  سەگوەڕى  شه ڕانیه كان،  و 
باعه باع و باڕه  و پڕمه  و لوشمه ی مه ڕوماڵات و كاروبه رخی 
سرك و باقی جوانیه كانی ساده  و ساكاری دێ، هه ر له  تۆخی 

پڕ  له  شێره ی خۆشه ویستی و جوانی  منداڵیدا وه ها ده رونیان 
كردم، كه  هه ر زوو، پێش ئه وه ی ده نگم گڕبێت و خۆم بناسمه وه  
یه كه م  كێشایه وه ،  جوانم  نه قاشی  و  وێنه   و  نووسی  شیعرم 
یه كه م  و  نووسی  »بــه هــار«  نــاوی  به   ساڵی   )11( له   شیعرم 
ترم  هاوكلاسی  له گه ڵ چه ند  دواتر  دیواریم ساڵێك  ڕۆژنامه ی 
له  مه دره سه كه ی خۆمان دروست كرد. له زه تی كاری هونه ری 
وه ها چوه  بن ددانمه وه  كه  تا ده هات زیاتر چێشته  ده بووم و 
هونه ر و شێعر بوون به  هاوڕێی گیانی گیانیم و له گه ڵ خۆیان 
به رز  ئاسۆی  ئه وانم هه ڵده كێشایه  سه ر  ئه من  بردیانم. جارێك 
و جارێكێش ئه وان به  هه ڵدێر و ڕژدی ژینی پڕ له  سه رسامی 
خۆیاندا ده یان بردم کێ ده یگوت ئه وان ده مگه یه ننه  قوتبی شماڵ 

و ده یانه وێت هه موو گۆی زه ویم پێ بگەڕێن.

من به  قاسپه ی كه و گوێم كراوه  و           بە ويزەى قورقوشمێ ئاخرا  

له شم به  تاوی ده شتی هه ولێر برژاو           دڵ لە یەخچاڵى قوتبێدا سووتا

* کارە هونەرییەکانى ئێوە زیاتر شیعر و پەخشان چیرۆک و تەرجەمە 
بوارى هونەردا  لە  ئێوە ئەم بەشانەتان  بوو کە  لە خۆى دەگرێت. چۆن 
کە  هەیە  دیکە  هونەرى  کارى  شتانە  لەم  بێجگە  ئێوە  ئایە  ؟  هەڵبژارد 

خۆتان پێوە خەریک کردبێت؟

ــەرچــاوە، دەنــا زۆرتـــر هــۆگــرى کــارى  - زیــاتــر ئــەوە لــە ب
کــارى »ڕەنــگ ڕەوغــەن«م  بــووم.  وێنەکێشان  واتــە  نەقاشیم، 
کردوە. ئێستایش هەر کەمکەم تابلۆى چکۆڵەچکۆڵە دەکێشمەوە، 
کەلتوورى  شارێکى  لە  وێنە  پێشانگاى  لە  هاوینە   )3( ئــەوە 
هونەردۆست  سەرنجى  کارەکانم  و  دەکەم  بەشدارى  نەرویج 

پێشمەرگانەدا  ژیانى  لە  ڕاکێشاوە.  ئێرەى  هونەرناسانى  و 
پەنام  ئەگەر  باشە  نەبوو،  کێشانەوە  کارى  بۆ  مەودایەک  هیچ 
کورتە  کردوە.  گرافیکیشم  کارى  کردبا؟  نەبردبا چم  بۆ شیعر 
چیرۆک و زۆر چەشنە شیعرم نوسیوە. کارى تەرجەمەم کردوە 
و دەستم بۆ هەڵدانەوەى لاپەڕەی مێژوو بردوە. بۆ نموونە لە 
سەر سپارتاکوس شتم نووسیوە. هێندێک ڕەخنەى هونەرى و 

مەقالە شێتەى سیاسیشم هەن. 
و  مۆنتاژ  و  تایب  چاپ،  کارى  خەریکى  دەزانیت  خۆت  بۆ 
و  سیاسى  گۆڤارى  و  ڕۆژنامە  ئێدیتۆرى،  و  ئێدیت  عەکاسى، 
هونەرى بووم. )3( ساڵ سەردەبیرى پێشەنگ بووم. جا کاکە 
چەند  ئەگەر  مابوو، خۆ  دڕوان  گیرەى  هەر  نەکراوە،  پێ  چیم 
ڕاوە  ــرم،  دەک پێ  ئەوەیشیان  مابامەوە  زڕگوێز  لە  تر  ساڵى 

ژوشکەکەت لە بیرە! 
گیانیم،  بە  گیانى  لەگەڵ شیعر و هونەر ڕەفیقى  هەر چەند 
هونەر  ئەگەر  باشە  نــازانــم،  هونەرمەند  بە  خــۆم  زۆر  بــەڵام 
نەتوانێت نەغمەکانى دەروونى من بکاتە ملوانکەى بوکى جوانى، 
ئەگەر من نەتوانم بە یارمەتى هونەر چەپکە گوڵەکانى ئەوین و 
خۆشەویستى پێشکەش بە ئاشقانى ئازادى بکەم، کوا گونجاو 
دڵى خۆم  بە  پڕ  ئێستایش  هەتا  هونەرمەندم،  ناوى  و شیاوى 
لە شیعرێک، لە چیرۆکێک، لە تابلۆیەک یان لە نوسینێکى خۆم 

ڕازى نەبووم: 

»بۆ ئازادى«

گرتەبەر ــم  ڕووت مەیلى  تۆ  عەشقى  شەیداى  بومە 
بێخەبەر و  ســادە  و  مەست  نەهات  و  هات  ڕێى  دامــە 
مام گاڵە  و  ــەڕام  گ كوردستانم  خاكى  کێوبەکێو 
لەو چاڵەدام ئێستە من  و  دوندى جوانى  لە سەر  تۆ هەر 
ــەى دەب و  دەهــەژێــنــى  دڵ  دەبــى  جوانتر  ــى  دێ تــاکــوو 
من لە کوێم ئێستا تۆ لە کوێ ڕامش و عشوەى دەکەى.

ناو  لە  کە  شیعرانەى،  لەو  یەکێک  دێمەوە«  هەوارن  »بۆ  *شیعرى 
بە  گەر  تکایە  ئەستاندوە.  خۆى  بۆ  باشى  جێگایەکى  شیعردا  هۆگرانى 

کورتیش بوە چیرۆکى ئەم شیعرەمان بۆ باس بکەی. 

- کاک تۆفیق ئەلیاسى پیاوێکى هەڵکەوتوو و پێشمەرگەیەکى 
ناوچەیەکى  خەڵکى  خۆشەویستى  بـــوو.  ئـــازا  و  جـــەرگ  بــە 
هەتاوى  1372(ى   –  1371( بزانم ساڵى  وا  بوو.  کوردستان 
بوو، بە پێى پیلان و جاسوسى سیخوڕان لە ماڵێکدا لە ئاوایییەکى 
دەدریت دواى شەڕێکى  لەگەڵ چەند هاوڕێى گەمارۆ  بچووک 
کورت بە بریندارى دەکەوێتە دەست دوژمن. یەک دوو جار لە 
زۆر  نیشانى  دەکەن،  پێ  هاتوچۆى  تاران  و  کوردستان  نێوان 
دەدەن.  تەجرەبەى  بە  پایەبەرز و شکەنجەگەڕى دڕ و  کەسى 
هەموو ئەشکەنجەیەکى لە سەر تاقى دەکەنەوە، لە شى بریندار 
دەکەن، دەست  کوتکوت  ئەشکەنجەدا  ژێر  لە  نەبووى  و چاوە 
دەکــەن.  ئێعدامى  حاڵەتێکدا  وەهــا  لە  پاشان  دەبڕنەوە  لاقى  و 
من بە هۆى دۆستایەتى نزیک لەگەڵ خانەوادەى و منداڵەکانى 
ئاگادارى وەزعى ئەو دەبووم. ڕژێم و جەلادەکانى هەر چەند 
وەخت جارێک خوشکى یان خزمێکى نزیکیان دەنارد، تا دواى 

چاوپێکەوتنى کاک تۆفیق بێت بۆ لاى ئێمە. ئەوان بەم شێوەیە 
جەرگى ئێمەشیان دەرزى ئاژن دەکرد. نەفرەت و توڕەى لەم 
هەموو حەیوانیەت و دڕەندەیەیە سەراپایی دڵى داگرتم. کاتێک 
ئیتر دەروونم سەر ڕێژ بوو »بۆ هەواران دێمەوە«م نووسى. 

ئەوسا جا کەمێک سوکنایم هات. تۆزێک دامرکامەوە.
کەوتە  و  ڕۆى  دەست  بە  دەست  نەبوو.  خراپ  شیێعرەکە 
دەستى هەزاران کەس، لە خەڵکى کوردستان. کرا بە گۆرانی و 
سروود و لە دوو سێ جێگاش چاپ کرا. پێم وایە لە داهاتوشدا 
هەزاران لاوى شۆڕشگێڕ هەستیان بەو شیعرە گڕ دەگڕێتەوە 
ئەم  بەڵێ ڕاستە  دەبنەوە.  بەرەو ڕووى جەلاد و زۆرداران  و 

شیعرە جێگەیەکى باشى بۆ خۆى ئەستاندوە.

»بۆ هـــــــەواران دێمەوە«

دەبــــڕم شــــــەوی ئەنگــــوســتەچـــاو 
بــــــــەربــــــەیــــانی دێـمــــــــــــەوە
خــــــــــۆ لــــە عیشــقی شــــەم دەدەم
بـــــــــــــــــــۆ ژوانی دێـمــــــــــــەوە،

تــــرپـــــەی دڵــــی ئـــەم شــۆرشــــەم
دێـمــــــــــــەوە ســـــوێیان  لە  شــــەو 
گــــــــــڕ لـــە شـــــــــەوگــار بەردەدەم
دێـمــــــــــــەوە، بـاران  بـــە گـــــــــــڕ 

لــە ســەر لـــوتکــەی بــەرزی هیـــــــوام
دەشــنـێـمــــــــەوە شــــــــــــەو  و  رۆژ 



167

دەدەم ئـــەوینێـــک ســـــــــەر  بـــــــــۆ 
دێـمــــــــــــــەوە، هــــــــــەزاران  وەک 
ئــــــــــارەزووم هــــــــــــــەزاران  وەک 
تـــــــــازەوە گیــــــانــی  دەچمــــــــــە 
دەبمــــــە تــــــــــــۆی شــینـی بەهـــار
بـــــــۆ هـــــــــەواران دێـمــــــــــــەوە،

چـــــــــاو بـــــە چـــــاوان چــا دەکـــەم
دادەکـــــەم گیـــانــــان  بــــــــــە  ڕۆح 
ڕەوێــن خـــــــەم  شـــــەمــــاڵی  وەک 
بــــــۆ بێـســـــــاران دێـمــــــــــــــەوە،
ڕێ! بـــــــــــە مــــــــــن ڕێیــــــــــــە
شــاخ! بـــــە ودمـــــی مـــــــــــن دەژی
بـــاوەشــــی دەشــت بـــــــۆ منـــــــــە
دێـمــــــــــــــەوە، چــەمشــــــاران  بــۆ 

بیگـــــــرنـــەوە وەرن  ســـــــــــــــــا 
ڕێچــــەیــە و  ڕێگـــــە  هـــــەرچـــــی 
بیســـــــڕنــــەوە وەرن  ســــــــــــــــا 
هــەر کــوێ شــوێن پێــی مـــــن هەیــە،

ســنـــــەم شـــاری  دڵــــــی  مــــــــن 
چـــــــــڕ هــــــــەورامانــی  شـــاخی 
پـــــــاوەمـــە بــاهــــــۆی  و  شــــــان 
پــــــــــڕ، کــــــوردســتانی  مێشــکی 

بـــــیــبــــــڕنــەوە وەرن  ســـــــــــــــا 
کــــــار مــــەیـدانــی  نــــاو  چپــــــەی 
یەکبـەیەک کــــــەن  ئێـــعـــــدامـــــی 

شــــار، خـەڵکــــی  و  دەنگوبــاس 
ڕاســـــانـم ئـــاورینـگــی  و  گــــــــڕ 
کــارگـــــــا و  کـــــان  و  کـــــوورە  لــە 
دەکــــــــەن؟ دەریـــــا  لــە  چیــــــێ 
هـــــەمـــیســان  هاکـــا تــۆفـــان کـا!،

بێتــــــــــەدەر دەنـــگ  مـــــەدەن  ڕێ 
بێتــــــــــــەوە بـــاس  مــــــەدەن  ڕێ 
بشــکێ شــەو  ســامی  مــەدەن  ڕێ 
هەســتێـتــــــەوە، گیـــــان  ئــــــاوری 

شــــار پێـخـــوســتانی  مـــەدەن  ڕێ 
کـــــۆڕ و کــــۆمــەڵ ســـــــاز بکــــەن
یەکگــــــری هـــــــاواری  بـــــە  بـــــێ 
بکـــــــەن، بـــــاس  ڕاســتـەقینـــــــە 

هـەیـــــە تـــــوانـاتـــان  لــــە  چیـــــی 
تـەیــــــار و  ئـامـــــادە  خــــەن  ڕێکــی 
بگـــرن خەڵکــــە  ئــــەم  تەکــی  تــەک 
شــــــار، و  دێ  زینــــــــدان  بــە  بــــێ 
*             *               *
بـــــوو ســـەرما  لــە  وا  گــــــڕەی  ئــەو 
دەگــــــرێتــــــەوە گــــــــــڕ  و  دێــت 
کــــــوردەواری گـــونــدی  و  شـــــار 
دەگـــــــرێتــــــەوە، پـــــــڕ  بــە  پــــــڕ 

هـــــــەر قــــــەتـــرە خـــوێـــنـێـــکـم
ئـــــــــاڵای بـــــاڵایــــەکــی بــــــــەرزە
ڕێـــدایــە لــــە  وا  دڵـــــــــە  هـــــــەر 
هــــــــەر ڕابــــــــــــەرە وا دێـــتـــــەوە،

ســــــــەردەمــم گـــــــــــــەورەی  ڕازی 
تــا بــــکـــــوتـــــرێ ئـــەم ســـــــەرەم
زەبـــــــــــــری قـیـنــــــــــاویـــــــتــرە
جــــــەنـــگـــــاوەری کــــۆمــــەڵــــەم!

1372 – 1993

زڕگوێز

ئێوە  بەڕاى  دەژیــن،  کوردستان  دەرەوەى  لە  ساڵێکە  چەند  ئێوە   *
جیاوازى هەیە لە نێوان نووسین لە کوردستان و نووسین لە غوربەتدا؟ 

- بە سەرى تۆ خۆ لە مێژ نییە هەڵاتوومە دەرێ. وەڵاهى 
هەڵیش نەهاتووم بە زۆر هێنایانم. لەوێ ئینسان هەست بە تواناى 
خۆى دەکات و لێرەش بە نەتوانی و بێ هێزى. لەوێ گڕ دەگرى و 
لێرە دادەمرکێیەوە. لەوێ غرورت غاڵب دەبێت و لێرەش غەریبى 
غەورت دەکاتە دڵ. ئەى چۆن کاکە فەرقى نییە! فەرقى زۆرە. 
دەنووسرێیتەوە.  لێرە خۆت  دەتنووسى،  بووى  تۆ  ئەوە  لەوێ 
لەوێ ئێمەومانان جێگاى ئیشارە بووین و لێرە زۆرمان وەک 
قەفى عەلامەتى سوئالمان لێ هاتوە. چەماوینەوە. لێرە کاتێک لە 
پشت هەر جوملەیەک قەرار دەگرین خۆمان دەکەوینە کەوانەى 
شک و گومانەوە. ناحەز و لێڵ و توڵخ دەنوێنین. لەوێ بە نورى 

خۆمان دەدرەوشێنەوە، شەبەقى خۆمان بوین.

تۆ دارەبەنێک لە شاخ هەڵکەنە نیوەى زیاترى ڕیشەکەى 
هــەزاران  تێپەڕینى  دواى  بیهێنە،  جار  ئەو  نەیەت،  لەگەڵ  با 
کیلۆمەتر لە نزمایى لە قەراغ دەریایەکى سەهۆڵ بیچەقێنەوە. 
واى دابنێ قەت دەستى ڕیشەى نەگاتەوە شاخ. چى بە سەر 
دێت؟ چى لێ دەمێنیتەوە؟ ئەدى کاکە گیان ئەگەر لێرە زۆر 
چاک بنووسینەوە تراژیدیایی شکستى خۆمان دەنووسین. دان 
بە کەموکوڕیەکانى خۆمان دادەنێن. لێرە تۆزێ غەریبى لەسەر 
نووسینەکانمان دەنیشێ و پێکەنینمان زۆرجار لە کێشانەوەى 
بەردەوامە  مگرینێکى  غوربەت  ژانى  ناچێ.  واوەتر  لێوەکان 
لێرە چارەسەر ناکرێت. نووسین و شیعر و تابلۆکان ئۆخنایی 
ناخەنەوە گیان. من لەوێ شیعرێکم دەنوسى و لێ دەبوومەوە 
هەستم بە حەسانەوە و ڕۆح سوکى دەکرد. لێرە هەر قورس 
و قورستر دەبم. خەم هەیە لێرە هەموو شەوێک مارانگازت 
ئەوق  نێوانى ڕەنگدانەوە و  لە  لێرە  بە شیعر.  نابێت  دەکا و 
و  ڕوونــى  نێوان  لە  کۆتایدا،  و  دەستپێک  نێوان  لە  بووندا، 
باوەشێک  دێیەوە خۆ  تا  دەبێت،  لێ ون  تارمایدا زۆر شتت 
ئەستێرەى وشەى جوانت لێ ڕژاوە و تازەش بە هیچ خودایک 

بۆت کۆ نابێتەوە. 

زۆر شاعیرى لاو ئەمڕۆ زۆر شانسى  پێگەیشتن و 
گەورەبوونەوەى زیاتریان لە وەفایی و حەمدى و پیرەمێرد و 

بێکەس هەیە.

نێوان شیعرى شاعیرانى لاوى  لە  بمانەوێت هەڵسەنگاندنێک  * گەر 
پێش دوو دەیەی ڕابردوو و شیعرى شاعیرانى لاوى ئەم سەردەمە بکەین، 

چ جیاوازیەک بە دى دەکرێت؟ 

- شاعیرانى ئەو دەورەیە زۆر ناناسم، بە داخەوە شیعرشیانم 
زۆر کەم دیوە. بە ناچارى دەبێت هێندێک کۆنکرێت لەو بابەتەوە 
بدوێم. یان ئاسودەتر ئەوەیە بڵێم لێرەدا وەک هێمن بیر دەکەمەوە. 
من پێم وا نییە کە شیعر و شاعیر کۆن و نوێى هەیە. ئەحمەدى 
خانى ئێستایش هەر خۆش و تازەیە. مەولەوى هەر دڵبزوێن و 
شیرینە و گۆران هەر وا سیحراوى و خەیام ئێستایش ڕوون و 
نوێیە. شیعر و شاعیر چاک و خراپى هەیە جوان و ناحەزى هەیە. 
شیعرى گەیوو نەگەیوو هەیە. بەڵام زۆر دەرکى کۆن و نوێى ناکام. 
تۆ تەماشاکە ئێمە هەمان ئینسانە ناکامەکانى جارانین. دەردەکان، 
هەستەکان، کۆست و کەرەستەکانیش هەر وەکوو خۆیانن. هێندە 
ئاڵوگۆڕێکى گەورە ڕووى نەداوە، ئەوینى بە باچوون، لاوى دڵ 
شمشاڵى کون کون بوو، خوێڕى پێگەیشتوو، ناپیاوى لە خۆشدا 
خولانەوە  ڕاوەدوونــان،  زیندان،  شکەنجە،  خەفەقان،  سووربوو، 
دەمى  بەستنى  و  قەڵەمەکان  شکانى  ــەدا،  ڕۆژان نانى  بازنەى  لە 
شاعیران، ویزەى گوللە و کرپە و شکانى ئێسک و هاوار و ناڵە 
و نوزەى نیوە زیندوان، تۆ تەماشا هەموو شت وەک سەد ساڵ 
وەکوو خۆى  هەر  پێش،  لەوەو  پەنجا ساڵ  پێش، وەک  و  لەوە 
ماوە. زۆر شاعیرى لاو ئەمڕۆ زۆر شانسى پێگەیشتن و گەورە 
بوونەوەى زیاتریان لە وەفایی و حەمدى و پیرەمێرد و بێکەس 
تازە خەریکى  ئەمڕۆ یەک شتى  ئەوەیە کە  لەبەر  هەیە. ئەویش 
جەرگەى  لە  ڕاســت  ئەویش  گــەورە  ــکــى  ڕووداوێ گــۆڕێ.  دێتە 
قارەمانانى  کە  ڕووداوێـــک،  دەدات.  ڕوو  خەریکە  کوردستاندا 
پێشمەرگە دەبەزێنێت و ڕابەر و قافڵەوانى نوێ دەخوڵقێنێت. ئەو 
شتەش بوژانەوەى ڕەوتى هونەریمان بە واتەى ڕوونتر دیاردەى 
ڕەنسانسى هونەرە لە کوردستان. کاتێک تارمایی قارەمان خوازى 

خەباتى پێشمەرگانە لە کوردستان کەوتە ئەنجامى ئاستەنگى و 
تەنگانە، هونەر دەسەڵاتى مەزنى خۆى هێنایە گەڕ و گەشایەوە. 
کەوتە  خۆیەوە  ڕاستییەکانى  زێــڕە  کانە  لە  هونەر  گــەوهــەرى 
دەرکەوتن و درەوشانەوە. تۆ تەماشای »بەهمەنى قوبادى« بکە. 
من پێم وایە دەیان و سەدان »بەهمەن«ى ترمان بەڕێوەنە. هەر 
پێویستە ئێمە بیان بزووێنن و بیان ببینینەوە. کەمێک لە تەنگانە و 
تاریکى و لە عەزاب و شین دوریان خەینەوە. ئەوسا هونەرمەندى 
بــوژانــەوەدا  جەرگەى  لە  بوونى  لەبەر  ڕابـــردوو  لەگەڵ  ئەمڕۆ 
ڕێچکەشکێنانى  نرخى  لە  ئەمە  دیارە  دەبێت،  بەرچاو  و  جیاواز 
بێکەس قەت کەم  گــۆران و  هــەردى،  هــەژار، هێمن،  قانع،  وەک 
کۆن  نەسڵى  نێوانى  لە  کە  هەیە  مهاباد  لە  شاعیرێک  ناکاتەوە، 
قایم  و   پتەو  جێکەوتوە.  چاک  خۆرهەڵاتدا  شاعیرانى  نوێی  و 
ئاوێکى  ڕاخستوە.  لەوبەروبەران  دەستى  پرد.  بۆتە  ڕاوەستاوە. 
دوو  میراتپێدەرى  و  میراتگر  و  دەڕوا  دەوونیدا  بە  بڕانەوە  بێ 
ئەو کەسەم زۆر  لە  شاعیرانى کوردستانە. من  نەسڵى گرینگ 
پێ گەورەیە. بە داخەوە من کەم دەیناسم کاک قاسم مویدزادە 
قەدەر  بە  بــەڵام  دەیناسێت،  دیــارە  کەس  زۆر  کە  دەڵێم  )هەڵۆ( 
گەورەیی خۆى هێشتا ناوى لە قوڵایی و بەرینایی وڵاتى کوردا 
ئەو مامۆستا گەورەمان زوتر و زیاتر  نەبوەتەوە. خۆزگە  بڵاو 
دەناسى. شاعیرى لاو زۆرن و زۆریش دڵناسکن، من گەر ناوى 
بۆ  دادەنێم  ئەوەى  دەڕەنجێن.  تریان  هەندێکى  بهێنم  هەندێکیان 
لە  هەبێت،  زۆربەیانم  خوێندنەوەى شیعرى  دەرفەتى  کە  کاتێک 
لایەکى دیکەشەوە من لە پێگەیەک دا نیم هەڵسەنگاندن بکەم لە 
سەر شاعیرانى کۆن و نوێ یان چاک و خراپ، من لە دەرەوەى 
باخ و دارستانەکەم ڕەنگە بە سەدان گوڵى بۆن خۆش و جوان 

لە قوڵاى بەر و باخى تازەماندا هەبێت، کە من بە داخەوە هەر 
چاویشم پێیان نەکەوتوە. هەر بۆنیشم پێوە نەکردوون. 

* بە لەبەرچاوگرتنى دۆخى حەساسى کوردستان، شاعیر و نووسەرى 
کورد بە تایبەت هونەرمەندانى لاو دەبێت چ ڕۆڵ و دەورێک بگێڕن؟

دەبێت  نەبێ هونەرمەندى لاو  یان  بێ  بــارودۆخ حەساس   -
حەساس بێت. پێویستە لە هەر ڕووداوێک بە تێبینییەوە وردبێتەوە. 
سەرنج بدا و بە چاوێکى کراوە تەماشایی چوارەورى خۆى بکات. 
بڕوانێتە  دارستانەکە  دەرەوەى  لە  جارێک  و  ناوەوە  لە  جارێک 
ورد و درشت و دوور و نزیک. دەبێت بخوێنێتەوە. نابێت هیچ 
پرسیارێک بە بێ وەڵام فڕێ بدات و شت لە کۆڵ خۆى بکاتەوە. 
دەبێت تەجروبە و مێژوو بکاتە دوربینێک، تا دەشتە سەوزەکانى 
ـــەرى  دەورووب ئــەمــڕۆى  ئەسیرەکانى  باغچە  و  ئـــازادى  کۆنى 
بەڕوونى ببینێت. دەبێت دەردهەڵگر و دڵ بە بەرگە بێت. ئەگەر 
گوڵێکى ژاکاوى دی وەکوو خەڵکى تر پێشێلى نەکات. بە سەریدا 
ڕانەبرێت. بۆى کرا دەبێت بیبوژێنێتەوە. دەنا بیکاتە ئاڵاى چیرۆک 
و شیعرى خۆى. بە دینى باڵندەیەکى باڵشکاو دەبێت ئارەزووى 
فڕینى زیاتر لە دڵدا دروست بێت و نابێت فڕینى تەنیا بۆ خوى 
هونەرمەندبوون  بارودۆخێکدا  هەر  لە  نییە.  ئاسان  نا،  بوێت. 
لاو  هونەرمەندى  ژیــانــە.  بە  کایە  ئــەوە  بێ  کایەش  نییە.  کایە 
ئــازادى  ئەشک،  و  عەشق  دەبێت  هەیە،  ئەزموون  بە  پێویستى 
و  هونەرمەند  بکات.  لێ  قسەیان  هەر  نەک  و  بناسێت  ئــازار  و 
شاعیری لاو، بێ تێوەچوون، بێ قوڵبوونەوە، بێ تێگەیشتن، بێ 
ئازارکێشان و فرمێسکڕشتن و بێ ئیدە و هیوا و هەوێن، ناتوانێت 
لە سەر قاچى ئیدعاى هونەرمەندى ڕابوەستێت. یەکەمین ئەسڵى 

هونەرمەند بوون لە هەر هەلومەرجێکدا ئەوینداری و وەفادارییە 
بە خۆشەویست و خەڵک و خاک و لانەکەى. ئەوە ئاسان نییە. 
پیاوى گەوج زوو سەردەکەوێت و  ئەمڕۆ گەوج خوازە.  دنیایی 
پێدەگات. کەسى وشیار و دەردەدار و ڕاستگۆ دەشکێنێتەوە و 
فڕێى دەدات، تا بۆى بکرێت ڕێ لە گەورە بوونەوەى دەگرێت. 
کۆڵ  بە  ماڵ  یان  زیندانى  و  ئەسیر  دەدات،  وەر  خاکوخۆڵى  لە 
دواى  ئەغڵەب  کورد  هونەرمەندی  بۆیە  دەکــات.  ــەدەرى  دەرب و 
ناڵێت »هونەرمەند  وا  بە خۆڕاى  هێمن  دەردەکــات.  ناو  مەرگى 
تاڵە«.. بە  و ژیانى خۆش مەحاڵە، هونەرمەند ڕەنجەڕۆیە ژینى 
و  گــەورە  دڵ  دەبێت  هونەرمەند  وایە  پێم  من  ئەوانەوە  هەموو 
بێ نیاز بێ. بێمەنەت بنووسێت و سەرى بەرز ڕابگرێت. چاو لە 
دەستى، شیاوى ئینسانى هونەرمەند نییە. هونەرمەندى لاو دەبێت 
و  بەخۆیی  بەباوەڕ  بە  زاتى خۆى  دەبێت  مامۆستا.  بکاتە  ژیان 

ئازادەگى بخارێنێ.

* گۆڤارى پێشەنگ، کانونى هونەر و ئەدەبیاتى کرێکارى کوردستان 
زۆر  بارودۆخێکى  لە  خۆى  کاتى  کە  بوو  دەگمەنانە  گۆڤارە  لەو  یەکێک 
ئەستەمدا بە زمانى کوردى و فارسى بڵاو دەکرایەوە، ئێوەیش یەکێ لە 
کارگێڕانى چالاکى ئەم گۆڤارە بوون بەڵام بە داخەوە ئێستا »پێشەنگ« 

بڵاو نابێتەوە. دەتوانن هۆکارەکەى باس بکەن؟

هونەرمەندى  ژمــارەیــەک  هێنا،  پێک  کانونیان  ئــەوانــەى   -
شــۆڕش  ڕەوتـــى  لــەگــەڵ  بـــوون.  زەحمەتکێشان  کۆمەڵەى  نــاو 
هات.  ســەردا  بە  ئاڵوگۆڕیان  ئەوانیش  کۆمەڵە  ئاڵوگۆڕەکانى  و 
تریش  ئــەوانــى  کــرد.  بەخت  گیانیان  داخـــەوە  بە  ژمارەیەکیان 
وردەوردە بڵاو بوونەوە، زۆربەیان پەرتەوازەى هەندەران بوون. 
هێندێک ناویان دەرکرد و هێندێک بە دڵ بەقوڵدا چوون. هەندێک 

زۆر  لەبەر  هێندێکیش  و  ڕەنگینەوە  وا  هەر  خامەیان  و  دەس 
سیاسى بوونەوە لە هێلکە چوونەوە. من کۆڕى کانوونم پێ خۆش 
بوو. پێشەنگم زۆر خۆش دەویست. کاتێک هەموو دەستیان لێ 
بەردا من هەر وا چەند ساڵێکى تریش لەنگەرم ڕاگرت. ژمارەکانى 
)14، 15، 16( من سەردەبیریان بووم و دەتوانم بڵێم سەرجەم 
کارەکانیان هەر لە کۆکردنەوەى بابەت، تایپ، مۆنتاژ و ئیدتیانەوە 

بگرە تا چاپ و بڵاوکردنەوەیان خۆم کردم. 
ئێستا دوو کۆمەڵە هەیە و دوو گۆڤارى هونەریش بە پاڵیانەوە 
دەردەچێت. یەکێکیان بە ناوى »سپیتر« و ئەویتریان هەر بەناوى 
نەک  نیین.  پێشوو  پێشەنگى  لەوانە  کام  هیچ  دیارە  »پێشەنگ«. 
لەبەر ناوەرۆکیان، بەڵکوو لەبەر ئەوەى هونەرمەندانى پێشووى 
کانون نووسەرانى ئەم دوو گۆڤارە تازەیە نیین. ئەگەر قسە لە 
تەنانەت شتى  ئێستا و سپیتر  پێشەنگى  لەوانەیە  بێت  ناوەرۆک 
باشتریشیان تێدا بڵاو بکرێنەوە. بەداخەوە من لەوانەیش دوورم. 

نزیکەوە  لە  بوون  پێشمەرگە  زۆر  ساڵانێکى  ئێوە  شەبەق  هاوڕێ   *
لەگەڵ جەماوەردا پێوەندیتان هەبوە زۆربەى گوند و ناوچەکانى کوردستان 
گەڕاون، بێ شک ئەم تێکەڵاوى و نزیکییە کاریگەرى لە سەر ئێوە هەبوە. 

ئەم کاریگەرییە چەندە لە شیعرەکانى ئێوە ڕەنگى داوەتەوە؟ 

- ڕاستت بوێ من هێمن هانى دام، تا لە جیاتى زانکۆ هەگبە 
و  پیر  پیاوانى  و  گــەورە  دایــە  خزمەت  بچمە  و  دەم  بەکۆڵمدا 
زبانى  ڕاستەقینەى  مامۆستایانى  خزمەت  بچمە  سادە.  و  پاک 
زبانى  شیرین  گوندیەکانى  حزمەت  و  کۆنەدێ  بچمە  کــوردى. 
دوورە شار، بچمە ناو گوڵزارى وشەى ڕەسەنى کوردى. ئەو 
کات من تەنیا )20( ساڵ بووم، ئەو ئامۆژگاریەیی هێمن وەکوو 

خوێن لە دڵ و دەرونم گەڕا و ئارام و قەرارى لێ بڕیم. دووساڵ 
کە  گرتەبەر  وەها  ڕێیەم  ئەو  کەوتم.  وەشــاخ  ڕۆیشتم.  دواتــر 
بوو بە ژیانى ڕاستەقینەم و لاویەتیم لە سەر دانا. )17( ساڵ 
پێوام، )17( ساڵ دێ بە دێ دۆڵبەدۆڵ مەزرابەمەزرا، شوان بە 
شوان و ڕێگابەڕێگاى کوردستان گەڕام و لە خزمەت هەزاران 
چیرۆک  سەدان  لە  گوێم  دانیشتم  تەمەنداردا  پیاوانى  و  داپیر 
دانیشتم  تەندوران  قون  لە  تاڵ و شیرین گرت.  بەسەرهاتى  و 
نانى گەرمە تەندورم کرد.  تامى شیرین زبانى داپیرەکان و  و 
هەزاران  گوێسوانەى  لە  و  مزگەوت  بەربەڕۆچکەى سەدان  لە 
سەدان  کرد.  چازان شل  پیرانى  بۆ  گوێم  و  هەڵتورشکام  ماڵ 
بەسەرهاتم بە چاوى خۆم دیت. لە سەدان سەرگوزەشتى تاڵ و 
شیریندا خۆم بەشداریم کرد، هەموو کات و هەموو ڕۆژێکیشى 
هەگبەى دڵ و مێشکم لە مێوژ و گوێزى وشەى ورد و ڕەسەنى 
ژیانە  ئەو  خۆڕسکى  جوانییەکانى  کــرد.  پڕ  و  ئاخنی  کــوردى 
پڕ بەسەرهاتە تا ڕادەى شێتى هەست و سەرنجیان ڕاکێشام. 
لە  یان  خەتەردایە  لە  ژیانم  کە  نەکردەوە  لــەوە  بیرم  هەرگیز 
هەڵبژاردنى ئەم ڕێیە هەڵەم کردوە. هەڵبەتە زۆر خۆشەویستم لە 
دەست دا، وە داخى گەورەشم ئەوەیە کە گەورەترین مامۆستاى 
داهاتووم  ژیانى  ئەگەر  ئەگینا  نەدیتەوە.  تازە  »هێمن«م  خۆم 
هچى تێدا نەبێت هێشتا هەوێنى سەدان شیعر و چیرۆکم لە دڵ 
دایە. ڕابردووى ژیانم هەر دەم جێگاى شانازى و غروورە بۆم.
پێم وایە تەجروبەى ژیانم، گەڕان بە کوردستاندا و تێکەڵاویم 
لەگەڵ کۆمەڵانى خەڵک لە هەر چین و توێژێک، تا ئەمڕۆ زۆر 
کارتێکردنیان  بەڵام  نەداوەتەوە،  ڕەنگى  نوسینمدا  و  شیعر  لە 
گەورەیە  ئەرکێکى  ئەوە  هەڵنەگرە.  حاشا  و  قوڵ  سەرخۆم  لە 

لە سەر شانم کە ئەمەکى چاکە و نان و نمەکى وان بدەمەوە. 
دۆستانى  ڕیزى  لە  ناوم  بم  ئەوە  شیاوى  ڕێیەدا  لەم  هیوارم 

ڕاستەقینەى خەڵکى کوردا بنووسرێتەوە. 

* هاوڕێ شەبەق ئێوە چ پڕۆژەیەکتان لە بەردەستدایە بۆ داهاتوو؟

کۆ  ــراوم  ــت ــەدی ن شیعرى  بــاش  کتێبێکى  ئـــەنـــدازەى  بــە   -
وەرگێرانى  داوەتە  دەستم  بکەم.  چاپیان  تەمام  بە  کردوەتەوە. 
ڕۆمانى »سپارتاکۆس« لە نووسینى هورات فاست/ تەرجەمەى 
ئیبراهیم یۆنسى. دیارە بە سستى چوومە پێش، بەڵام هیوادارم 

ئەو کارە بە ئەنجامى خۆى بگەیەنم.
لە  نووسیوە  سیاسیم  و  هونەرى  ڕەخنەى  وتــارى   )15-10(
گۆڤار و شوێنى جوێ جوێ بڵاو بوونەوە. بەڵام بە تەمام ئەم جارە 
هەن.  تریشم  خەونى  هەڵبەتە  بکەم.  چاپیان  کتێبێکدا  لە  جێ  یەک 
کاتى  بیرەوەریەکانى  هەبێت  نووسینم  هێزى  بدات  مەودا  تەمەن 
هەموو  بۆ  نوێ.  چیرۆکێکى  چەند  هەوێنى  دەکەمە  پێشمەرگایەتم 
ئەو کارانە پێویستم بە هاوڕێ و هاوکار هەیە. بەڕاستى من بە تەنیا 
ناتوانم شتەکانى خۆم تایپ و مۆنتاژ بکەم. خۆ پیاو ناهەقیش نەڵێت 
گوتوە  نەى  کەس  ئێستا  تا  بەڵام  زۆرە،  باشم  هــاوڕى  و  دۆست 

شەبەق من ئەو کارەت بۆ دەکەم، خۆشم ڕووم لە کەس نەناوە.

لە هەموو کاتێکدا بترسێى
لە کاتى نووسیندا هەرگیز مەترسە

* بۆ قسەى کۆتایی گەر پەیام یان وتەیەکتان هەیە، فەرموون ؟

یان  خەڵک  ڕاستەقینەى  دۆستێکى  دەبینم  کــات  هــەر   -

ــــات، هـــەر کــە دەبــیــنــم،  ــەم دەب شــۆڕشــگــێــڕێــک دەســـت بــۆ قــەڵ
هونەرمەنێکى ئاشق و شەیدا یاڵى ئەسپى یاخى خەیاڵى وەبەر 
چەند  دەبینم  کات  هەر  دەدا،  خۆشەویستى  و  بەهار  شنەباى 
هاوڕێیەک یان کۆڕێکى گەش بین لە سەر کانى هونەر و شیعر 
دەکــەم  هەست  کــات  هــەر  هەڵدەپەڕن.  گرتوە  یەکیان  دەستى 
چاوێکى نەنوستوو، هەستیکى بێدار لە درزى دەلاقەى ماڵەکەیدا 
وشەى  چەند  داگیرساندنى  بە  و  ئەستێرەکان  بڕیوەتە  چاوى 
پڕشنگدار شەقڵى شەوى شکاندوە، لەو کاتانەدا  وەک مەستێکى 
شەش دانگ، وەک ئاشقێکى بە ئەوین شاد بوو، وەک شەڕکەرێکى 
سەرکەوتوو خۆ بە بەختەوەر و رەزامەند دەبینمەوە، بە هەموو 
وجوودم هەست بە شانازى و زیندوویی دەکەم. من بەخیل نیم 
ئازادى هەزاران هەزار ئاشقى لاو  و پێم خۆشە بوکى جوانى 
و شەیداى هەبێت، پەیامى من بۆ هەر هونەمەندێکى لاو ئەوەیە 
ئاشق ببە، لێى گەڕێ با دڵت بە هەموو گەرمى و هێزى خۆیەوە 
بۆ ئازادى بکوتێ و لێ بدات. کاتێک دەست بۆ قەڵەم بەرە کە 
و  زڵــف  بــێ.  دیــار  پێوە  شیبایی  و  شێرى  و  شەیداى  خامەت 
کاکۆلى هەستت وەبەر شنەى ڕاستگۆى بدە و خۆت ڕەها کا، 
بەو چەشنەى کە باڵندەیەک لە ئاسمان باڵ دەکاتەوە و سینەى 
وەبەر شنەى بەهار دەدا و دەندوکى بە چریکە و نەغمەى ئەوین 
دەکاتەوە. لە هەموو کاتێکدا بترسێى لە کاتى نووسیندا هەرگیز 

مەترسە. ئەوە و تەنها ئەوە ڕەمزى هونەرمەند بوونە. 

*ئەوین گۆڤارێکى ئۆرگانى کۆڕى هونەرى لاوان و شۆڕشە.

ئەم چاوپێکەوتنە لە ژمارە )17(ى ساڵى پێنجەم بڵاوکراوەتەوە. 

لێکۆڵینەوە

زیندوو ڕاگرتنى ئه ستێره  
سووره كانى ئاسمانى چه وساوه كان 

لای حسێن شه به ق 

ئەنوەر حسێن )بازگر(

یاری جاران كوان؟

كــــــــوان؟ وەفـــــــاداران،  وەفــــاداران،  وەفـــــاداران، 
كــــوان؟ جـاران،  یـاری  جـــاران،  یــاری  جـــاران،  یــاری 
كــــوان؟ ســــاران،  ســــەخـــرە  و  تەڵان   نێو  عـــاشقـانی 
كـــوان؟ ســەوزەزاران،  پـەرەستی،  گوڵ  پــــەرەسـتی،  دڵ 
ئـــەو دڵانــەی كـە هێلانـەی عیـشـقی شــیریـن بــــــوون
بوون خوێــنــین  جـەرگـی  پەیمانەی  كە  گوڵانـەی  ئـــــەو 
مـــن چــاوی  لــە  وەی  لــــەداو  و   وەی  لـــــەڕاو  و  وەی 
شــــــــەونــخــــوونـــی  و بــیــرەوەری ئــاڵـــۆزاوی مــــن
وەفـــــاداران، یــــــاری جـــــــاران، یـــــــــــادگـــــاری زوو
بـەربــوو تـێ  ئـاوری  شــەیــدام،  دڵــی  دووریـتــان،  لــــــە 

)1990(1369
بۆتێ 

حســـێن شـــه به ق، له  زومره ى ئـــه و شـــاعیرانه  بوو، كه  
دواى شۆڕشـــى گه لانى ئێران و ئه و ئاڵوگۆڕه  سیاســـی و 
كۆمه ڵایه تییانـــه ى ڕووی دا، ته نانـــه ت كاریگه ریـــى گه وره  
و قووڵـــى له  ســـه ر ژیـــان و بیركردنه وه  دانـــا، ڕه نگه  ئه وه  
فاكته رێـــك بوو بێت بـــۆ كاریگه ریدانان له  ســـه ر ڕه وت و 
ڕێبـــازى ئینســـانى و شۆڕشـــگێڕانه  و دواتـــر له  شـــیعر و 
شۆڕش نزیك ده بێته وه ، وه كوو خۆیشی ده ڵێت »له  ڕێگاى 

ئه ده به وه  چوەته  ناو شۆڕشه وه« . 
بـــه ڵام جیـــا له وانه  هه ســـتى ئینســـانى و شۆڕشـــگێڕانه  
لـــه  وجودیـــدا هه بـــوو، بۆیه  ئـــه و كاتەیش ناوى بـــۆ زانكۆ 
ده رده چێت و بیر له وه  ده كاته وه  ببێته  پێشمه رگه ، به ڵام له و 
نێوه نده دا خۆى بۆ ساغ نابێته وه ، تا دوا جار مامۆستا هێمنى 
شاعیر، پێشنیارى شاخ و گوند و شۆڕش و پێشمه رگایه تى 
بـــۆ ده كات، ئـــه و كات و زه مه ن و ســـه رده مه یش گه رمه ى 
شۆڕشـــى كرێكارى و سۆسیالیستى و كۆمۆنیستى بوو له  

هه ر دوو دیووى كوردستان و ناوچه كه دا. 
ئه م هه لومه رجه  سیاسییه ، كاریگه رى له  سه ر ئه ده ب و 
هونه ریش هه بوو، كه  تـــه واو جه وێكى ئه ده بیاتى كرێكارى 
و چه پ و ئینســـانى باڵى به  سه ر ئه ده بیاتى كوردستانیشدا 
كێشـــا بوو، حسێن شـــه به قیش له  ژێر كاریگه ریى ئه م فه زا 
سیاسی و ئه ده بییه  بێ تاسیر نه بوو، وه كوو خۆیشی ده ڵێت 
»له گـــه ڵ هاتنه  ناو ڕیزى شـــۆڕش، كه وته  ژێر كاریگه ریى 

)ئه حمه د بازگرى شاعیر و د. جه عفه ر شه فیعى(«. 



184

ئیتـــر جه وى واقیعى و كرێكارى شـــۆڕش و ئۆردوگا و 
خۆشه ویســـتى بۆ ئه و هه لوومه رجه ى كوردستان، شه به ق 
ده ســـتى دایه  شیعرنووســـین و واقیعیه تى ئه و سه رده مه ى 

گواسته وه  بۆ ناو وشه  و شیعر و مێژووى ئه ده بیات. 
له  شیعرى )یارى جاران كوان؟( حسێن شه به ق، له  دێڕى 
یه كه مى شیعره كه دا باس لە ڕووداوێک دەکات، هه ر چه نده  
پێ ده چێت شـــیعره كه  هاوكات بێت له گه ڵ كاره ساتى بۆتێ، 
كه  بیست و سێ ئه ستێره ى سوورى چه وساوه كان و بیست 
و ســـێ ئه ســـتێره ى ڕێبازى كرێكاران و زه حمه تكێشان به  
هۆى بۆردومانى كیمیاوى به عسه وه  گیانیان له  ده ست دا. 
ئه وانـــه  كـــوڕان و كچانێك بوون، ڕه زمه نـــده ، منداڵانى 
نێـــو كوره كان و مه زراكانى لادێیه كانى كوردســـتان، پاش 
ده یان جار ده ســـت و پـــێ نه رمكردن له گه ڵ ڕه نج و ئازار 
و مه ینه تـــى و هه ڵگرتنـــى دونیایـــه ك ئـــاره زووى گـــه ش 
و جیهانێـــك لـــه  تامه زرۆیی گیانیان نایه  پێنـــاو ئازادى و 

دونیایه كى باشتر. 
وه فادارانى شه به ق و یارى جارانى ئه و ئه ستێره  گه شانه ى 
ئاســـمانى كوردســـتان بوون، كه  هاوڕێ و هاوســـه نگه ر و 
هاوڕێبـــازى شـــه به ق بوون، وه كوو خۆیشـــی ده ڵێت »ئه م 
شـــیعره  و به شـــێكى ترى شـــیعره كانى لـــه  هه لومه رجێكى 
تایبه تـــى و پاش شكســـتى شۆڕشـــى پارتیزانى کـــە هاتینه  
ئۆردوگا و دواتریش به  هۆى هه لومه رجى دژوارى ئۆردوگا 
و ســـه ختى ژیان زۆر له  هاوڕێ پێشمه رگه نمان ورده ورده  
كۆچیان كرد بۆ ئه ورووپا و ئێمه یان جێ هێشت«، هه موو 

ئه وانـــه  دڵى پـــڕ كـــرد و بیركردنه وه ى پڕ بوو له  وشـــه ى 
كوردى و وه ختێك كه  دڵ پڕ بوو له  وشه ى گه ش و جوان، 
ئه و ده مه  هه ســـتى ئینسانیش باشـــتر ته رجه مه  ده كرێت و 

ده هۆنرێنه وه  و ده بێته  ڕایه ڵه یه كى پڕ زه نگیانه . 
شـــیعر به  گشتى و له  ناویشیدا شیعرى كوردی، دابڕاو 
نییـــه  له  شـــیعر و ئه ده بیاتى جیهانى، بـــه  قه ده ر و قودره ت 
و ئیمكانـــى خۆى، بۆیـــه  وه كوو هه موو ده قێكى تر ده كرێت 
له  ناو شـــیعرى كوردیشیدا بگه ڕێت و بیدۆزیته وه ، گوتارى 
ئازادى، گوتارى سیاسی، گوتارى ژن و گوتارى ئه ده بیاتى 
كرێكارى، چونكه  ئه مه  خۆى له  خۆیدا یه كێكه  له  ئه ركه كانى 

شیعر و ئه ده بیات. 
بـــه م حاڵـــه وه  شـــیعره كانى حســـێن شـــه به قیش به ده ر 
نییـــه  له وه ى كـــه  ده یه وێت مێـــژوو و گوتارى سیاســـی و 
هه لومه رجـــى ده یه ى هه شـــتا و نـــه وه ده كان بگێڕێته وه ، كه  
مافى ئه ساسى حه ره كه تى چه پ و ماركسیست و كرێكارى 
بـــوه  یـــان به شـــێكى ســـه ره كى بوه ، لـــه  ناو ئـــه و ڕه وت و 

جه ریانانه ى ده ور و نه قشیان هه بوه .
تا له  دێڕى دووهه مى شـــیعره كه دا ده ڵێت: عشـــقانى نێو 
تەلان و سەخرەســـاران کوان؟ دڵپەرســـتى گوڵ پەرســـتى 
سەوزەزاران کوان؟ ئه مانه  ئه و چهره  خۆشه ویستانانه ن، كه  
ســـه رده مێكى زۆر ژیانیان له  نێو شاخ و ته لان و زه نوێرى 
سروشـــتدا بوون، له  ناو ده شـــت و شـــاخ و كوێستانه كانى 

كوردستان بوون. 

ئه وانه ى دڵ په رست و گوڵپه رست بوون و سروشتیان 
له  باوه ش گرتبوو، ئه و دڵانه ى كه  هێلانه ى عشقى شۆڕش 
بوون، ئه و گوڵانـــه ى كه  په یمانیان به  ژیان داوه ، جه رگیان 
پڕپڕه  له  خوێنى گه شـــى كچان و كوڕانێك كه  په روه رده ى 

شاخ و دۆڵى پڕ له  ژانى كوردستانن.
شـــه به ق، له  سه ر و ســـۆراخى ئه و ئازیزانه  ده پرسێت، 
چیـــان لێ هـــات؟ خۆى بـــاش ده زانێ، ئـــه م ئازیزانه  باج و 
قوربانیبوونى شـــه ڕى دوو جه لاد و شه ڕه نگێزى ناوچه كه  
ده ده ن، به ڵام ئه وانه ى گیانیان له  ده ســـت داوه ، فریشـــته ى 
سروشتى كوردستان بوون، ئه وان كچ و كوڕانى خانه واده  
هه ژاره كانى كوردســـتان بوون، كه  دڵیـــان پڕ بوو له  كه یل 
و عشـــقى ئـــازادى، ئه وانـــه  شـــیرین و فه رهـــادى كۆمه ڵگا  
بـــوون، ئه وانه  مه م و دێوانه ى ناو ئه م شۆڕشـــه  ســـوره ى 
زه حمه تكێشانه ، كه  پڕپڕه  له  عشق و خۆشه ویستى، پڕه  له  
ده ســـتى پڕ له  گوڵ و پڕه  له  دڵى پڕ له  ئه ســـتێره ى سوور، 
ئه م ئه ستێره  سوورانه  توێشوویان پڕیه تى له  گوڵ و عشق 

و هێلانه ى دڵه  شكاوه كان و دڵه  په راوێزخراوه كان. 
ئه مانه  به ریئترین ئینســـانه كانى سه ر گۆى زەوى بوون 
لـــە ناو دۆڵێکى بچووکى ئەم جیهانە ئاڵۆزەدا. کوشـــتنى بە 
ناهـــەق و نـــاڕەواى ئەوان بە دەســـت دەوڵەتانـــى دڕندە و 
ســـەرمایەدار، نەیتوانى ئاواتەکانى ئـــەوان بۆ بونیات نانى 
جیهانێکى نوێی شـــیاوى  ئینســـانى ئازاد و بەرابەر، لە بار 

بەرێ . ڕێگاى ئەو ئازیزانە ئێستاش هەر درێژەى هەیە 

هه ر چه نده  بۆچوونێك هه یه  ده ڵێت »مه رج نییه  شـــیعر 
هێنده  ســـاده  و ئاســـان و بێته  خوارو هه موو كه س تواناى 
تێگه یشتنى هه بێت، به ڵكوو پێویسته  وه رگر ئاست و تواناى 

خۆى به رێته  سه ر بۆ تێگه یشتن له و شیعر و ده قانه« . 
ئه گـــه ر چى، ئـــه م بۆچوونه  ڕاســـتى و هه قیقه تى تێدایه ، 
به ڵام ده توانین پێچه وانه كه شـــی له  هه ندێك له  شیعره كانى 
شـــه به ق دا هه ســـت پێ بكه ین، به و مانایه ى ساده  و ڕه وان 
و بێگرێ و گۆڵن و خوێنه ر ده توانێت به  ساده یی له  مانا و 
ناوه ڕۆكى شـــیعره كان تێ بگات، ئه مه یش دیوێكى ترى ئه و 
بۆچوونه یه  كه  ده ڵێت »شـــیعر ده بێت ساده  بێت تا هه موو 

كه س تێی بگات«. 
له  به شـــێكى ترى شـــیعره كه دا ئه و كاره ساته  وا ده كات، 
زهـــن و فیكرى شـــاعیر ئاڵۆزاوى بـــكات و نیگه رانى بكات 
له و ڕاو و داوه ى له  به رچاوى ئه و ڕووی داوه »، ئازیزانى 
یار و یاوه رانى هاوڕێباز و پێشـــمه رگانه ى یه ك ســـه نگه ر 

گیانیان به خت كردوه . 
هه ر چه نده  له  به شـــێك له  شـــیعره كانى شـــه به قدا، تام و 
بـــۆى نه ته وه یی یان ناسیۆنالیســـتى بـــه  دى ده كرێت، هه ر 
چه نده  شـــه به ق خۆیشی له  ناو ئه و بزووتنه وه  كرێكارییه دا 
بـــوو وه كوو خۆیشـــی ده ڵێت »له  پێشـــه نگ كارم كردوه «، 
نووســـه ریش بوه ، به ڵام هه ر ئه و كات پێشـــه نگ و كانوونى 
هونه رى ئه ده بیاتى كرێكارى مانیفێستى ئاوا بوو، گه رایشی 
كرێـــكارى و هونـــه رى به رانبـــه ر به  گه رایشـــی مه زهه بی و 

ناسیۆنالیســـتییه ، به  گشتى گه رایشـــه  غه یره  كرێكارییه كان، 
به ڵام له گه ڵ ئه وه یشدا هیچ له  تام و بۆى شیعره كانى شه به ق 
كه م ناكاته وه ، كه  ســـه ره ڕاى ئـــه و بابه ته ، به ڵام له  زۆربه ى 
شـــیعره كانیدا، ئێمه  ڕه مز و ئۆلگـــۆ و كاره كته رى كرێكارى 
و سۆسیالیســـته كان، یان گه رایشـــی كرێـــكارى و چینایه تى 

ده دۆزینه وه ، كه  هه ڵگرى خه سڵه تى ئه م گه رایشه ن. 
شـــیعره كانى )قەڵەم، هاوار، بانگەوازى ســـوور، تابلۆى 
ئەشـــقێکى زینـــدوو، یـــارى جـــاران کـــوان؟( ده كرێـــت ئه م 
دیالۆگـــه ى نێـــوان شـــاعیر و شـــه هیده كانه ، دیالۆگى نێوان 
كرێكارێك و شـــه هیده كانه ، یان پێشمه رگه یه ك و پێشمه رگه   
گیانبه ختكـــردوه كان، ئه م دیالۆگه ، ئه م ستاییشـــه ، ئه م وه فا 
و شـــه ونخونییه  بـــۆ بۆنوبه رامـــه ى هاوڕێكانییه تـــى بۆ ئه و 
ئازیزانـــه  كـــه  دڵ و ڕۆحیان پڕ بوه  له  هه ســـتى كرێكارى و 
ڕێبـــازى چینایه تى، پڕ بوو له وه ى ئه وانه  مناڵانى نێو شـــاخ 
و كۆلیته كانى كوردســـتان بوون، ده ستیان له  شار و ماڵ و 
گوزه رانیـــان هه ڵگرتبوو، بۆ به دیهێنانى جیهانێكى باشـــتر و 

گه شاوه تر. 
حسێن شـــه به ق، جیا له وه ى وه كوو شاعیر ناسراوه ، له  
هه مـــان كاتدا چیرۆك و په خشـــانى نووســـیوه ، به  كوردى 
و فارســـی، لـــه  هه مان كاتـــدا كارى وه رگێڕانیشـــی كردوه ، 
له پاڵ ئه وانەیشدا شه به ق پێشمه رگەیش بوه ، جیا له  هه موو 
ئه وانەیش خۆیشـــی ده ڵێت »مـــن كوڕى گوندم و كرێكار و 
سۆسیالیســـت بووم، دژى چه وســـانه وه م، له گه ڵ عه داله تى 
كۆمه ڵایه تى و به دیهێنانى دونیایه كى باشـــترم، له گه ڵ مافى 

ژنانم«، هه موو ئه مانه  ئاماژه ن بۆ ئه وه ی كه  شه به ق، به شێك 
بـــوه  له  ئه ده بیاتـــى كرێكارى و چینایه تى و خۆیشـــی ده ڵێ 
»شـــیعر هه ڵوێسته« ، له  وه ڵامى ئه و پرســـیاره یش كه  چى 
شتێك لاى شه به ق شیعره ؟، ده ڵێت »خۆشه ویستى، جوانى، 
شـــێتى، به ره نگارى هه موو ئه و واقیعیانـــه ى ده وروبه ر، كه  
كار ده كاته  سه ر ئینسان، كاردانه وه ى ئه وانه  و ڕه نگدانه وه ى 

ئه وانه  كه  له  شعورى شاعیردا ده بێته  شیعر«. 
شاعیر له  كۆتایی ئه م شیعره دا دێته وه  سه ر ئه وه ى بڵێت 
ئه وانه  وه فادارن، هاوڕێى ڕۆژانى ســـەخت و تەنگانەن پڕن 
له  یادگارى، ئێوه  ئێســـتا نیین، ئێوه  كه  نیین، دڵى شـــه یدام 

ئاورى تێ به ربوه . 
شـــه به ق، كاتێك ده كه وێته  بیـــرى یارانى بۆتێ، له  بۆتێ 
لـــه  )1990( عشـــق و خۆشه ویســـتى خـــۆى ئاوێته بوونى 
ڕۆژانه ى ســـه خت و دژوارى ناو شۆڕشـــن، دژى سته م و 

ده سه ڵاتى تۆتالیتار ده نووسێته وه . 
یادى ئه و ئازیزانه ، تا ئێستایش له  دڵى خه ڵكى كوردستان 
ماوه ، ڕێز له  یادیان ده گیرێت، به ڵام گرینگ ئه وه یه  له  كات و 
ساتى خۆییدا شه به ق، ئه و چیرۆكه ى كرده  شیعر و خستییه  
ســـه ر زار و دڵى هه موان و دواتریـــش هونه رمه ند )به كرى 
له گزى( كردیه  گۆرانى و تام و بۆى تایبه تى پێ به خشى. 

شـــه به ق، ئه م كاره ساته ى یاداشت كرد و به رگى ئه ده ب 
و هونـــه رى ئیحساســـی كرد بـــه  به ریدا و ئه و كاره ســـاته  
ناخۆشـــه ى كـــرد به  ده قى شـــیعرى و ئاوێـــزان و ئاوێته ى 

سروشت و جوانى و وه فای كرد. 

ئـــه وان له  دڵـــى هه موانـــدا زینـــدوون، شـــه به ق ئه وانى 
زیندوتر هێشـــته وه ، هەوڵى دا تا ئـــەوان ئەبەدى کاتەوە و 

جوانتر نیشانى ئێمەیان بدات.

2020/3/20 
سەردەمی کۆرۆنا

10- یاداشتەكانی ڕۆژانی تەنیایی، گابرێل گارسیا ماركیز

پێشەكی و پێداچوونەوە-2008 
11- دۆكیۆمێنت

گۆشەی ڕۆژنامەنووسی2008-چاپى یەکەم
                           2008-چاپى دووەم

12- دیدار لەگەڵ سێ شاعیری چەپی كوردستانی ئێران
- لەئارێزەوە تا سازو زوڵفا – چوار دیدار لەگەڵ چوار 

شاعیرى ڕۆژهەڵاتى كوردستان
دیدار و لێكۆڵینەوەی ئەدەبی-2009چاپى یەکەم
                                2010-چاپى دوەم 

13- عێراقى ناهۆمۆجین
لێکۆڵینەوەى سیاسى-2010

14- چاوەكانی باران
شیعر-2010

15- سانسۆر
گۆشەى ڕۆژنامەنووسى-2011

16- عێراقی مۆزایك و ناهۆمۆجین
   لێكۆڵینەوەی سیاسی-2011-چاپى یەکەم
                            2011-چاپى دوەم

17- مۆدێلی حیزبایەتی لەكوردستان
   لێكۆڵینەوەی سیاسی-2011-چاپى یەکەم

                           2011-چاپى دوەم
18- لۆژیك، ئەپستمۆلۆژیا، میتافیزیك لە دیدیی 

فەلسەفییەوە
فەلسەفە- 2011-چاپى یەکەم
             2012-چاپى دوەم

19- چۆن بۆت بدوێم - دیوانی شیعری ئەحمەد بازگر
- گۆمەشین - دیوانى شیعرى ئەحمەد بازگر

 کۆکردنەوە و ئامادەکردن و پێشەکى، شیعر2011- چاپى یەکەم
                                                  2021-چاپى دوەم

20- سەردەمی چاوەڕوانی
 دیوانى شیعر-2012

21- كاتی دواین قسەیە
گۆشەی رۆژنامەنووسی-2012

22- ڕۆڵی )ی.ن.ک( لە دیموكراتیزەكردنی كۆمەڵگەی 
كوردستان

    لێكۆڵینەوەی سیاسی-2012
23- پریسترۆیكای بەهاری عەرەبی

   لێكۆڵینەوەی سیاسی-2012-چاپى یەکەم
                             2014-چاپى دوەم

                             2015-چاپى سێیەم
  2021- چاپی چوارەم

24- قەقنەسێك بەسەر ئاویەرەوە
   دیدار لەگەڵ مەزهەری خالقی-2012

25- شاهێنی ئاناوازا
دیدار لەگەڵ عەبدوڵڵا حەسەن زادە-2012
26- گوڵە گەنمێكی قەرسیلی سەوز

دیدار لەگەڵ ناسر ڕەزازی-2012

27- ملوانكەی شین - دیوانی شیعری شەریف
   كۆكردنەوە و پێشەكی بەهاوبەشی لەگەڵ لوقمان ڕەئوف، شیعر-

2013

28- بۆ ئازادی - دیوانی شیعری موسلیح شێخولئیسلامی 
)ڕێبوار( 

کۆکردنەوە و ئامادەکردن و پێشەکى، شیعر -2013-چاپى یەکەم

                                                   2021-چاپى دوەم 

29- مەلا بەختیار-گوتاری ئەنكەرە، وەرچەرخانی هاوچەرخی 
كوردایەتی

    کۆ وتارى مەلا بەختیار-2013

30- پێگەی خۆرهەڵاتی كوردستان لە كۆنگرەی نەتەوەییدا
    دیدار و چاوپێكەوتن2013

31- لە زڕگوێزەوە بۆ ئۆکرانیا-دیداری ئیبراهیم عەلیزادە
دیدار لەگەڵ ئیبراهیم عەلیزادە-2014

32- لە قەندیلەوە بۆ کۆبانی
دیدار لەگەڵ جەمیل بایك- هاوسەرۆكی )PKK(، موراد قەرەیلان- 

)PKK( ئەندامی کۆنسەی سەرۆکایەتی
دیدار و چاوپێكەوتن- 2015

33- هەژمونی پەکەکە دوای سەرهەڵدانی داعش
لێکۆڵینەوەى سیاسی-2015-چاپى یەکەم

                        2017-چاپى دوەم
34- بەهاری عەرەبی و مەترسییەکانی فەندەمێنتاڵیزم

لێکۆڵینەوەى سیاسى-2015 -چاپی یەکەم
2021 چاپی دووەم

35- هەژموونی هیلالی شیعی لە خۆرهەڵاتی ناوەڕاستدا
لێکۆڵینەوەى سیاسى-2015-چاپى یەکەم
                         2017-چاپى دوەم

36- پێشێلکارییەکانی دژ بە ڕۆژنامەنووسان لە هەرێمی 
کوردستان

لێکۆڵینەوە لە ڕەوشى ڕۆژنامەگەرى-2016

37- حکایەتی مرۆڤە ستەملێکراوەکان
خوێندنەوەی کتێب-2016

38- داعش و میلیشیاکان
لێکۆڵینەوەى سیاسى-2016

39- فاکت
گۆشەى ڕۆژنامەنووسى-2016

40- هەرێمی کوردستان و ململانێ ناوچەییەکان لە نێوان 
دوو زۆن و دوو جەمسەردا

لێکۆڵینەوەی سیاسی-توێژینەوەی جیهانی-2017
41- هێزەکانى خۆرهەڵاتى کوردستان و پرسى سەربەخۆیى

دیدار و چاوپێکەوتن-2016
42- کورد لەناو عێراقى مۆزایک و ناهۆمۆجیندا

لێکۆڵینەوەى سیاسى2017- چاپی سێیەم
                       2021 - چاپی چوارەم 

43- نفوذ الهلال الشيعي في الشرق الأوسط
لێکۆڵینەوەى سیاسى- وەرگێڕانی بۆ عەرەبی- عەلی شەمدین-2017

44- کۆنگرەی نەتەوەیی کوردستان
- کۆنگرەی نەتەوەیی کوردستان بۆچی؟

لێکۆڵینەوەى سیاسى-2018-چاپى یەکەم
                        2018-چاپى دوەم
45- کوردستان پاش ڕیفراندۆم

دیدار و چاوپێکەوتن-2018
46- بیبلۆگرافیای بڵاوکراوەکانی دەزگای ئایدیا 2019-2004

کۆکردنەوەى بڵاوکراوەکانی دەزگای ئایدیا بەهاوبەشى لەگەڵ بابان 
ئەنوەر-2018

47- ڕەوشی ڕۆژنامەگەری لە هەرێمی کوردستان )2008-
)2018

لێکۆڵینەوە لە ڕەوشى ڕۆژنامەگەرى- بەهاوبەشى لەگەڵ پەرژین 
ئەحمەد-2019

48- جەمیل بایک - فیگەرێکى شۆڕشگێڕ
دیدار و چاوپێکەوتن-2020

49- ڕەهەند 
گۆشەى ڕۆژنامەنووسى-2021

50- ڕۆژئاڤا: ئۆپەراسیۆنى تورکیا و ئەجێنداى ئەمریکا و 
ڕووسیا

دیدار و چاوپێکەوتن-2020
51- ئەستێرە سورەکانى ئاسمانى چەوساوەکان- شیعرى 

کوردی و ڕەهەندى چینایەتى
لێکۆڵینەوەى ئەدەبى-2021

52- بۆ هەواران دێمەوە - دیوانى شیعرى حسێن شەبەق
كۆكردنەوە و ئامادەكردن و پێشەكی، شیعر-2021

53- کوردستان بەهەشتی ئەوروپا و دۆزەخی ئەفریقا
لێکۆڵینەوەی سیاسی- 2021

54 - )تیر(ستان - بەرگى یەکەم - 2021
گۆشەى ڕۆژنامەنووسى ))تیر(ستان - فاکت(

55 - )تیر(ستان - بەرگى دوەم – 2021
گۆشەى ڕۆژنامەنووسى )فاکت – فایل - دۆکیومێنت(

56 - )تیر(ستان - بەرگى سێیەم – 2021
گۆشەى ڕۆژنامەنووسى )دۆکیومێنت – سانسۆر – کاتى دواین قسەیە(

57 - )تیر(ستان - بەرگى چوارەم – 2021
گۆشەى ڕۆژنامەنووسى )کاتى دواین قسەیە - ڕەهەند(

58 - پێگەى خۆرهەڵاتى کوردستان لە کۆنگرەى نەتەوەییدا-
-2021چاپى دوەم

)پێگەى خۆرهەڵاتى کوردستان لە کۆنگرەى نەتەوەییدا - کۆنگرەى 
نەتەوەییی کوردستان بۆچی(

59 - پرسى ڕیفراندۆم و سەربەخۆیى کوردستان2021- چاپی 
دوەم

)هێزەکانى ڕۆژهەڵاتى کوردستان و پرسى سەربەخۆیى - کوردستان 
پاش ڕیفراندۆم(

a.bazgr@gmail.com

https://www.facebook.com/anwar.hussen

https://www.facebook.com/pages/anwar.hussen.bazgr

telegram// anwar hussen bazgr

youtube: Anwar Hussen Bazgr

www.ideafoundation.co



الکاتب: انور حسین )بازگر(

الموضوع: مجموعة قصائد )ح. شبق(

المراجعة: هیوا کاظم

التصمیم: اومید محمد

الغلاف: ارام علی

الطبعة الاولی: 2021

اسم الکتاب: بۆ هەواران دێمەوە



Book name: bo hewaran dêmewe

Writer: Anwar Hussein )Bazgr(

Subject: )H. Shabaq( Poems

Proofreader: Hewa Kazm

Text Designer: Omed Muhamad

Cover: Aram Ali

First Edition: 2021




